
Ireo Mpanoratra 

A.L. sy Joyce Gill dia fanta-daza maneran-tany amin’ny maha Mpandaha-teny sy Mpampianatra 

Baiboly azy. Ny Asa Fanompoana Apostolikan’i A.L. dia nitondra azy tany amina firenena 

maherin’ny dimampolo maneran-tany, nitory teny mivantana tamina vahoaka iray hetsy mahery sy 

tamina vahoaka antapitrisany maro tamin’ny alalan’ny Haino Aman-jery.  

Maherin’ny roa tapitrisa ireo Boky sy Asa Sorany lafo any Etazonia. Ampiasaina any amina Sekoly 

Ara-Baiboly sy Seminera maneran-tany ireo bokiny izay voadika amina Fitenim-pirenena maro.  

Ny  Fahamarinan’ny Tenin’Andriamanitra izay manova fiainana dia tonga any amin’ny fiainan’ny 

hafa amin’ny alalan’ny toriteny, fampianarana, asa soratra , horonan-tsary ary horonam-peo.  

Misy fanehoana ny voninahitra sy ny herin’Andriamanitra mahatalanjona ao amin’ireo seminera 

ataony amin’ny alalan’ny fiderana sy fiankohofana rehefa takatry ny mpino ny fomba  hananana 

fifandraisana akaiky sy fiankohofana marina miaraka amin’ny Tompo. Maro ireo nahita seha-

pandresena vaovao sy  faharisihana tamin’ny alalan’ny lesona momban’ny fahefan’ny Mpino.  

I Gill mivady dia nanofana kristiana maro hiditra ao amin’ny asa fanompoana mahatalanjona  avy 

amin’Andriamanitra miaraka amin’ny herin’ny Fanasitranan’Andriamanitra manasitrana amin’ny 

alalan’ny tànany. Maro ireo nianatra ny tsy handeha araka ny lalàn’ny natiora rehefa navela hiasa ao 

amin’ireo fanomezam-pahasoavana sivin’ny Fanahy Masina any amin’ny asa fanompoany sy ny 

fiainany andavanandro.  

I A.L sy Joyce dia samy manana marim-pahaizana “maitrise” amin’ny Teolojia. I A.L ihany koa dia 

manana “doctorat” amin’ny Filozofia Teolojika tao amin’ny “Visiona Christian University”. Ny Asa 

fanompoan’izy ireo dia manana fototra mafy eo ambonin’ny Tenin’Andriamanitra, mifantoka amin’i 

Jesosy,  matanjaka amin’ny finoana, ary ampianarin’ny Herin’ny Fanahy Masina.  

Ny Asa fanompoany dia fanehoana ny Fitiavana ao am-pon’Andriamanitra. Ny toriteniny sy ny 

fampianarany dia arahan’ny  hosotra mahery, famantarana, fahagagan’ny Herin’Andriamanitra. 

Ireo izay manatrika ny fivoriana ataony dia mahatsapa fifohazam-panahy anisan’izany ny hosotry ny 

fifaliana, fitomaniana eo anatrehan’ny Tompo ary ny asa lehiben’ny  hery sy ny 

voninahitr’Andriamanitra 



 

Teny Ho An’ny Mpampianatra Sy Mpianatra 

Ny apostoly Paoly dia manoratra ao amin’ny Efesiana 4:8-12 fa Jesosy dia “nanome ny olona 

fanomezana.”  Ireo fanomezana sarobidy sy manan-danja ireo dia ny lehilahy sy vehivavy 

nantsoin’Andriamanitra ho apostoliny, mpaminaniny, evanjelistra, mpiandry ary mpampianatra. Ity 

fianarana ity dia maneho ny namerenana ny fanomezam-pahasoavana ao amin’ny fiangonany 

ankehitriny ary ny fomba fiasan’izany hanomanana ny olo-masina ho amin’ny asa fanompoana. 

Manome fahatakarana ny fomba fijery momba ny loholona araka by Baiboly ity, ny asa fanompoana 

dimy ary ny fiarahan’ireo fanomezam-pahasoavana ireo miasa ao amin’ny fiangonana.  

Sasany amin’ny fahamarinana izay atolotra ato amin’ity boky ity dia mety ho fanamby ho an’ny 

finoana na fomba efa nahazatra hafa. Tokony hotadidiantsika fa rehefa miseho ny asa famerenana 

indray  izay ataon’Andriamanitra , dia tian’i Satana ho alaina izany fahafahana izany hitondra 

fampisarahana sy tsy firaisan-tsaina. Fa kosa, dia isika dia tokony hisokatra ary mora anarina, 

miarakamin’izany dia feno fitiavana ary mitàna ny firaisana amin’ireo izay maniry hijanona amin’ny 

fomba nahazatra. 

Ny fanomezana ohatra momba ny tena manokana dia tokony tena ho atao mba ho fampianarana 

mahomby. Tsy nataon’ny mpanoratra tao anatin’ny asany izany mba ahafahan’ny mpampianatra 

manome ohatra avy amin’ny traikefany manokana, na an’olona hafa, izay tombon-tsoa ho an’ny 

mpianatra. 

Tokony ho tadidinao foana fa ny Fanahy Masina no tonga mba hampianatra ny zavatra rehetra, ary, 

rehefa mianatra na mampianatra isika,  dia tokony hotarihiny sy ho hampaherezin’ny Fanahy Masina 

hatrany. 

Ity boky ity dia tsara ho an’ny fandalinana manokana na  ho an’ny vondron’olona, sekoly Biblika, 

sekoly Alahady, ary vondrom-bavaka an-trano. Tena zava-dehibe ny hananan’ny mpampianatra na 

ny mpianatra ity boky ity ho fandalinana. 

Ny boky tsara dia feno fanamarihina, voatsipika, azo saintsainina ary tsakotsakoana tsara. Noho 

izany ny mpianatra tsirairay dia tokony hanana ny bokiny manokana. Nasianay malalaka eny amin’ny 

sisiny mba ahafahanao mandray naoty na mandray fanampim-pahazavana. Ny endrika dia nataonay 

tamin’ny fomba tsotra mora hampiasaina raha hanao famerenana na hitady andalana amin’ny fomba 

mora kokoa. Amin’ity endrika manokana ity ny olona tsirairay dia afaka, mampianatra ny ao anatiny 

amin’ny hafa rehefa avy nandalina ny fampianarana izy. 

Paoly nanoratra tamin’i Timoty hoe: 

 “Ary izay zavatra efa renao tamiko teo anatrehan’ny vavolombelona maro dia atolory ny olona 

mahatoky, izay hahay mampianatra ny sasany kosa.” 2 Tim 2:2 

Ity fampianarana ity dia  natao toy ny  fampiharana mivantana ao amin’ny fampianarana ara-baiboly  

ao amin’ny Minisiteran’ny Asa Fampandrosoana, fomba manokana natao ho any fampianarana 

voarindra. Io dia voatokana hanatsarana ny fiainana, ny asa fanompoana, ary ny fampianaran’ireo 

mpianatra amin’ny ho avy. Amin’ny alalan’ity boky ity, dia afaka mampianatra ny hafa mora kokoa 

ireo mpianatra teo aloha.  

Lesona Voalohany 

Ny Fanomzam-pahasoavana Amin’ny Asa Fanompoana 

FAMPIDIRANA 

Asa Fanompoana Dimy 

Ao amin’ny Efesiana 4; dia lazain’i Paoly amintsika fa rehefa 
nandao ny tany Jesosy, dia nanome fanomezana ny olona. Izany 
ilay antsoina hoe fanomezam-pahasoavana amin’ny asa 
fanompoana. 

Efesiana 4:8-11 Koa izany no ilazany hœ: Raha niakatra ho any amin'ny avo 

Izy, dia nitondra olona maro ho babo Ka nanome fanomezana ho an'ny 

olona.  

Ary Izy no nanome ny sasany ho Apostoly, ary ny sasany ho mpaminany, 

ary ny sasany ho evanjelista, ary ny sasany ho mpiandry sy mpampianatra, 

Ireo asa fanompoana dimy ireo dia antsoina ihany koa hoe “ny 
fanomezan’ny fiakaran’i Kristy,” satria nomena ireo “tamin’Izy 
niakatra ho any ambony.” 

Ireo asa fanompoana dia:  

� Apostoly 

� Mpaminany  

� Evanjelistra 

� Mpiandry 

� Mpampianatra 

Tsy ary planin’Andriamanitra mihitsy ny hahavery ny 
fanomezam-pahasoavana amin’ny asa fanompoana. Ankehitriny 
dia naverin’Andriamanitra eo amin’ny toerany tsara izany. Ireo 
fanomezam-pahasoavana dimin’i Jesosy amin’ny asa 
fanompoana  ho an’ny fiangonana ireo dia matetika manambara 
ny asa fanompoana dimy. 

� Anisan’ny Fiangonana 

Hoy Jesosy, “Haoriko ny Fiangonako.” Hanangana ny 
fiangonana Izy, dia ny firaisan’ny tenan’ny mpino. Dia tohizany 
ny famaritany ny fiangonana izay hatsangany fa ho mpandresy 
ny “vavahadin’ny Hadesy” (maneho ny fanjakan’i Satana 
rehetra), izay tsy haharesy azy.  

Matio 16:18 Ary Izaho milaza aminao koa: Hianao no 

Petera, ary ambonin'ity vatolampy ity no haoriko ny 

fiangonako; ary ny vavahadin'ny fiainan-tsi-hita tsy 

haharesy azy.  

Ny famerenana tanteraka ny asa fanompoana dimy dia 
ampahany tena manan-danja amin’izay ataon’i Jesosy mba 
hananganany ny fiangonany ankehitriny. 

Ny tenin’Andriamanitra dia manambara fa izany fiangonana 
mpandresy izany dia ny fitambaran’ny mpinon’i Jesosy Kristy 
rehetra, ny tenany miaraka sy miara-miasa, ny tsirairay manao 
ny anjarany amin’ny fampandrosoana amin-kery ny 
fanjakan’Andriamanitra ety an-tany. 

Ny mpino tsirairay dia hanao asa mitovy amin’ny nataon’i 
Jesosy rehefa nandeha teto an-tany Izy roa arivo taona lasa izay. 
Ny mpino tsirairay dia manana anjara asa lehibe amin’ny asa 
fanompoana, na ny asa amin’ny fivoriana, ao amin’ny 
fiangonana izay hantsagan’i Jesosy.  

Jaona 14:12 Lazaiko aminareo marina tokoa, izay mino Ahy ny asa ataoko 
no hataony koa; eny hanao asa lehibe noho izany aza izy satria Izaho 
mankany amin’ny Ray.  

Rehefa tety an-tany Jesosy, dia nanofana lehilahy roa ambin’ny 
folo Izy ary nandefa azy mba hanao ny asany. 

Matio 10:1 Ary Jesosy niantso ny mpianany roa ambin'ny folo lahy hankeo 

aminy ka nanome azy fahefana hamoaka fanahy maloto sy hahasitrana ny 

aretina rehetra mbamin'ny rofy rehetra. 

 

Matio 10:7-8 Ary raha mandeha ianareo, dia mitoria hœ: Efa mby akaiky ny 

fanjakan'ny lanitra. Sitrano ny marary, atsangano ny maty, diovy ny boka, 

avoahy ny demonia; efa nahazo maimaimpoana ianareo, koa manomeza 

maimaimpoana. 

.  

Ny Planin’Andriamanitra  

Nandritra ny taona maro, dia nihevitra isika fa ny asan’i Jesosy 
dia voafetra tamin’ny fiasan’ny lehilahy vitsy izay antsointsika 
hoe mpitori-teny. Nihevitra isika fa ny asa fanompoana rehetra 
dia hiseho amin’ny alalan’ny tanany.  

� Fanomezam-pahasoavana Amin’ny Asa Fanompoana 

Na izany aza, dia nanana planina tsara kokoa Jesosy. Rehefa 
niverina tany amin’ny Rainy Izy, dia nanendry Apostoly, 
mpaminany, evanjelistra, mpiandry ary mpampianatra ho an’ny 
Tenany. 

Ny fanompoana rehetra dia tokony ho amin’ny tanjona iray. Izy 
dia tokony:  

� Hanomana ny vahoakan’Andriamanitra amin’ny 
fanompoana  

� Hampitombo ny Tenan’i Kristy  

� Hitondra ny tena hiray amin’ny  finoana izy 

� Hampianatra fahalalana momba ny Zanak’Andriamanitra 

� Hitondra ny mpino ho amin’ny toeram-pahamatorana 

� Hitondra amin’ny fahafenoin’i Kristy 

Efesiana 4:12-13 ho fanatanterahana ny olona masina, ho amin'ny 

asan'ny fanompoana amin'ny fiangonana, ho amin'ny 

fampandrosoana ny tenan'i Kristy, mandra-pahatongantsika rehetra 

ho amin'ny firaisan'ny finoana sy ny fahalalana tsara ny 

Zanak'Andriamanitra, ka ho lehilahy lehibe, mahatratra ny ohatry ny 

halehiben'ny fahafenoan'i Kristy; 

 Ny Mpino Tsirairay 

Ny asany dia tsy ny hanao ny zavatra rehetra ao amin’ny asa 
fanompoana amin’ny tenany irery, fa ny hanomana ny 
vahoakan’Andriamanitra hanatanteraka izany. 

Ny tenin’Andriamanitra ihany koa dia manambara fa ny mpino 
tsirairay dia miaramila ao amin’ny tafik’Andriamanitra. Ireo 
izay nantsoin’Andriamanitra ho amin’ny asa fanompoana dimy 
dia tsy ireo miaramila eo aloha izay hahazo izao tontolo izao 
amin’ny filazantsaran’i Jesosy Kristy. Fa kosa, tahaka ny 
“lehiben’ny tafika mpanoro-làlana” izay natao hanofana ny 
mpino mba ho miaramila mahery ao amin’ny 
tafik’Andriamanitra.  

Rehefa mianatra momban’ny asa fanompoana’ny apostoly, 
mpaminany, evanjelistra, mpiandry ary mpampianatra isika, dia 
tokony havelantsika ny fiheverana nahazatra antsika fa izy ireo 
dia ireo tokony hanao ny asa amin’ny maha 
“Mpanompon’Andriamanitra”  azy. Fa aoka kosa, ny 
fifatohantsika ho amin’ny planina sy tanjon’Andriamanitra ho 
an’ny mpino tsirairay.  

Ny mpino izay ampianarin’ny asa fanompoana dimy dia ho lasa 
mpino matotra. Hahery, hijoro tsara, hiasa amin’ny fitiavana, 
hifanohana tahaka ny ozatra mihazona ny tenan’ny 
olombelonany tenan’ny olona. 

Efesiana 4:14-16 mba tsy ho zaza intsony isika, ka ahilangilana sy 

ampitambolimbolenin'ny rivotry ny fampianarana samy hafa rehetra 

amin'ny saim-petsy ataon'ny olona sy ny fihendreny hahatanteraka ny 

hevitry ny famitahana; fa mba hanaraka ny marina amin'ny fitiavana ka 

hitombo amin'ny ny zavatra rehetra ho amin'izay Loha, dia Kristy; Izy no 

itomboan'ny tena rehetra (izay akambana sy ampiarahina tsara) noho ny 

fifanompoan'ny isan-tonony, araka ny fiàsan'izay rehetra momba azy 

amin'izay mety ho anjara-asany avy ka hampandrosoany ny tenany amin'ny 

fitiavana. 

Amin’ity fianarana ity, ny fifantohantsika dia ataontsika 
amin’ny asa fanompoan’ny tsirairay avy amin’ny fanomezam-
pahasoavana amin’ny asa fanompoana dimy sy ny 
fomban’Andriamanitra  amin’ny fiasan’izany eo amin’ny 
fiangonana eo an-toerana. Ireo fanomezana ireo dia lehilahy sy 
vehivavy, voafidin’Andriamanitra ho fanomezana tsara ho an’ny 
fiangonana.  

TSY TOERANA, FA ASA 

Ny apostoly, mpaminany, evanjelistra, mpiandry ary 
mpampianatra dia tsy anarana, na toerana eo amin’ny 
fiangonana. Fa asa kosa. Ny asa fanompoana tsirairay dia miasa 
manatanteraka ny anjara asany lehibe amin’ny  fampandrosoana 
ny tenan’i Kristy.  

Ohatra, araka ny nosoratan’i Paoly ao amin’ny epistily, dia izao 
no hanombohany ny teniny matetika, “Paoly, apostoly” maneho 
ny maha apostoly azy izay fanomezam-pahasoavana amin’ny 
fanompoana na asa eo amin’ny tenan’i Kristy. Tsy niteny izy 
hoe “Ny Apostoly Paoly” izay mety ho nanambara ny maha 
apostoly azy ho anarana isalorana na toerana. 

Notendren’Andriamanitra  

Ny fanomezam-pahasoavana amin’ny fanompoana dia 
fanendren’Andriamanitra fa tsy safidin’ny olona.  

Matetika, rehefa fantatsika ao amin’ny Fanahy fa manao zavatra 
Andriamanitra, dia miezaka ny manampy Azy isika. Izany dia 
miseho ankehitriny ka misy olona mandehandeha mitetitety 
toerana manendry apostoly amin’ny toerana sasantsany. 
Andriamanitra no manendry amin’ny fanomezam-pahasoavana 
amin’ny asa fanompoana tsirairay. Ny olona izay mandeha 
amin’ny Fanahy dia mahalala izany fanomezam-pahasoavana 
izany. 

1 Korintiana 12:27-28 Ary ianareo no tenan'i Kristy, ka samy momba ny 

tenany avokoa araka ny anjaranareo avy. Ary Andriamanitra efa nanendry 

ny sasany teo amin'ny fiangonana, voalohany Apostoly, faharoa 

mpaminany, fahatelo mpampianatra, manaraka izany dia fahagagana, dia 

fanomezam-pahasoavana ho enti-mahasitrana, dia fanampiana, dia 

fitondrana, dia fiteny samy hafa tsy fantatra.  

 

Romana 12:3-8 Fa noho ny fahasoavana nomena ahy dia izao no lazaiko 

amin'ny olona rehetra izay eo aminareo: Aza mihevitra mihoatra noho izay 

tokony hoheverina; fa mihevera izay onony araka ny ohatry ny finoana izay 

nozarain'Andriamanitra ho anareo avy.Fa toy ny ananantsika zavatra maro 

momba ny tena iray, nefa tsy mitovy asa izay rehetra momba ny tena, dia 

toy izany koa isika, na dia maro aza, dia tena iray ihany ao amin'i Kristy, 

ary samy miara-momba ny tena isika rehetra. 

Ary satria samy manana fanomezam-pahasoavana samy hafa isika, araka 

ny fahasoavana izay nomena antsika: raha faminaniana, dia aoka hatao 

araka ny ohatry ny finoana; raha fanompoana amin'ny fiangonana, dia aoka 

ho amin'ny fanompoana; raha mampianatra, dia aoka ho amin'ny 

fampianarana; raha mananatra, dia aoka ho amin'ny fananarana; izay 

manome, dia aoka ho amin'ny fahatsoram-po; izay manapaka, dia aoka ho 

amin'ny fahazotoana; izay mamindra fo, dia aoka ho amin'ny fifaliana. 

 Nantsoina Ho Mpanompo 

Ny antso ho amin’ny asa fanompoana dia antso ho 
mpanompon’ny tenan’i Kristy. Tsy tokony heverina ho rehareha 
na toerana na fanomezan-danja ny tena izany. Fa Jesosy foana 
ny ohatra ho antsika. 

 

Jaona 13:3-9; 12-17 sady fantatr'i Jesosy koa fa ny Ray efa nanolotra ny 

zavatra rehetra ho eo an-tànany, ary Andriamanitra no nihaviany, sady 

Andriamanitra koa no hiverenany,dia nitsangana niala teo am-pihinanana 

Izy ka nametraka ny lambany ary naka lamba famaohana, ka nisikinany;ary 

rehefa vita izany, dia nampidina rano tamin'ny tavy Izy ka nanomboka 

nanasa ny tongotry ny mpianatra sy namaoka azy tamin'ny lamba 

famaohana izay nisikinany. 

 

Dia nankeo amin'i Simona Petera Izy; fa hoy Petera taminy: Tompoko, 

Hianao va hanasa ny tongotro? 

 

Jesosy namaly ka nanao taminy hœ: Izay ataoko dia tsy fantatrao 

ankehitriny, fa ho fantatrao rahatrizay. 

 

Fa hoy Petera taminy: Sanatria raha hanasa ny tongotro Hianao. Jesosy 

namaly azy hœ: Raha tsy hosasako ianao, dia tsy manana anjara amiko. 

 

Dia hoy Simona Petera taminy: Tompoko, tsy ny tongotro ihany ary, fa ny 

tanako sy ny lohako koa. 

 

Ary rehefa voasasany ny tongony, dia nandray ny lambany Izy ka nipetraka 

indray, dia nanao taminy hœ: Fantatrareo va izay nataoko taminareo? 

Hianareo manao Ahy hœ Mpampianatra sy Tompo; ary marina ny 

filazanareo, fa izany tokoa Aho. 

 

Koa raha Izaho, Tompo sy Mpampianatra aza, no nanasa ny tongotrareo, 

ianareo kosa mba tokony hifanasa tongotra. 

Fianarana no nomeko anareo, mba hanaovanareo araka izay nataoko 

taminareo. 

Lazaiko aminareo marina dia marina tokoa: Ny andevo tsy lehibe noho ny 

tompony, na ny iraka noho ny maniraka azy. 

Raha fantatrareo izany, dia sambatra ianareo, raha manao izany. 

 



The Ministry Gifts 

11 

NOTANTERAHIN’I JESOSY NY ASA FANOMPOANA TSIRAIRAY 

Tamin’I Jesosy tety an-tany, dia notanterahany ny asa 
fanompoana tsirairay. Fa rehefa niverina tany amin’ny Ray Izy, 
dia nomeny ny olona ireo fanomezam-pahasoavana ireo mba 
hamitàna ny asa izay natombony. 

Apostoly  

Jesosy no “ Ilay nirahina,” Apostoly. Izy dia antsoina ho 
Apostoly sy Mpisoronabe izay ekentsika. 

Hebreo 3:1 Koa amin'izany, ry rahalahy masina, mpiombona ny fiantsoana 

avy any an-danitra, hevero ny Apostoly sy Mpisoronabe Izay ekentsika, dia 

Jesosy, 

Mpaminany 

Jesosy dia Mpaminany tambanin’ny fanekana taloha.  

Lioka 4:24 Ary hoy koa Izy: Lazaiko aminareo marina tokoa: Tsy misy 

mpaminany izay ankasitrahana ao amin'ny taniny. 

Jaona 4:19 Hoy ravehivavy taminy: Tompoko, hitako fa mpaminany 

Hianao. 

Mpiandry  

Jesosy Ilay Mpiandry tsara. Io teny io ihany no adika amin’ny 
teny Grika hoe mpitandrina. 

Jaona 10:14 Izaho no Mpiandry Tsara; ary fantatro ny Ahy, sady fantany 

Aho, 

1 Petera 5:4 Ary rehefa miseho ny Lohan'ny mpiandry, dia hahazo ny satro-

boninahitra tsy mety simba ianareo, 

1 Petera 2:25 Fa efa nania toy ny ondry ianareo, nefa ankehitriny dia efa 

niverina ho amin'ny Mpiandry sy Mpitandrina ny fanahinareo 

Evanjelistra 

Jesosy dia Mpitori-teny–  Evanjelistra– Nitory ny 
filazantsaran’ny fanjakana Izy. 

Lioka 4:18 Ny Fanahin'i Jehovah no ato amiko, Satria nanosotra Ahy hitory 

teny soa mahafaly amin'ny malahelo Izy; Naniraka Ahy hitory fandefasana 

amin'ny mpifatotra Izy, Sy fampahiratana amin'ny jamba, Hanafaka izay 

nampahorina, 

Mpampianatra 

Jesosy Ilay Mpampianatra Lehibe. 

Matio 9:35 Ary Jesosy nandeha nitety ny tanàna rehetra sy ny vohitra, 

nampianatra tao amin'ny synagoga sy nitory ny filazantsaran'ny fanjakana 

ary nahasitrana ny aretina rehetra mbamin'ny rofy rehetra. 

NY FANOMEZANA AMIN’NY ASA FANOMPOANA DIA NATAO HO AN’NY 

ANKEHITRINY 

Jesosy Dia Nanome Fanomezam-pahasoavana 

Jesosy dia nanome ny fanomezam-pahasoavana amin’ny asa 
fanompoana ho an’ny mpino rehefa niakatra any an-danitra Izy. 

Efesiana 4:8 Koa izany no ilazany hœ: Raha niakatra ho any amin'ny avo 

Izy, dia nitondra olona maro ho babo Ka nanome fanomezana ho an'ny 

olona. 

Tsy Nalainy Indray 

Ny fanomezam-pahasoavana amin’ny asa fanompoana dia 
nomen’i Jesosy mandrapahatonga antsika rehetra, mpino 
tsirairay, mahatratra ny ohatry ny halehiben’ny fahafenoin’i 
Kristy. 

Efesiana 4:13 mandra-pahatongantsika rehetra ho amin'ny firaisan'ny 

finoana sy ny fahalalana tsara ny Zanak'Andriamanitra, ka ho lehilahy 

lehibe, mahatratra ny ohatry ny halehiben'ny fahafenoan'i Kristy 

Ireo fanomezam-pahasoavana amin’ny asa fanompoana ireo dia 
hitohy ao amin’ny fiangonana mandram-piverin’i Jesosy ho 
an’ny fofom-badiny tanteraka sy feno. Noho izany, dia afaka 
fitinintsika fa ireo fanomezam-pahasoavana amin’ny asa 
fanompoana rehetra ireo miarakamin’ny apostoly sy ny 
mpaminany dia natao hiasa ho an’ny  tenan’i Kristy.  

Rehefa mijery ny tenan’i Kristy isika, dia hitantsika fa lavitry ny 
fahatanterahan’ny “ohatry ny halehiben’ny fahafenoin’i Kristy 
izany.” Hitantsika fa tena ilaina be ny fiasan’ny tsirairay avy 
amin’ireo fanomezam-pahasoavana amin’ny asa fanompoana 
ireo tanteraka amin’ny fiangonana eo an-toerana. 

Nandritra ny taona maro, ny mpino amin’ny ankamaroan’ny 
fiangonana dia nandray ny asa fanompoana iray, roa na telo 
amin’ireo fanomezam-pahasoavana amin’ny asa fanompoana  
ireo. Tsy dia mahagaga loatra raha betsaka loatra ny tsy 
fahamatorana ao amin’ny fiangonana maro. 

Ao Amin’ny Testamenta Taloha 

Nandritra ny vanim-potoanan’ny fisoronan’ny taranak’i Arona 
tao amin’ny Testamenta Taloha, dia nisy fanompoana nizarazara 
tamin’i Arona sy ny zanany lahy efatra izay nanome ny asa 
fanompoana dimy nandritra izany vanim-potoana izany. 

Tena mahaliana ihany koa ny mahatsikaritra fa ny vatan’ny 
olona dia manana fahatsapana dimy ho an’ny fiarovana sy 
fikarakarana azy, ary Andriamanitra dia namatsy fanomezam-
pahasoavana amin’ny asa fanompoana miisa dimy mba ho 
fiarovana sy fikarakarana ny tenan’i Kristy.  

NY FAMARITANA NY FANOMEZAM-PAHASOAVANA AMIN’NY ASA FANOMPOANA  

Apostoly 

Ny teny Grika, “apostolos,” nadika hoe “apostoly” dia midika 
ho ireo nalefa, nirahina. 

Mpaminany 

Ny teny Grika, “propheteuo,” nadika “mpaminany” dia midika 
hoe filazana tranga mialoha, momban’Andriamanitra, miteny 
amin’ny alalan’ny aingam-panahy. 

Evanjelistra  

Ny teny Grika, “euangelistes,” nadika “evanjelistra,” dia midika 
hoe mpitondra hafatra vaovao mahafaly. 

Mpiandry 

Ny teny Grika, “poimen,” nadika “mpiandry,”dia midika hoe, 
mpiandry, ilay miandry ondry maro na andian’ny biby fiompy, 
mitarika ary mamahana ihany koa ny ondry, manara-maso. 

Mpampianatra 

Ny teny Grika, “didaskalo,” dia midika ho mpanoro làlana . 

FAHAFANTARANA NY ANTSO AMIN’IREO IREO FANOMEZAM-PAHASOAVANA 

AMIN’NY ASA FANOMPOANA 

Ny olona tsy tokony hisafidy ny hanendry ny tenany na ny hafa 
amin’ny alalan’ny safidiny manokana amin’ireo fanomezam-
pahasoavana amin’ny asa fanompoana. Andriamanitra no 
manendry azy. Ho hitantsika, na dia izany aza, fa Andriamanitra 
foana ihany no hanendry rehefa miteny sy miasa amin’ny 
alalan’ny Apostoliny sy Mpaminaniny Izy. 

  

1 Korintiana 12:28 Ary Andriamanitra efa nanendry ny sasany teo amin'ny 

fiangonana, voalohany Apostoly, faharoa mpaminany, fahatelo 

mpampianatra, manaraka izany dia fahagagana, dia fanomezam-

pahasoavana ho enti-mahasitrana, dia fanampiana, dia fitondrana, dia 

fiteny samy hafa tsy fantatra.  

 Vavolombelona Anaty 

Izany olona izany dia hanana vavolombelon’ny Fanahy ao anaty 

Romana 8:14 Fa izay tarihin'ny Fanahin'Andriamanitra no 

zanak'Andriamanitra. 

Romana 8:16 Ny Fanahy dia miara-milaza amin'ny fanahintsika fa 

zanak'Andriamanitra isika. 

 Hosotra  

Ny fanosoran’Andriamanitra dia antson’Andriamanitra mazava 
be. Hisy hosotra mahery sy fikoriana malalaka ny fanomezam-

pahasoavan’ny Fanahy Masina amin’ny fiainan’izany mpino 
izany. 

Andriamanitra No Manao Lalana 

Raha nofidin’Andriamanitra ianao ho amin’ny asa fanompoana, 
dia avelao Andriamanitra no hanamafy izany aminao sy amin’ny 
hafa. Aza miezaka manaporofo ny tenanao.  

Ohabolana 18:16 Ny fanomezan'ny olona dia mahalalaka ny alehany, 

Hahatonga azy eo anatrehan'ny lehibe. 

Salamo 37:6 Ary hampiseho ny fahamarinanao tahaka ny mazava Izy, ary 

ny rariny ho anao tahaka ny mitataovovonana. 

 NY ASA FANOMPOANA DIMY DIA MIARA-MIASA 

Ny asa fanompoana dimy dia matetika mitovy amin’ny tanan’ny 
olombelona. Ny apostoly dia ilay ankihibe miara-miasa amin’ny 
rantsan-tanana rehetra hafa. Ny Mpaminany dia ilay rantsan-
tanana mpanondro milaza “izao no lazain’ny Tompo” ary miara-
miasa akaiky amin’ny apostoly. Ilay rantsan-tanana eo afovoany 
no mahatakatra indrindra ka izy no evanjelistra. Ny rantsan-
tanana mitondra ny peratra no mpiandry tandindon’ny 
fifankatiavana manokana aminy sy ny vahoaka. Ilay ankihikely 
no mpampianatra izay miara-miasa akaiky amin’ny mpiandry 
ary tena ilaina indrindra amin’ny fandanjalanjana. 

Tahaka ireo rantsan-tanana rehetra ireo izay ilaina ho an’ny 
fiasan’ny tanana tanteraka sy mety tsara, ny asa fanompoana 
rehetra dia ilaina amin’ny fampitomboana tanteraka ny olo-
masina.  

FANONTANIANA FAMERENANA 

1. Ataovy lisitra ireo fanomezam-pahasoavana amin’ny asa fanompoana miisa dimy araka ny 

Efesiana 4:11. 

 

 

 

2. Inona no asan’ireo fanomezam-pahasoavana amin’ny asa fanompoana miisa dimy ireo araka ny 

Efesiana 4:12-16? 

 

 

 

 

3. Araka ny 1 Korintiana 12:27,28, dia iza no manendry ireo izay tokony ao amin’ireo fanomezam-

pahasoavana amin’ny asa fanompoana ireo? 

Lesona Faharoa 

Ny Loholona Sy Ny Asa Fanompoana Dimy 

FAMPIDIRANA 

Misy toerana roa izay napetrak’Andriamanitra eo anivon’ny 
fiangonana eo an-toerana. 

Filipiana 1:1 Paoly sy Timoty, mpanompon'i Kristy Jesosy, mamangy ny 

olona masina rehetra ao amin'i Kristy Jesosy mbamin'ny mpitandrina sy ny 

diakona izay any Filipy 

Loholona 

Ny toeran’ny loholona, izay antsoina eveka, mpitandrina ihany 
koa, dia mba ho fanapahana. Izy dia nofidin’Andriamanitra ary 
notendren’ny apostoly. 

Asan'ny Apostoly 14:23 Ary rehefa nanendry loholona teo amin'ny isam-

piangonana izy, dia nivavaka sady nifady hanina ka dia nanolotra azy ho 

an'ny Tompo Izay efa ninoany. 

  

1 Timoty 3:1 Mahatoky izao teny izao: Raha misy olona maniry ny asan'ny 

mpitandrina, dia maniry asa tsara izy. 

Diakona 

Ny toeran’ny diakona dia ho amin’ny fanompoana. Nofidin’ny 
mpino izy ary namafisin’ny apostoly. 

1 Timoty 3:10 Ary aoka hizahan-tœtra ireo aloha, dia vao hanao ny asan'ny 

diakona izy, raha tsy manan-tsiny. 

Asan'ny Apostoly 6:2-4, 6 Ary ny roa ambin'ny folo lahy nampiangona ny 

mpianatra rehetra ka nanao hœ: Tsy mety raha mandao ny 

tenin'Andriamanitra hitandrina latabatra izahay. Koa amin'izany, ry 

rahalahy, mizahà fito lahy eo aminareo, izay tsara laza sady feno ny Fanahy 

sy fahendrena, mba hotendrenay hitandrina izany raharaha izany. Fa izahay 

kosa haharitra amin'ny fivavahana sy ny fampianarana. 

ireo dia narosony teo anatrehan'ny Apostoly; ary rehefa nivavaka ny 

Apostoly, dia nametra-tanana taminy. 

FAHATAKARANA NY TENY GRIKA 

Loholona  

� Presbuteros  

“Presbuteros” dia midika hoe loholona, olona nahazo taona na 
zokiolona. Lehilahy na vehivavy efa nahazo taona, zokiolona. 

Titosy 2:2 ny lehilahy anti-panahy anaro hahonon-tena 

Titosy 2:3 Ny vehivavy anti-panahy koa  

Izany koa dia midika hoe izay zokiny indrindra. 

Lioka 15:25 Fa tany an-tsaha ny zanany lahimatoa; ary nony nody izy ka 

mby teo akaiky ny trano, dia nandre zava-maneno sy dihy. 

Hampiasaina izany amin’ny fanehoana ireo olo-masina tany 
amin’ny Testamenta Taloha. 

Hebreo 11:2 Fa izany no nahatsara laza ny ntaolo. 

Hampiasaina koa izany ho an’ny mpitarika ara-dalàna ny 
synedriona tany amin’ny tempolin’i Jerosalema na ireo 
mpitarika ny synagoga eo an-toerana. 

Asan'ny Apostoly 6:12 Ary nampitaitra ny olona sy ny loholona ary ny 

mpanora-dalàna izy,  

 

Marka 5:22 Dia avy ny anankiray tamin'ny mpanapaka ny synagoga, Jairo 

no anarany; ary rehefa nahita an'i Jesosy izy, dia niankohoka teo amin'ny 

tongony 

Nampiasaina izany ho an’ny mpitarika voatondro eo amin’ny 
fiangonana an-toerana. 

Asan'ny Apostoly 14:23 Ary rehefa nanendry loholona teo amin'ny isam-
piangonana izy... 

 

I Tim 5:17 Aoka ny loholona izay mitondra tsara hatao tokony hahazo 

fanajana roa heny indrindra fa izay nikely aina amin'ny teny sy ny 

fampianarana.  

 

Titosy 1:5 Izao no namelako anao tany Kreta, dia ny handaminanao izay 

mbola tsy tanteraka sy hanendrenao loholona amin'ny isan-tanàna, araka 

ny nandidiako anao;  

 

Jakoba 5:14Misy marary va eo aminareo? Aoka izy  hampaka ny loholon'ny 

fiangonana  

�  Presbyteriana 

Ny “Presbyteriana” dia midika hoe fivoriam-be ara-potoan’ny 
loholona. 

1 Timoty 4:14 Aza tsy mitandrina ny fanomezam-pahasoavana izay ao 

anatinao, izay nomena anao tamin'ny faminaniana sy ny fametrahan-

tànan'ny loholona.  

Ny “tenan’ny loholona” dia nadika hoe “presbytery” ao amin’ny 
New King James Version. 

� Sumpresbuteros  

“Sumpresbuteros” dia midika hoe loholona miara-miasa. 

1 Petera 5:1 Koa ny amin'ny loholona izay eo aminareo, izaho, izay naman 

ny loholona... 

Mpitandrina 

� Episkopos  

“Episkopos” dia midika hoe mpanara-maso, mpitandrina lehibe 
na mpiambina. 

Hampiasaina indimy izany ao amin’ny Testamenta Vaovao. Ao 
amin’ny New King James Version dia izao no dikan-teny hoe 
“Eveka (Bishop)” ankoatran’ny Asan’ny Apostoly 20:28. 

Asan’ny Apostoly 20:28a Tandremo ny tenanareo sy ny ondry rehetra izay 

nanaovan'ny Fanahy Masina anareo ho mpitandrina... 

 

Filipiana 1:1 Paoly sy Timoty, mpanompon'i Kristy Jesosy, mamangy ny 

olona masina rehetra ao amin'i Kristy Jesosy mbamin'ny mpitandrina sy ny 

diakona izay any Filipy 

 

1 Timoty 3:2 Koa ny mpitandrina dia tsy maintsy ho tsy manan-tsiny 

 

Titosy 1:7 Fa ny mpitandrina dia tsy maintsy ho tsy manan-tsiny 

 

1 Petera 2:25 Fa efa nania toy ny ondry ianareo, nefa ankehitriny dia efa 

niverina ho amin'ny Mpiandry sy Mpitandrina ny fanahinareo. 

� Episkopo  

“Episkopo” no anarana azo avy amin’ny “episkopos.” 
Manambara ny toeran’ny loholona izany, mpitandrina, na eveka 
ao amin’ny New King James Version.  

Asan'ny Apostoly 1:20 Fa voasoratra eo amin'ny Bokin'ny Salamo hœ: 

Aoka ho lao ny fonenany, Ary aoka tsy hisy olona honina ao; ary koa: Aoka 

ho lasan'olon-kafa ny anjara-raharahany. 

1 Timoty 3:1 Mahatoky izao teny izao: Raha misy olona maniry ny asan'ny 

mpitandrina, dia maniry asa tsara izy. 

� Episkopeo  

“Episkopeo” dia ny matoanteny azo avy amin’ny “episkope” ary 
midika hoe mitandrina na manara-maso. 

1 Petera 5:2 Andraso ny ondrin'Andriamanitra izay eo aminareo, mitandrina 

azy tsy an-tery... 

FAMPITAHANA NY LOHOLONA SY NY MPITANDRINA 

Amin’ny teny tsirairay avy nadika hoe loholona, mpitandrina, na 
eveka, dia hitantsika fa misy fifandraisanay akaiky. Ny 
“Loholona” dia matetika nampiasaina rehefa nanoratra tamin’ny 
mpino Hebreo satria izany toerana izany dia nataony tamin’ny 
loholona sy ny mpitarika ny synagoga.  

Ny “Mpitandrina,”nadika hoe “eveka,”ao amin’ny New King 
James version dia matetika nampiasaina rehefa niresaka 
tamin’ny mpino Grika satria izany no teny hanambarana ny 
mpitarika izay tena nifandraisany. 

Tsy misy andinin-tSoratra Masina manazava ny mahasamihafa 
ireo teny fototra roa ireo. Maneho toerana mitovy ireo ao 

amin’ny fiangonana. Ny mpanapaka Grika sasany milaza fa ny 
“loholona” dia manambara ny lehilahy ary ny “mpitandrina na 
eveka” dia manambara ny toerana.  

Tsy nisy ambaratongam-pahefana amin’ny ekleziasta amin’ny 
planinan’Andriamanitra ho an’ny fiangonana eo an-toerana. Ny 
fiangonana an-toerana tsirairay avy dia tokony hanana ny 
loholony manokana ho fitondrana  manapaka ny fiangonana.  

Ny fiangonana tsirairay dia tafasaraka ary nandeha irery tsy 
niaraka tamin’ny hafa hatramin’ny fomba fandaminan-javatra.  

Ohatr’I Paoly 

Paoly dia nampaniraka tany Efesosy hiantso ny loholon’ny 
fiangonana, fa rehefa tonga izy ireo, dia natsoiny hoe 
mpitandrina. 

Asan'ny Apostoly 20:17Ary raha tany Mileto Paoly, dia naniraka hankany 

Efesosy izy ka nampaka ny loholon'ny fiangonana hankeo aminy.  

 

Asan'ny Apostoly 20:28 Tandremo ny tenanareo sy ny ondry rehetra izay 

nanaovan'ny Fanahy Masina anareo ho mpitandrina, hiandrasanareo ny 

fiangonan'Andriamanitra, izay novidiny tamin'ny ràny.  

Hitantsika ihany koa fa ireo loholona sy mpitandrina rehetra dia 
tokony ho mpitandrina na dia nisy aza tamin’izy ireo izay niasa 
nanompo manokana amin’ny fanomezam-pahasoavana ny 
amin’ny “mpiandry” na “pasitera.” 

Mitovy Ny Fifidianana 

Ny fifidianana ireo izay nantsoin’i Paoly hoe loholona ao 
amin’ny andininy fahadimy ihany no voalaza amin’ny 
fifidianana ny mpitandrina, izay maneho fa mitovy io toerana io. 

Titosy 1:5,7Izao no namelako anao tany Kreta, dia ny handaminanao izay 

mbola tsy tanteraka sy hanendrenao loholona amin'ny isan-tanàna, araka 

ny nandidiako anao; Fa ny mpitandrina dia tsy maintsy ho tsy manan-tsiny, 

fa mpitandrina ny an'Andriamanitra, tsy mitompo teny fantatra, tsy mora 

tezitra, tsy mpimamo lian'ady, tsy mpikapoka, tsy tia harena maloto... 

Ny Ohatr’I Petera 

Petera dia nanoratra tamin’ireo izay nantsoiny hoe loholona ary 
niteny azy mba ho mpiandry ny ondrin’Andriamanitra ary 
hanompo tahaka ny mpitandrina azy.  

1 Petera 5:1,2 Koa ny amin'ny loholona izay eo aminareo, izaho, izay 

naman ny loholona sy vavolombelon'ny fijalian'i Kristy ary mpiombona ny 

voninahitra efa haseho koa, dia mananatra azy hœ: Andraso ny 

ondrin'Andriamanitra izay eo aminareo, mitandrina azy tsy an-tery, fa 

amin'ny sitrapo, tsy amin'ny fitiavana harena maloto, fa amin'ny zotom-

panahy...  

LOHOLONA AO AMIN’NY FIANGONANA AO AN-TOERANA 

Voantendrin’ny Apostoly 

Ny Apostoly no manendry sy manokana ny loholona amin’ny 
fiangonana tsirairay eo an-tanana. 

Asan'ny Apostoly 14:23 Ary rehefa nanendry loholona teo amin'ny isam-

piangonana izy, dia nivavaka sady nifady hanina ka dia nanolotra azy ho 

an'ny Tompo Izay efa ninoany.  

 

Titosy 1:4a, 5 ho an'i Titosy, tena zanako araka ny finoana 

iombonantsika… 

Izao no namelako anao tany Kreta, dia ny handaminanao izay mbola tsy 

tanteraka sy hanendrenao loholona amin'ny isan-tanàna, araka ny 

nandidiako anao…  

Manampy Amin’ny Fandraisana Fanapahan-Kevitra 

Ny Apostoly dia nivory niaraka tamin’ny loholona mba hahazo 
toro-hevitra.  

Asan'ny Apostoly 15:2 Ary rehefa nifanditra sy niady hevitra be ihany 

tamin'ireo Paoly sy Barnabasy, dia nifanarahana ny hiakaran'izy roa lahy sy 

ny sasany koa hankany Jerosalema ho any amin'ny Apostoly sy ny loholona 

hanadina izany teny niadian-kevitra izany.  

 

Asan'ny Apostoly 15:4 Ary rehefa tonga tany Jerosalema izy, dia 

noraisin'ny fiangonana sy ny Apostoly ary ny loholona, ka dia nilaza izay 

rehetra efa nataon'Andriamanitra tamin'ny nombany azy.  

 

Asan'ny Apostoly 15:6 Ary dia nivory ny Apostoly sy ny loholona mba 

hihevitra izany zavatra izany.  

Hita mazava tsara, fa ny loholona dia tafiditra anatin’ny anjara 
asa manan-danja amin’ny fanapahan-kevitra ao amin’ny 
fitarihana, ny politika sy foto-pampianara ao amin’ny 
fiangonana.  

Asan'ny Apostoly 15:22a Ary sitraky ny Apostoly sy ny loholona 

mbamin'ny fiangonana rehetra ny hifidy olona amin'ny namany mba 

hirahina hiaraka amin'i Paoly sy Barnabasy hankany Antiokia… 

 

Asan'ny Apostoly 16:4 Ary raha nandeha nitety ny tanàna tao izy, dia 

natolony hotandreman'ny olona ireo didy navoaky ny Apostoly sy ny 

loholona tany Jerosalema.  

Mandamina Ny Raharaham-piangonana 

Ny loholona no mandamina ny raharaham-piangonana eo an-
toerana. 

Asan'ny Apostoly 11:29,30 Ary ny mpianatra ninia hampitondra zavatra 

araka ny ananany hamonjy ny rahalahy izay nonina tany Jodia. Dia nataony 



Ny Fanomezam-pahasoavana Amin’ny Asa Fanompoana  

20 

izany, ary ny tànan'i Barnabasy sy Saoly no nampitondrainy izany ho any 

amin'ny loholona. 

 

1 Timoty 5:17 Aoka ny loholona izay mitondra tsara 

hatao tokony hahazo fanajana roa heny indrindra fa 

izay nikely aina amin'ny teny sy ny fampianarana.  

Na dia hoe anisan’ny iray hifidianana ny loholona dia satria izy 
“afaka mampianatra,” dia tsy izy rehetra akory no mitori-teny  
na mampianatra.  

Ny Mpanompo Dimy Dia Loholona 

Ireo mpanompo dimy dia loholona avokoa. Hitantsika ny ohatra 
ny amin’izany amin’i Petera sy Jaona. 

1 Petera 5:1 Koa ny amin'ny loholona izay eo 

aminareo, izaho, izay naman’ny loholona sy 

vavolombelon'ny fijalian'i Kristy ary mpiombona ny 

voninahitra efa haseho koa  

3 Jaona 1: 3 Fa faly indrindra aho, fony nisy rahalahy 

tonga ka nanambara ny fahamarinanao, dia toy ny 

andehananao araka ny fahamarinana. 

Ireo izay nomen’i Jesosy ny fiangonana ho apostoly, 
mpaminany, evanjelistra, mpiandry ary mpampianatra dia 
tokony hiara-hiasa amin’ny “ fanomanana ny olo-masina ho 
amin’ny asa fanompoana.” Izany asa ao amin’ny fanompoana 
izany dia tsy voalaza ho asa mihitsy ao amin’ny Soratra Masina. 
Na izany aza, ny tsirairay avy dia mipetraka eo amin’ny 
toeran’ny loholona ao amin’ny fiangonana. 

Asa Fanompoan’ny Loholona 

Ny loholona dia tokony hiara-hiasa amin’ny fiangonana tsirairay 
an-toerana  amin’ny fiandrasana ary famahanana ny ondry izay 
nomena azy handrasany.  

1 Petera 5:1-3 Koa ny amin'ny loholona izay eo 

aminareo, izaho, izay naman ny loholona sy 

vavolombelon'ny fijalian'i Kristy ary mpiombona ny 

voninahitra efa haseho koa, dia mananatra azy hœ: 

Andraso ny ondrin'Andriamanitra izay eo aminareo, 

mitandrina azy tsy an-tery, fa amin'ny sitrapo, tsy 

amin'ny fitiavana harena maloto, fa amin'ny zotom-

panahy; tsy ho mpanjakazaka, amin'ny anjara-

fiandrasana, fa ho fianaran'ny ondry... 

NY LOHOLONA DIA ASA FANOMPOANA DIMY 

Ireo izay napetrak’Andriamanitra ao amin’ny fanomezana ny 
amin’ny asa fanompoana dimy voalaza ao amin’ny Efesiana 
toko fahaefatra dia nomena famindrampo sy hosotra manokana 
mba hanomana ny olo-masina. Tsy mahagaga raha ireo izay 
voafidy hiandry, hamahana ary hitandrina ny ondry no mila ny 
famindrampo sy hosotr’ireo asa fanompoana dimy.  

Ny loholon’ny fiangonana eo an-toerana dia ireo izay 
nantsoin’Andriamanitra ho ao amin’ny asa fanompoana dimy. 
Ny tsirairay avy aminy dia nanana ny fepetra ara-baiboly  
takiana mba ho loholona. Nomena andraikitra ny hanapaka tsara 
ihany koa izy. 

1 Timoty 5:17 Aoka ny loholona izay mitondra tsara 

hatao tokony hahazo fanajana roa heny indrindra fa 

izay nikely aina amin'ny teny sy ny fampianarana.  

Na dia anisan’ny hifidianana ny loholona aza ny fahafahany 
mampianatra, dia hita fa tsy izy rehetra no mitory sy 
mampianatra ny teny ao amin’ny fiangonana eo an-toerana.  

Asa 

Aorinan’ny fanorenana nataon’ny apostoly sy ny mpaminany 
ary ny fanendrena ny loholona ao amin’ny fiangonana  eo an-
toerana, dia ireo izay nofidin’Andriamanitra hanao ny asan’ny 
mpitandrina sy mpampianatra dia fantatra ary nirahina ho 
amin’ny asa fanompoana amin’ny fametrahan-tanan’ny 
apostoly, mpaminany ary ny loholona sasany.  

Tahaka ny nananganana ny mpino tamin’ny 
tenin’Andriamanitra ary notezaina tamin’ny fanompoan’ireo 
izay manao ny asan’ny mpitandrina sy mpampianatra, ireo izay 
nofidin’Andriamanitra  hanao ny asan’ny evanjelistra ihany koa 
dia notendrena, fantatra ary nirahina ho amin’ny fanompoana 
tamin’ny alalan’ny fametrahan-tanan’ny loholona. Ny 
evanjelistra dia manofana sy manetsika ny mpino ao amin’ny 
fiangonana amin’ny fanatratrarana ny any ivelany amin’ny 
fahagagan’ny filazantsara.  

Ny tena dia tsy afaka ny ho matotra sy voaomana ho amin’ny 
asa fanompoana raha tsy mahazo ny toro-lalan’ireo asa 
fanompoana dimy.  

NY FITONDRANA AO AMIN’NY FIANGONAN’NY TESTAMENTA VAOVAO  

Ny fitondrana ao amin’ny fiangonana, raha toa ka tokony ho 
lamina, fikambanana na anarana olona, dia fifandraisana ao 
amin’ny Fanahy amin’ny olona izay nantsoina ho apostoly, sy 
ny loholona, na mpitandrina ny fiangonana eo an-toerana. 

Ny loholona, mpitandrina, mpitondra, na eveka ihany no miasa 
ivelan’ny fiangonana eo an-toerana mandritra ny fotoana izay 

hanatanterahany ny fanomezan’ny asa fanompoany dimy ary 
ihany koa, rehefa nirahin’ny fiangonany izy hanao izany asa 
manokana izany.  

Ny fiangonana eo an-toerana raha tokony ho “fiangonana reny” 
izay mitondra ary mifehy ny fiangonana hafa, dia ilay toerana 
fanirahana ny mpino. Nandefa ireo izay tokony hanatanteraka ny 
asa fanompoany amin’ny asa fanompoana dimy izy.  

Rehefa nametraka fototra ny apostoly sy ny mpaminany, 
nanorina fiangonana ary nanendry loholona amin’ny fiangonana 
rehetra, dia nanorina fifandraisana ara-panahy lalina izy. Izany 
fifandraisana ao amin’ny Fanahy izany no hany fifandraisana 
tokana tamin’ny fiangonana maro. Nisy fifandraisana tamin’ireo 
manao ny asa fanompoana dimy .  

IREO LOHOLONA MPITONDRA AO AMIN’NY FIANGONANA AN-TOERANA 

Ny loholona izay notendren’ny apostoly dia ireo izay nantsoina 
hiasa amin’ny iray amin’ny fanomezana ny amin’ny asa 
fanompoana dimy amin’izany fiangonana an-toerana manokana 
izany. Ny fitarihan’ny loholona amin’ny fiangonana an-toerana 
tsirairay  avy dia tsy ary voafetra amina olona iray. Na izany 
aza, Andriamanitra dia nanangana olona iray foana ho amin’ny 
fitariham-panahy ny olony. Mosesy dia ohatra ny amin’izany. 

Misy iray amin’ny loholona izay voatendry ho mpitarika ny 
loholona foana. Ilay iray izay mpitarika ny loholona dia 
matetika hanana ny fanomezam-pahasoavana amin’ny 
fanompoan’ny mpitandrina na mpiandry. Io lehilahy io dia 
nantsoin’Andriamanitra, namafisin’ny apostoly sy ny 
mpaminany, ary fantatry  ny loholona sasany sy ny mpino ao 
amin’ny fiangonana eo an-toerana. Nisy loholona mpitarika  
izay fantatra tamin’ny alalan’ny antsony, fanomezam-
pahasoavany, hosotra ao aminy, vina ary fahafahana mitarika.  

Mpitondra Hafatra 

Ao amin’ny Apokalipsy io lehilahy io dia taratry ny anjely. 
“Aggelos” amin’ny teny Grika dia midika hoe mpitondra hafatra 
na mpiasa. 

Apokalypsy 2:1 Soraty ho amin'ny anjelin'ny 

fiangonana any Efesosy. Izao no lazain'ilay miharona 

ny kintana fito eny an-tànany ankavanana sady 

mandeha eo afovoan'ny fanaovan-jiro volamena fito  

Namana Marina 

Toa maneho ilay loholona mpitarika tany amin’ny fiangonana 
tany Filipy i Paoly rehefa nantsoiny hoe “namana marina.” 

Filipiana 4:3 Eny, mangataka aminao koa aho, ry ilay 

tena mpiara-miasa amiko, manampia azy roa vavy, fa 

niara-niasa fatratra tamiko teo amin'ny filazantsara izy, 

mbamin'i Klementa koa sy ny mpiara-miasa amiko sisa, 

izay voasoratra ao amin'ny bokin'ny fiainana. 

Jakoba, Loholona Mpitarika 

Jakoba dia toa hita ho ilay loholona mpitarika, izay nitondra ny 
loholona sasany tany amin’ny fiangonana tao Jerosalema. Ny 
loholona rehetra dia nihaona tamin’ny apostoly amin’ny 
fanontaniana mikasika ny foto-pampianarana. 

Asan'ny Apostoly 15:6 Ary dia nivory ny Apostoly sy 

ny loholona mba hihevitra izany zavatra izany.  

 

Asan'ny Apostoly 15:13,19 Ary rehefa nitsahatra tsy 

niteny izy roa lahy, dia namaly Jakoba ka nanao hœ: 

Ry rahalahy, mihainoa ahy 

 

 Koa dia izao no hevitro: Tsy mety raha isika manome 

fahasahiranana ny avy amin'ny jentilisa izay miverina 

ho amin'Andriamanitra...”  

Ny loholona rehetra dia voakasika tamin’ny fanontaniana 
mivoaka mikasika ny foto-pampianarana. Na izany aza, Jakoba 
amin’ny maha lohany na loholona mpitarika azy no namoaka ny 
didy farany. 

Hita amin’izany fa ny loholona sy ny apostoly rehetra dia samy 
voakasika amin’ny fandraisana anjara mavitrika amin’ny 
dingana fandraisana fanapahan-kevitra izay nahazoana tso-drano 
avy amin’ny fiangonana. 

Asan'ny Apostoly 15:22-23 Ary sitraky ny Apostoly sy 

ny loholona mbamin'ny fiangonana rehetra ny hifidy 

olona amin'ny namany mba hirahina hiaraka amin'i 

Paoly sy Barnabasy hankany Antiokia, dia Joda, izay 

atao hœ Barnabasy, sy Silasy, izay lehilahy samy tsara 

laza eo amin'ny rahalahy 

ary nanoratra taratasy izy ho entin'ireo, dia izao: Ny 

Apostoly sy ny rahalahy loholona miarahaba ny 

rahalahy avy amin'ny jentilisa izay any Antiokia sy 

Syria ary Kilikia.  

Lohan’ny Fiangonana 

Jesosy no Lohan’ny fiangonana. Na izany aza ambanin’i Jesosy 
Ilay lohany, dia misy lohany notendren’Andriamanitra ihany koa 
eo amin’ny fiangonana.  Izany lohany izany dia hita tao 
amin’ilay loholona mpitarika, izay, niaraka tamin’ny loholona 
maro, niasa ka nanapaka tsara, ary nanomana ny olo-masina ho 
amin’ny asa fanompoana. 

� Fomban’ny Testamenta Vaovao 

Raha ny fomba hatramin’izay amin’ny fitondrana fiangonana no 
tsy mifanaraka amin’ny fomban’ny Testamenta Vaovao, dia 

tokony ho vonona handray dingana hanova ny fomba isika. 
Andriamanitra dia mamerina ny asa fanompoana dimy ao 
amin’ny finagonany amin’izao androntsika izao.  

� Miova Tsisy Fifandirana 

Rehefa mandray izany fanambarana izany isika, dia tokony 
hamela fotoana ho an’izany fanambarana izany isika mba ho 
voarain’ny fiangonana alohan’ny hiezahana hanovana ny 
zavatra mila miova. Amin’ny alalan’ny fanaovana izany dia 
afaka misoroka ny fifamaliana sy ny fifandirana  isika. Ny 
fanapahan-kevitra manoloana ny fitondran’ny fiangonana dia 
asan’izay ekena sy fantatra ho apostoly (mpametraka fototra) 
miaraka amin’ilay loholona mpitarika sy ny loholona maron’ny 
fiangonana. Tsy tokony ho lasa làlana izay mitondra amin’ny 
fisarahan’ny mpinon’ny fiangonana izany. 

FIFIDIANANA NY LOHOLONA 

Ny loholona dia tsy ary nofidian’ny tenan’ny fiangonana 
manontolo. Nofidin’Andriamanitra ary notendren’ny apostoly 
izy. Ny lisitry ny fifidianana nomena ao amin’ny Soratra Masina 
dia mba hampiasain’ny apostoly na ny loholona izy tenany, 
amin’ny fanomezan-danja ny antson’Andriamanitra amina 
olona manokana hotendrena ho loholona.  

Ny olona rehetra izay nofidin’Andriamanitra ho loholona, na 
iray amin’ireo asa fanompoana dimy dia hanana ireo fepetra 
izay napetrak’Andriamanitra. Ireo lisitry ny fifidianana ireo dia 
nomena ao amin’ity andalana manaraka ity. 

Timoty Sy Titosy 
1 Timoty 3:1-7 Mahatoky izao teny izao: Raha misy 

olona maniry ny asan'ny mpitandrina, dia maniry asa 

tsara izy. 

Koa ny mpitandrina dia tsy maintsy ho tsy manan-

tsiny, manam-bady tokana, mahonon-tena, hendry, tia 

filaminana, mampiantrano vahiny, mahay mampianatra, 

tsy mpimamo lian'ady, tsy mpikapoka, fa mandefitra, 

tsy mpila ady, tsy mpitia vola, manapaka tsara ny 

ankohonany, mampanaiky ny zanany amin'ny 

fahamaotinana tsara fa raha misy olona tsy mahay 

mitondra ny ankohonany, hataony ahoana no fitandrina 

ny fiangonan'Andriamanitra? tsy izay zazavao amin'ny 

fivavahana, fandrao hiebœbo foana izy ka ho latsaka 

amin'ny fahamelohan'ny devoly. Ary tsy maintsy ho 

tsara laza koa amin'izay eny ivelany izy, fandrao ho 

lavo amin'ny fananan-tsiny sy ny fandriky ny devoly. 

 

Titosy 1:6-9 raha misy tsy manan-tsiny, dia lehilahy 

manambady tokana, manana zanaka mino izay tsy mba 

ampangaina ho mpanaram-po amin'ny ratsy na ho 

maditra. Fa ny mpitandrina dia tsy maintsy ho tsy 

manan-tsiny, fa mpitandrina ny an'Andriamanitra, tsy 

mitompo teny fantatra, tsy mora tezitra, tsy mpimamo 

lian'ady, tsy mpikapoka, tsy tia harena maloto, fa 

mampiantrano vahiny, tia ny tsara, mahonon-tena, 

marina, masina, mahonom-po, mitana mafy ny teny 

marina araka ny efa nampianarina, mba hahaizany 

hananatra amin'ny fampianarana tsy misy kilema sady 

handresy lahatra ny mpanohitra.  

Izany fifidianana izany dia afaka fintinina amin’ny sokajy 
anakitelo. 

Amin’ny Fiainana Manokana 

Amin’i Paoly, ny loholona, dia olona tokony: 

� Tsy manan-tsiny 

� Mandefitra  

� Tsy miroaroa saina 

� Tsara fitondran-tena 

� Malemy fanahy 

� Marina  

olona tsy tokony: 

� Tia  divay be 

� Tia  vola 

� Lian’ady 

� Ho   mpitsiriritra 

� Tia tena 

� Ho tsy mahonon-tena 

� Mpikapoka  

� Mora  tezitra  

� Tia harena maloto 

Amin’ny Fiainan’nyAnkohonana 

Amin’ny fiainan’ny ankohonany, ny loholona dia tokony: 

� Manambady tokana 

� Tia mampiantrano 

� Manapaka tsar any ankohonany 

� Manana zanaka izay manaja azy tsara 

� Manana zanaka izay mino sy tsy maditra ary tsy 
mankatoa 

Amin’ny Fiainana Ara-Panahy 

Amin’ny fiainana ara-panahy, ny loholona dia tokony: 

� Afaka mampianatra 

� Tsy  zazavao amin’ny fivavahana 

� Tsara laza amin’ny any ivelany 

� Masina   

� Mahafehy  tena 

� Mitana mafy ny teny marina 

NY ASA FANOMPOAN’NY LOHOLONA 

Manapaka 
Hebreo 13:17 Manekè ny mpitondra anareo, ka 

manoava azy; fa izy miambina ny fanahinareo araka 

izay tokony hataon'ny olona mbola hampamoahina, 

mba hanaovany izany amin'ny fifaliana, ta tsy amin'ny 

fisentoana; fa tsy hahasoa anareo izany. 

1 Tesaloniana 5:12-13a Ary mangataka aminareo 

izahay, ry rahalahy, mba hekenareo izay mikely aina eo 

aminareo sy mitondra anareo amin'ny Tompo ary 

mananatra anareo, ary mba hohajainareo indrindra 

amin'ny fitiavana izy noho ny asany. 

Fampianarana 
2 Timoty 2:2 Ary izay zavatra efa renao tamiko teo 

anatrehan'ny vavolombelona maro dia atolory ny olona 

mahatoky, izay hahay mampianatra ny sasany kosa. 

Miandry– Mitandrina  
Asan'ny Apostoly 20:28 Tandremo ny tenanareo sy ny 

ondry rehetra izay nanaovan'ny Fanahy Masina anareo 

ho mpitandrina, hiandrasanareo ny 

fiangonan'Andriamanitra, izay novidiny tamin'ny ràny.  

1 Petera 5:2a  Andraso ny ondrin'Andriamanitra izay 

eo aminareo, mitandrina azy tsy an-tery, 

MANDRAY NY ASA FANOMPOANA DIMY 

Mahafantatra Ary Mandray  

Satria ny teny hoe apostoly, mpaminany, evanjelistra, mpiandry 
ary mpampianatra dia tsy toerana, ahoana ary no tokony 
handraisana sy hahafantarana azy? 

Izay ao amin’ny asa fanompoana dimy dia ho fantatra sy ho 
voaray noho ny amin’ny asany sy ny fanomezam-pahasoavany 
enti-manompo.  

Rehefa mandray azy isika, dia handray ny tombontsoan’ny asa 
fanompoany ihany koa isika. Raha ohatra ka tsy raisintsika sy 
tsy ekentsika ny fanomezam-pahasoavana amin’ny fanompoana 
izay entin’Andriamanitra amintsika, dia tsy afaka ny hitombo sy 
hiamatotra sy ny ho vonona amin’ny asa fanompoana izay 
nomanin’Andriamanitra isika.  

Matio 10:41 Izay mandray mpaminany, satria 

mpaminany izy, dia handray ny valim-pitian'ny 

mpaminany; ary izay mandray olona marina, satria 

olona marina izy, dia handray ny valim-pitian'ny olona 

marina. 

Ara-bola Sy Fiampangana 

Tokony hanaja ireo izay miasa ao amin’ny asa fanompoana 
dimy isika amin’ny maha loholona ao amin’ny  fiangonana eo 
an-toerana azy na ireo izay manao asa fanompoana  
mandehandeha satria nirahina avy ao amin’io fiangonana io 
ihany. Izany haja izany dia miaraka amin’ny fahitana fa manana 
ny zavatra ilaina amin’ny ara-nofo izy ary tena tahiana izy ara-
bola. Izany haja izany koa dia miaraka amin’ny tsy fihainoana 
fiampangana azy raha tsy efa entin’ny vavomombelona roa na 
telo izany. 

1 Timoty 5:17 Aoka ny loholona izay mitondra tsara 

hatao tokony hahazo fanajana roa heny indrindra fa 

izay nikely aina amin'ny teny sy ny fampianarana.  

Ny loholona dia tokony hanompo an-tsitrapo fa tsy amin’ny 
fitiavam-bola. 

1 Petera 5:2 Andraso ny ondrin'Andriamanitra izay eo 

aminareo, mitandrina azy tsy an-tery, fa amin'ny 

sitrapo, tsy amin'ny fitiavana harena maloto, fa 

amin'ny zotom-panahy 

Handray Tahaka Ny Rahalahy 

Isika dia tsy tokony hifandray  tahaka ny anarana na toeram-
boninahitra  tahaka ny mpitondra fivavahana tamin’ny andron’i 
Jesosy. 

� Anarana na Toerana Mieboebo 

Matio 23:6-12 Ary tia ny fitœrana aloha eo amin'ny 

fanasana izy, sy ny fipetrahana aloha eo amin'ny 

synagoga sy ny hoharabain'ny olona eny an-tsena ary ny 

hataon'ny olona hœ: Raby ô! Fa ianareo kosa aza mba 

mety hatao hœ: Raby ô; fa iray ihany no mpampianatra 

anareo, ary ianareo rehetra dia mpirahalahy avokoa. Ary 

aza milaza olona ety an-tany ho rainareo; fa iray ihany 

no Rainareo, dia Izay any an-danitra. Ary aza mba mety 

hatao hœ mpitarika ianareo; fa iray ihany no Mpitarika 

anareo, dia Kristy. Fa izay lehibe aminareo no ho 

mpanompo anareo. Fa izay manandra-tena no haetry; ary 

izay manetry tena no hasandratra. 

� Rahalahy Daholo 

Hoy Jesosy “Ianareo rehetra dia rahalahy.” Raha tokony ho 
Reverand, Docteur, Mpampianatra, Ray na Pasitera, tsy tsara 
lavitra ve ny mifampiantso hoe rahalahy. Na dia Jesosy aza dia 

nandeha tamin’ny anarana fiantsoana azy, ary isika dia 
mpanompon’ny tsirairay avy daholo. 

Ny Lehilahy Dia Nantsoin’I Jesosy Hoe Rahalahy 

Tao aorinan’ny fitsanganany, dia hoy Jesosy tamin’ilay 
vehivavy, mba handeha ho any amin’ny rahalahiny. 

Jaona 20:17 Hoy Jesosy taminy: Aza manendry Ahy; 

fa tsy mbola niakatra tany amin'ny Ray Aho; fa 

mandehana mankany amin'ny rahalahiko, ka lazao 

aminy hœ: Miakatra ho any amin'ny Raiko sy ny 

Rainareo Aho, ary ho any amin'Andriamanitro sy 

Andriamanitrareo. 

 

Hebreo 2:11-12 Fa iray no nihavian'izy roroa, na Izay 

manamasina, na izay hamasinina; koa izany no tsy 

mahamenatra Azy hanao ireo hœ "rahalahy" ka manao 

hœ: "Hitory ny anaranao amin'ny rahalahiko Aho; Eo 

amin'ny fiangonana no hiderako Anao" 

Paoly 

Paoly dia nanomboka ny epistiliny tamin’ny anarana fiantsoana 
azy, “Paoly, apostolin’I Jesosy Kristy,” fa tsy ary izao mihitsy 
“Ny Apostoly Paoly.” 

Petera  

Petera dia nanao an’i Paoly ho rahalahy. 

2 Petera 3:15 Ary ny fahari-pon'ny Tompontsika dia 

ekeo ho famonjena, tahaka ny voasoratr'i Paoly, 

rahalahy malalantsika, taminareo koa araka ny 

fahendrena nomena azy 

Ananiasy 

Ananiasy dia niantso an’i Paoly hoe rahalahy. 

Asan'ny Apostoly 9:17 Ary nandeha Ananiasy ka 

niditra tao an-trano, dia nametra-tanana taminy ka 

nanao hœ Ry Saoly rahalahy, ny Tompo, dia Jesosy 

Izay niseho taminao teo amin'ny lalana nalehanao, no 

efa naniraka ahy, mba hahiratan'ny masonao, ary mba 

ho feno ny Fanahy Masina ianao. 

Hajao Ny Toerana 

Koa satria mazava fa tsy tokony hifampiresaka amin’ny anarana 
mampieboebo isika, dia tokony mbola hanaja ireo izay 
nantsoinan’Andriamanitra ho eo amin’ny toeran’ny loholona 
foana isika. Tokony hanome voninahitra sy handray amin’ny 
fanajana ireo izay nomen’Andriamanitra hiasa amin’ny 
fanomezam-pahasoavana amin’ny asa amin’ny fanompoana 
dimy  eo amin’ny fiangonany isika.  

Matio 10:40 Izay mandray anareo dia mandray Ahy; 

ary izay mandray Ahy dia mandray Izay naniraka Ahy. 

Raha niteny Jesosy hoe, “ianareo rehetra dia rahalahy,” dia 
tokony hahalala sy hanaiky amin’ny fanajana ny tsirairay 
amin’ireo izay nantsoina hiasa amin’ny asa fanompoana dimy 
isika. Raha ohatra ary ka mifidy ny hampitaha ny pasiterantsika 
amin’i “Rahalahy Jakoba,” isika dia tokony avy hatrany 
hahalala sy hanaiky azy amin’ny maha pasitera antsika azy. 
Mazava ho azy, fa izany ihany koa no tokony atao amin’ny  asa 
fanompoana hafa.  

Ho an’ireo izay eo amin’izao tontolo izao izay mitady anarana 
na toerana, dia tokony ho fantatra tsotra amin’ny hoe “mpitory 
ny filazantsara” isika.  

FANONTANIANA FAMERENANA 

1. Inona no toerana roa izay napetrak’Andriamanitra ao amin’ny fiangonana eo an-toerana?  

 

 

 

 

2. Inona no maha samy hafa ny loholona, ny mpitandrina ary eveka hitantsika ao amin’ny 

Soratra Masina? 

 

 

 

 

3. Farito ny asan’ny loholona ao amin’ny fiangonana amin’ny Testamenta Vaovao. 

Lesona Fahatelo 

Asa Fanompoan’ny Apostoly 

 

1 Korintiana 12:28 Ary Andriamanitra efa nanendry ny sasany teo amin'ny fiangonana, voalohany Apostoly, faharoa 

mpaminany, fahatelo mpampianatra, manaraka izany dia fahagagana, dia fanomezam-pahasoavana ho enti-

mahasitrana, dia fanampiana, dia fitondrana, dia fiteny samy hafa tsy fantatra.  

Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

FAMPIDIRANA 

Famaritana  

Ny Apostoly dia olona nirahina miaraka amin’ny fahefana mba 
hanangana Fiangonana amin’ny fiorenana mafy amin’ny  
Tenin’Andriamanitra.  

Mampahatanjaka ny fiangonana misy izy amin’ny foto-
pampianarana hijoroana sy fampiharana fampianarana avy 
amin’ny tenin’Andriamanitra.  

Hiasa am-pahasahiana sy amim-pahefana izy ary amin’ny 
fanambarana fahalalana avy amin’ny Fanahy Masina.  

Izy dia miasa amin’ny fanomezam-pahasoavana rehetra ao 
amin’ny asa fanompoana sy ny fanomezan’ny Fanahy Masina.  

Hiasa avy amin’ny fifandraisana lalina amin’Andriamanitra izy 
ary hanana fifandraisana aminy tahaka ny amin’ny “ray” ireo 
izay hanaovany ny fanompoana.  

Tsy hitsahatra hiseho ny famantarana, ny fahagagana, ny 
fanasitranana mahatalanjona.  

Ireo fanomezam-pahasoavana ho amin’ny asa fanompoana ireo 
dia fantatra sy hita ho toy ny fifandraisana eo amin’ny Fanahy 
Masina sy ny Fiangonana sasany ary ny asa fanompoana. Tsy ho 
fifandraisan’ny fitantanan’ny olona na anaram-piangonana 
izany. Avy amin’izay fifandraisana ara-panahy izay, ny apostoly 
dia hitantana sy hampiditra  eo amin’ny fiainan’ny mpino, eo 
amin’ny asa fanompoana, sy ny Fiangonana, ireo fitsipika ilaina, 
ny andraikitra, ny fiorenana ary ny fiarovana amin’ny 
fandrebirebena.  

Ny andraikitry ny Apostoly dia mifandray akaiky amin’ny an’ny 
mpaminany amin’ny fifidianana, fanendrena ireo loholona, izy 
dia manamafy ny antson’Andriamanitra eo amin’ny fiainan’ny 
mpino sasany sy manendry azy ireo eo amin’ny andraikitra 
tokony hisy azy amin’ny asa fanompoana izay 
niantsoan’Andriamanitra azy.  

Mizara ary mandefa ny mpino hiasa amin’ny fanomezam-
pahasoavan’ny Fanahy Masina izy amin’ny alalan’ny 
fametrahan-tànana. 

Manatanteraka sy maneho ny asa fanompoany amin’ny fahefana 
ny Apostoly, nefa izy koa dia manetry tena, amin’ny maha 
tompon’andraikitra azy eo anatrehan’ny Apostoly hafa sy ireo 
loholon’ny Fiangonana izay hiasany.  

Ny fototry nihavian’ny teny hoe “Apostoly”  

Ny teny Grika hoe “apostolos” dia midika hoe nirahina. 

Ny teny hoe “apostolos” dia nampiasaina teo amin’ny 
tontolon’ny Grika andavanandro ho taratry ny olona masoivoho 
iray na mpisolo toerana. Nampiasaina izany hilazana andian-
tsambo izay nalefa amin’ny tanjona  mba hanjanaka tany 
vaovao. Nampiasain’ny  lohan-tafika izay nitarika na nandefa ny 
andian-tsambo  izany ary nampiasaina ho taratry ny fanjanahana 
vaovao izay niseho.  

Noho izany amin’ny fampiasana ny teny hoe “apostoly” dia 
tafiditra ao ihany koa ny fifandraisana mahatoky amin’ireo izay 
naniraka, ary ny mitoetra mahatoky amin’ny iraka sy ny tanjona 
izay nanirahana.  

Hebreo 3:1-2Koa amin'izany, ry rahalahy masina, mpiombona ny fiantsoana 

avy any an-danitra, hevero ny Apostoly sy Mpisoronabe Izay ekentsika, dia 

Jesosy, Izay mahatoky ny nanendry Ary, tahaka an'i Mosesy koa tao 

amin'ny tranon'Andriamanitra rehetra.  

Ny apostoly hitatry ny sy seho hita mason’izay naniraka azy. 
Jesosy ilay Apostoly Lehibe nirahin’ny Ray, hanangana ny 
fiangonana ary hahatoky amin’ny fanehoana ny sitrapon’ny Ray.  

Hebreo 10:7 Dia hoy Izaho: Inty Aho tonga - Ao amin'ny horonam-boky no 

nanoratana Ahy -Hanao ny sitraponao, Andriamanitra ô".  

AMBARATONGA-NA ASA FANOMPOANA APOSTOLIKA 

Jesosy Kristy– Ilay Apostoly Lehibe 

Amin’ny maha Apostoly lehibe an’i Jesosy dia tsy tonga ho Azy 
Izy, nirahin’ny Ray Izy. Izay nanirahana Azy ihany no nataony. 
Ireo izay nandray Azy, dia nandray ny Ray. Amin’ny maha 
Apostoly lehibe Azy, dia Izy no ohatra amin’ny fanompoana ho 
an’ny apostoly hafa rehetra. 

Hebreo 3:1 Koa amin'izany, ry rahalahy masina, mpiombona ny fiantsoana 

avy any an-danitra, hevero ny Apostoly sy Mpisoronabe Izay ekentsika, dia 

Jesosy… 

Jaona 5:30 Raha Izaho ihany, dia tsy mahay manao na inona na inona; 

araka izay reko no itsarako; ary marina ny fitsarako; fa tsy mitady ny 

sitrapoko Aho, fa ny sitrapon'izay naniraka Ahy. 

Jaona 6:38 Fa tsy nidina avy tany an-danitra Aho mba hanao ny sitrapoko, 

fa ny sitrapon'izay naniraka Ahy. 

Apostoly Roa Ambin’ny Folo 

Ireo apostoly roa ambin’ny folo voalohany dia voahantso sy 
voatendrin’i Jesosy nandritra ny fanompoany tety ambonin’ny 
tany. Ao amin’ny bokin’ny Apokalipsy, dia taratry ny “apostoly 
roa ambin’ny folon’ny Zanak’ondry” izy ireo.  

Apokalypsy 21:14 Ary ny màndan'ny tanàna dia misy fanorenana roa 

ambin'ny folo, ary misy anarana roa ambin'ny folo koa eo, dia ny an ny 

Apostoly roa ambin'ny folon'ny Zanak'ondry. 

Amin’I Paoly izy roa ambin’ny folo ireo dia tahaka ny “apostoly 
ambony indrindra.” 

2 Korintiana 11:5 Fa ataoko fa tsy misy mahalatsaka ahy noho ireo 

Apostoly ambony indrindra ireo 

Apostoly Hafa Ao Amin’ny Testamenta Vaovao 

Fantatsika, araka ny Efesiana toko fahaefatra, fa Jesosy dia 
nanohy nanome ny fanomezam-pahasoavana amin’ny 
fanompoan’ireo apostoly ho an’ny fiangonana taorinan’ny 
niakarany tany amin’ny Rainy. Misy maro ankoatra ireo 
apostoly roa ambin’ny folo tany am-piandohana. 

� Androniko sy Jonia  

Romana 16:7 Veloma amin'i Androniko sy Jonia, havako sy namako niara-

nifatotra tamiko, izay malaza eo amin'ny Apostoly sady tao amin'i Kristy 

talohako. 

� Apolosy  

I  Korintiana 4:6-9 Ary izany zavatra izany, ry rahalahy, nataoko oha-teny 

hilaza ahy sy Apolosy noho ny aminareo, mba hianaranareo aminay ny tsy 

hihoatra noho ny voasoratra, mba tsy hisy hireharehanareo hankalaza ny 

anankiray, fa hanevateva ny anankiray kosa. 

Fa ataoko fa nasehon'Andriamanitra ho faraidina izahay Apostoly, dia toy 

izay voaheloka hovonoina; fa izahay dia natao ho fizàhan'izao rehetra izao, 

na anjely na olona. 

� Barnabasy sy Paoly 

Asan'ny Apostoly 14:4-14 Fa ny vahoaka tao an-tanàna nisara-tsaina, ny 

sasany nomba ny Jiosy, fa ny sasany kosa nomba ny Apostoly. 

Fa nony nahare izany ny Apostoly, dia Barnabasy sy Paoly, dia nandriatra 

ny fitafiany izy ka nitsarapaka nankeo afovoan'ny olona sady niantso 

nanao hœ: 

� Epafrodito  

Filipiana 2:25 Nefa nihevitra aho fa tokony hampandehaniko hankaty 

aminareo Epafrodito, rahalahiko sady mpiray asa amiko no miaramila 

namako ary irakareo sy mpanompo hanome izay nilaiko.  

� Jakoba,Ralahin’ny Tompo 

Galatiana 1:19 Nefa ny Apostoly sasany dia tsy nisy hitako afa-tsy Jakoba, 

rahalahin'ny Tompo.  

� Matia  

Asan'ny Apostoly 1:26 Dia nanao filokana ho azy izy, ka latsaka tamin'i 

Matia ny filokana; ary izy no lany ho isan'ny Apostoly iraika ambin'ny folo 

lahy. 

� Silasy Sy Timoty 

1 Tesaloniana 1:1 Paoly sy Silasy ary Timoty mamangy ny fiangonan'ny 

Tesaloniana, izay ao amin'Andriamanitra Ray sy Jesosy Kristy Tompo: ho 

aminareo anie ny fahasoavana sy ny fiadanana. 

1 Tesaloniana 2:6 ary tsy nitady voninahitra tamin'olona izahay, na 

taminareo, na tamin'ny sasany, na dia nanam-pahefana hahavaky tratra 

aza izahay, araka izay mah'Apostolin'i Kristy anay 

� Titosy  

2 Korintiana 8:23 Raha ny amin'i Titosy, dia namako izy sady mpiara-miasa 

amiko ho anareo; ary ireo rahalahinay, dia iraky ny fiangonana izy sady 

voninahitr'i Kristy. 

Ny Apostoly Ankehitriny 

Ny fanomezam-pahasoavana ny amin’ny fanompoana tamin’ny 
fiakarana izay misy ny apostoly sy ny mpaminany, tahaka ny 
evanjelistra ihany koa, mpiandry ary mpampianatra dia nomen’i 
Jesosy ny fiangonany rehefa niakatra ho any ambony Izy. Natao 
hiara-hiasa amin’ny fiangonana izy ireny mba hanomana ny 
vahoakan’Andriamanitra ho amin’ny “asa fanompoana.” 
Amin’izay no ahafahan’ny tenan’i Kristy miorina 
mandrapahatonga ny rehetra miray amin’ny finoana sy ny 
fahalalana ny Zanak’Andriamanitra ary mihalehibe, mahatratra 
ny ohatra ny fahalebiazan’I Kristy. 

Satria izay tanjona izay dia mbola tsy tratra tanteraka ao 
amin’ny tenan’i Kristy, noho izany ireo fanomezam-
pahasoavana amin’ny asa fanompoana rehetra izay nomen’i 
Jesosy dia  tokony hanohy ny asany eo amin’ny fiangonana 
ankehitriny. Tafiditra amin’izany ny asan’ny apostoly sy ny 
mpaminany. 

TOETRA MENDRIKA NY APOSTOLY 

Mitovy Amin’ny Loholona 

Satria ny apostoly rehetra dia loholona tao am-piangonana, dia 
tena tsy maintsy mahafeno ny fepetra ankapobeany takiana 
amin’ny loholona araka ny nomena ao amin’ny 1 Timoty 3:1-7 
sy Titosy 1:6-9 izy (Lesona Faharoa, Fifidianana Loholona).  

Manana Ny Fo Sy Fitiavan’ny Ray 

Ny apostoly ihany koa dia tokony hanana ny fo sy ny fitiavan’ny 
ray. 

1 Korintiana 4:15-16 Fa na dia manana mpampianatra iray alina ao amin'i 

Kristy aza ianareo, dia tsy maro ray ianareo; fa izaho no niteraka anareo ao 

amin'i Kristy Jesosy tamin'ny filazantsara. 

 Koa mananatra anareo aho: manahafa ahy ianareo. 

 

1 Korintiana 13:4-7 Ny fitiavana mahari-po sady mora fanahy; ny fitiavana 

tsy mialona, tsy mirehareha, tsy miebœbo, tsy manao izay tsy 

mahamendrika, tsy mitady ny azy, tsy mora sosotra, tsy manao otri-po,tsy 

mifaly amin'ny tsi-fahamarinana, fa miara-mifaly amin'ny fahamarinana 

kosa,mandefitra ny zavatra rehetra, mino ny zavatra rehetra, manantena ny 

zavatra rehetra, maharitra ny zavatra rehetra.  

Famantarana, Zava-mahatalanjona, Fahagagana 

Tokony ho hita eo amin’ny asa fanompoan’ny apostoly hatrany 
hatrany ny famantarana, zava-mahatalanjona sy ny fahagagana. 

2 Korintiana 12:12 Ny famantarana mah'Apostoly ahy dia natao teo 

aminareo tokoa tamin'ny faharetana rehetra, tamin'ny famantarana sy ny 

fahagagana ary tamin'ny asa lehibe. 

Asan'ny Apostoly 2:43 Dia raiki-tahotra ny olona rehetra teo, ary 

fahagagana sy famantarana maro no nataon'ny Apostoly. 

Mandeha Am-panetre-tena 

Ny apostoly dia tokony handeha am-panetre-tena. 

1 Tesaloniana 2:6-8 ary tsy nitady voninahitra tamin'olona izahay, na 

taminareo, na tamin'ny sasany, na dia nanam-pahefana hahavaky tratra 

aza izahay, araka izay mah'Apostolin'i Kristy anay,Fa nalemy fanahy teo 

aminareo izahay, tahaka ny reny mitaiza ny zanany naterany,dia toy izany 

no nahazoto anay, noho ny fitiavanay anareo indrindra; hanome anareo, tsy 

ny filazantsaran'Andriamanitra ihany, fa ny ainay koa aza, satria efa 

malalanay ianareo. 

 

1 Korintiana 4:9-13 Fa ataoko fa nasehon'Andriamanitra ho faraidina 

izahay Apostoly, dia toy izay voaheloka hovonoina; fa izahay dia natao ho 

fizàhan'izao rehetra izao, na anjely na olona. Izahay dia adala noho ny 

amin'i Kristy, fa ianareo no hendry ao amin'i Kristy! izahay malemy, fa 

ianareo no mahery! ianareo manandaza, fa izahay mavomavo! Mandraka 

ankehitriny izao dia noana sy mangetaheta sy tsy manan-kitafy sy asiana 

totohondry ary tsy manana antom-ponenana izahay; Ary misasatra miasa 

amin'ny tananay izahay; raha tevatevaina izahay, dia misaotra; raha 

enjehina, dia miaritra; raha tenenina mafy, dia mamaly teny moramora 

kosa; atao toy ny faditr'izao tontolo izao izahay, dia faikan'ny olona 

rehetra, mandraka ankehitriny. 

Fahefana 

Ny apostoly dia tokony ho vonona ny hiteny sy hanoratra amim-
pahefana rehefa ilaina izany amin’ny fanitsiana sy fitondrana  
fitsipika eo anivon’ny fiangonana. 

2 Korintiana 8:10-11 Ary dia ambarako izay hevitro ny amin'izany, fa 

mahatsara anareo izany, satria tsy ny fanaovana ihany, fa ny fikasana koa 

aza dia efa natombokareo teo alohan'ny sasany hatry ny taon-itsy. Ataovy 

tanteraka ary izany, ka tahaka ny nahazotoanareo fony nikasa, dia aoka ho 

tahaka izany koa ny hahatanterahanareo azy araka izay ananareo. 

Fon’ny Mpanompo 

Ny apostoly dia tokony hanana ny fon’ny mpanompo ary 
vonona ny hiaritra ny mafy sy ny fanenjehana tahaka ny 
niainan’i Jesosy. 

Matio 20:28 Fa tahaka izany, ny Zanak'olona tsy tonga mba hotompoina, 

fa mba hanompo ka hanolotra ny ainy ho avotra hisolo ny maro. 

 

Romana 1:1Paoly, mpanompon'i Jesosy Kristy, voantso ho Apostoly, 

voatokana ho amin'ny filazantsaran'Andriamanitra, 

 

2 Korintiana 11:23-28 Mpanompon'i Kristy va izy? (miteny toy ny olona 

very saina aho) mihoatra noho izy aho: amin'ny fisasarana manan-tombo, 

amin'ny tranomaizina matetika kokoa, amin'ny kapoka be efa izay tsy izy, 

amin'ny fahafatesana matetika.Indimy aho no nokapohin'ny Jiosy inefa-

polo latsaka iray avy. Intelo nokapohina tamin'ny hazo aho, indray maka 

notoraham-bato, intelo no vaky sambo, indray andro sy indray alina no 

nitœtra teo amin'ny lalina, nandeha matetika aho, saiky nahita loza 

tamin'ny ony, saiky nahita loza tamin'ny jiolahy, saiky nahita loza tamin'ny 

tompon-tany namako, saiky nahita loza tamin'ny jentilisa, saiky nahita loza 

tao amin'ny tanàna aho, saiky nahita loza tany an-efitra aho, saiky nahita 

loza tany amin'ny ranomasina aho, saiky nahita loza tamin'ny rahalahy 

sandoka aho, tamin'ny fisasarana sy ny fikelezan'aina, tamin'ny tsi-fahitan-

tory matetika, tamin'ny hanoanana sy ny hetaheta, tamin'ny fifadian-

kanina matetika, tamin'ny hatsiaka sy ny fitanjahana. Afa-tsy ireo zavatra 

ivelany dia mbola misy koa izay mahazo ahy isan'andro, dia ny fiahiana ny 

fiangonana rehetra. 

ASA FANOMPOAN’NY APOSTOLY 

Manorina Fiangonana Vaovao 

Ny apostoly dia voairaka avy ao amin’ny fiangonana eo an-
toerana noho ny amin’ny fankatoavana ny Fanahy Masina 
tahaka ny iraka mitory ny filazantsara  ary manorina fiangonana 
sy asa fanompoana vaovao.  

Asan'ny Apostoly 13:2-3 Ary raha nanao fanompoam-pivavahana ho an'ny 

Tompo sy nifady hanina ireo, dia hoy ny Fanahy Masina: Atokàny ho Ahy 

Barnabasy sy Saoly hanao ny asa izay efa niantsoako azy. Ary rehefa 

nifady hanina sy nivavaka ary nametra-tanana taminy izy, dia nandefa azy. 

Mametraka Fototra 

Ny apostoly izay miara-miasa amin’ny mpaminany amin’ny 
maha “tompo-marika mahay” azy, dia mametraka fototra mafy 
orina amin’ny fanambarana ny amin’i Jesosy  Kristy sy ny 
Teniny ary ambonin’izany no hitsanganan’ny fiangonana.  

Voalohany indrindra ny asa fanompoan’ny apostoly dia ny 
mametraka fototra ambonin’ny foto-pampianarana tsy misy 
kilema ary ny manendry sy manorina fitarihana matanjaka tsara 
ao amin’ny fiangonana.  

1 Korintiana 3:9-15 Fa mpiara-miasa amin'Andriamanitra izahay; ary 

sahan'Andriamanitra sy trano arafitr'Andriamanitra ianareo. Araka ny 

fahasoavan'Andriamanitra nomena ahy, tahaka ny fanaon'ny mpità-marika 

mahay no nanaovako ny fanorenana, ary ny hafa mandrafitra eo amboniny; 

nefa aoka ny olona rehetra hitandrina izay arafiny eo amboniny. Fa tsy misy 

mahay manao fanorenana hafa afa-tsy izay natao, dia Jesosy Kristy. Ary 

raha misy mandrafitra volamena, na volafotsy, na vato tsara, na hazo, na 

bozaka, na mololo, eo ambonin'ny fanorenana, 

dia haseho avokoa ny asan'ny olona rehetra; fa ny andro no hampiseho azy, 

satria haseho amin'afo izany andro izany, ka dia hozahan-tœtra, amin'ny 

afo ny asan'ny olona rehetra. Raha maharitra ny asan'ny olona, izay 

narafiny teo amboniny, dia handray valim-pitia izy. Raha ho levon'ny afo ny 

asan'ny olona, dia ho fatiantoka izy; fa ny tenany kosa dia hovonjena, nefa 

toy ny avy ao amin'ny afo ihany izy. 

 

Romana 15:20 Koa dia nataoko ho voninahitro ny hitory ny filazantsara toy 

izao: tsy eo amin'izay efa niantsoana an'i Kristy anefa, fandrao hanovona 

eo ambonin'izay efa naorin'ny sasany aho; 

 

1 Korintiana 9:1-2 Tsy olona afaka va aho? Tsy Apostoly va aho? Tsy efa 

nahita an'i Jesosy Tompontsika va aho? Tsy asako ao amin'ny Tompo va 

ianareo? 

Raha tsy Apostoly ho an'ny sasany aza aho, dia Apostoly ho anareo tokoa; 

fa ianareo no tombo-kase mah'Apostoly ahy ao amin'ny Tompo. 

 

Efesiana 2:20 natsangana teo ambonin'ny fanorenan'ny Apostoly sy ny 

mpaminany, ary Kristy Jesosy no fehizoro indrindra; 

Manorina Sekoly Biblika  

Ny apostoly dia hanorina Sekoly Biblika hanofanana ny mpino 
ho amin’ny fitoriana filazantsara mahagaga  sy ho amin’ny 
fiainana kristiana. Ho fantany ny antson’ny mpino sasantsasany 
ao amin’ny asa fanompoana dimy ary hanofana ireo mpino ireo 
ho amin’ny asa fanompoana izay niantsoan’Andriamanitra azy 
izy.  

Asan'ny Apostoly 19:9b-11 dia niala tamin'ireo izy ka nitondra ny 

mpianatra nitokana, dia niady hevitra isan'andro tao amin'ny trano 

fampianaran'i Tyrano. Ary naharitra roa taona ngarangidina izany, ka dia 

nandre ny tenin'ny Tompo izay rehetra nonina tany Asia, na Jiosy na 

jentilisa. Ary ny tànan'i Paoly no nanaovan'Andriamanitra fahagagana 

lehibe maro… 

Ny vokatry ny fampianaran’i Paoly “isanandro tao amin’ny 
trano fampianaran’I Tyrano” dia ny fandrenesan’izay rehetra 

nonina tany amin’ny faritra Asia ny Tenin’ny Tompo. 
Mibaribary, fa ny toe-piainan’i Paoly dia nampitomboiny teo 
amin’ny fiainan’ny hafa izay nitory ny filazantsara mahagaga 
tamin’ireo nonina tamin’io faritr’izao tontolo izao io. 

Mampahatanjaka Ny Fiangonana Efa Misy 

Raha mandalina ny Testamenta Vaovao isika, dia hitantsika fa 
tsy ny apostoly rehetra no nanorina fiangonana vaovao, fa izy 
rehetra dia nanampy amin’ny fampiorenana azy amin’ny 
“finoana izay nampitaina tamin’ny olona masina.” 

Joda 3b dia nisy nahatery ahy hanoratra aminareo, hananatra mba 

hiezahanareo mafy hiaro ny finoana izay efa voatolotra indray mandeha 

monja ho an'ny olona masina. 

Manendry, Manokana Loholona 

Ny apostoly dia hanendry sy hanokana loholona amin’ny 
fiangonana tsirairay izay natsangany.  

Asan'ny Apostoly 14:23 Ary rehefa nanendry loholona teo amin'ny isam-

piangonana izy, dia nivavaka sady nifady hanina ka dia nanolotra azy ho 

an'ny Tompo Izay efa ninoany.  

Manaiky, Manokana Diakona 

Hanaiky sy hanokana ireo izay nofidin’ny mpino eo amin’ny 
fiangonana hanana ny toeran’ny diakona izy.  

Asan'ny Apostoly 6:1-6 Ary tamin'izany andro izany, rehefa nihamaro ny 

isan'ny mpianatra, dia nimonomonona tamin'ny Hebreo ny Helenista, satria 

tsy mba enina tamin'ny fiantrana isan'andro ny mpitondratenany. Ary ny 

roa ambin'ny folo lahy nampiangona ny mpianatra rehetra ka nanao hœ: 

Tsy mety raha mandao ny tenin'Andriamanitra hitandrina latabatra izahay. 

Koa amin'izany, ry rahalahy, mizahà fito lahy eo aminareo, izay tsara laza 

sady feno ny Fanahy sy fahendrena, mba hotendrenay hitandrina izany 

raharaha izany. Fa izahay kosa haharitra amin'ny fivavahana sy ny 

fampianarana. Dia sitraky ny olona rehetra ny teniny, ka nifidy an'i Stefana 

izy, lehilahy feno finoana sy ny Fanahy Masina, ary Filipo sy Prokoro sy 

Nikanora sy Timona sy Parmena ary Nikoleo (proselyta avy any 

Antiokia),ireo dia narosony teo anatrehan'ny Apostoly; ary rehefa nivavaka 

ny Apostoly, dia nametra-tanana taminy. 

Manamafy Ny Antson’Andriamanitra  

Hiara-hiasa amin’ny mpaminany izy ho fanamafisana ny 
antson’Andriamanitra amin’ny mpino sasantsasany.  

1 Timoty 1:18 Izao didy izao no omeko anao, ry Timoty zanako, araka ireo 

faminaniana natao fahiny ny aminao ireo, mba ho entinao miady ny ady 

tsara ireo, 

Mampita Ny Fanomezam-pahasoavana 

Hiara-hiasa amin’ny fivorian’ny loholona izy mba hampita sy 
handefa ny mpino amin’ny fiasàna amin’ny fanomezam-

pahasoavan’ny Fanahy Masina amin’ny alalan’ny fametrahan-
tanana.  

2 Timoty 1:6 Ary noho izany dia mampahatsiaro anao aho mba 

hamelomanao ny fanomezam-pahasoavana avy amin'Andriamanitra, izay ao 

anatinao tamin'ny fametrahako ny tanako. 

Romana 1:11 Fa maniry hahita anareo aho hanomezako anareo 

fahasoavam-panahy ho anareo, mba hampaharezina ianareo, 

FAHAFANTARANA NY APOSTOLY 

Ny apostoly dia notendren’i Jesosy– fa tsy olona, na vondrona 
na vahoaka. Ny fanomezam-pahasoavany amin’ny fanompoana 
dia ho fantatra sy ho voaray amin’ireo izay hanaovany 
fanompoana. Tsy fanekena na fandraisana azy izany noho ny 
amin’ny anarana isalorana, na toerana izay azony avy amin’ny 
asa, fikambanana na anaranam-piangonana. Tsy ho 
fifandraisana misy faneriterenana na firafitra ara-politika izany. 

Ny fanekena azy dia mifototra amin’ny fifandraisana lalina ao 
amin’ny Fanahy amin’ireo mpitarika ara-panahy amin’ny 
fiangonana sasantsasany.  

Amin’ny Alalan’ny Fiangonana Vaovao  

Izany fifandraisana izany dia hisy amin’ireo fiangonana izay 
naorin’ny apostoly. Ny vokatry ny asa fanompoan’ny apostoly 
dia haneho sy hanamafy ny fanomezam-pahasoavany amin’ny 
fanompoana.  

Amin’ny Alalan’ny Fiangonana Efa Misy  

Mety hisy koa izany amin’ny fiangonana efa misy izay tsy 
natomboka tamin’ny asa fanompoana apostolika na izay very 
fifandraisana tamin’ny apostoly noho ny fahafatesana, na tsy 
fahaiza-manao na antony hafa rehefa tarihin’ny Fanahy izy. 

Firaisan-tsaina 

Ny fiangonana izay efa manana fifandraisana amin’ny apostoly 
sy miasa ambanin’ny fahefany dia afaka ihany koa ny 
hahafantatra sy handray ny fanompoan’ny apostoly hafa raha 
afaka manampy manomana ny olo-masina ho amin’ny asa 
fanompoana ny fanompoan’izany apostoly izany. Na izany aza, 
rehefa manompo ao amin’izany fiangonana manokana izany 
ireo apostoly ireo, dia tsy hanana ny fahefa-mitantana tahaka ny 
apostoly voalohany izay fantatry ny tenan’ny mpino izy.  Ireo 
apostoly ireo dia ho feno fitandremana tsy hiteny na hanao 
zavatra izay tsy tena mifanaraka amin’ireo apostoly teo aloha 
izay fantatra sy noeken’ny fiangonana.  

Asa Fanompoana Nohamafisina 

� Tamin’ny Alalan’ny Mpaminany 

Ny Apostoly dia  mety tsy ho eken’ny fiangonana eo an-toerana 
rehetra. Ny fanendrena azy amin’ny fanomezam-pahasoavana 
amin’ny asa fanompoan’ny apostoly dia nataon’Andriamanitra 

fa tsy ny olona. Na izany aza, na aiza na aiza toerana mandray 
ny apostoly amin’ny maha apostoly azy hiasa amin’izany 
tenan’ny mpino izany, ny fanomezam-pahasoavany enti-
manompo dia hiseho sy ho fantatra ihany. Matetika 
Andriamanitra dia hiteny sy hanamafy  izany amin’ny alalan’ny 
fampiharana ny fanomezan’ny Fanahy amin’ny faminaniana 
amin’ny alalan’ny mpaminany na loholona  iray ao amin’izany 
fiangonana izany.  

Paoly dia tsy noraisina sy tsy nakakatoavin’ny rehetra ho 
apostoly.  

1 Korintiana 9:1-3 Tsy olona afaka va aho? Tsy Apostoly va aho? Tsy efa 
nahita an'i Jesosy Tompontsika va aho? Tsy asako ao amin'ny Tompo va 
ianareo? Raha tsy Apostoly ho an'ny sasany aza aho, dia Apostoly ho 
anareo tokoa; fa ianareo no tombo-kase mah'Apostoly ahy ao amin'ny 
Tompo. Izany no avaliko izay manadina ahy. 

Ny fanomezam-pahasoavana amin’ny asa fanompoan’ny 
apostoly dia ho fantatry ny mpinon’ilay fiangonana naniraka 
satria Andriamanitra dia nanamafy izany tamin’ny fiangonana 
tamin’ny alalan’ny asa fanompoan’ny mpaminany sy ny 
loholona. 

� Amin’ny Alalan’ny Tenany 

Ny apostoly izy tenany dia hahalala ny fanomezam-pahasoavany 
amin’ny fanompoana. 

Fampitandremana Ny Amin’ny Apostoly Sandoka  

Ny tenin’Andriamanitra dia mampitandrina ny amin’ny ireo 
izay manao ny tenany ho apostoly nefa mampianatra foto-
pampianarana diso ary mitondra ny olona hivily.  

2 Korintiana 11:13 Fa Apostoly sandoka izy ireny, mpiasa mamitaka, ka dia 

mampiova ny endriny ho tahaka ny Apostolin'i Kristy. 

 

Apokalypsy 2:2 Fantatro ny asanao sy ny fikelezanao aina sy ny 

faharetanao ary ny tsi-fahazakanao izay mpanao ratsy; ary ianao efa 

nizaha tœtra izay milaza ny tenany ho Apostoly, kanjo tsy izy, ary hitanao 

fa mpandainga izy; 

FANONTANIANA FAMERENANA 

1. Manomeza famaritana fohy momba ny apostoly. 

 

 

2. Manomeza zavatra dimy manokana ny amin’ny toetra mendrika ny apostoly. 

 

 

3. Hazavao ny asa fanompoan’ny apostoly. 

Lesona Fahaefatra 

Ny Asa Fanompoan’ny Apostoly (Tohiny) 
1 Korintiana 12:28 Ary Andriamanitra efa nanendry ny sasany teo amin'ny fiangonana, voalohany Apostoly, faharoa 

mpaminany, fahatelo mpampianatra, manaraka izany dia fahagagana, dia fanomezam-pahasoavana ho enti-

mahasitrana, dia fanampiana, dia fitondrana, dia fiteny samy hafa tsy fantatra.  

Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

AHOANA NO FOMBA FIASAN’NY APOSTOLY 

Amin’ny Fahasahiana sy Amin’ny Fahefana  

Na dia manoloana fanenjehana sy fandrahonana eo amin’ny 
fiainana aza ny apostoly dia  mbola hanompo amin’ny 
fahasahiana sy fahefana be hatrany izy.  

Asan'ny Apostoly 4:29-31 Koa ankehitriny, Tompo ô, jereo ny 

fandrahonany; ary omeo anay mpanomponao ny mba hitory ny teninao 

amin'ny fahasahiana rehetra, omban'ny aninjiranao ny tananao hahasitrana 

sy ny anaovana famantarana sy fahagagana amin'ny anaran'i Jesosy, 

Mpanomponao Masina. Ary rehefa nivavaka izy, dia nihovitrovitra ny trano 

izay niangonany; dia feno ny Fanahy Masina izy rehetra ka nitory ny 

tenin'Andriamanitra tamin'ny fahasahiana. 

Ao amin’ny Testamenta Taloha, dia ny mpaminany no tena 
nanoratra ny Soratra Masina. Ny Testamenta Vaovao dia ny 
apostoly no tena nanoratra  azy. Eo amin’ny vanim-potoanan’ny 
fiangonana, dia lasa ny apostoly indray no naka ny toeran’ny 
mpaminany ka miteny sy mitory amin’ny fahefana ambony 
indrindra.  

Miaraka Amin’ny Fanambarana Fahalalana 

Ny apostoly dia hitory miaraka amin’ny fanambarana fahalalana sy 
fahatakarana ny fahamarinan’ny Tenin’Andriamanitra.  

Galatiana 1:11 Fa ampahafantariko anareo, ry rahalahy, ny amin'ny 

filazantsara izay notoriko, fa tsy araka ny fanaon'ny olona izany. 

Efesiana 3:5 izay tsy mbola nampahafantarina ny zanak'olombelona 

tamin'ny taranaka lasa tahaka ny fanambaran'ny Fanahy ankehitriny 

amin'ny Apostoly masina sy ny mpaminany, 

Amin’ny Fanomezam-pahasoavana Amin’ny Fanompoana Rehetra 

Ny apostoly dia nantsoina amin’ny fanomezam-pahasoavany 
amin’ny fanompoana tahaka ireo rehetra izay ao amin’ny asa 
fanompoana dimy. Na izany aza, izy dia, mila mitombo sy 
mihalehibe, mandrapahatonga ny fotoana hahafantarana ny 
fanomezam-pahasoavany amin’ny fanompoana amin’ny maha 
apostoly azy sy hanombohany miasa rehefa voairaky ny 
fiangonana nipoirany izy. Mandritra izany fotoana izany, dia 
hiasa amin’ny fanomezam-pahasoavana rehetra izy dia ny maha 
evanjelistra, mpiandry, mpampianatra ary mpaminany. 

Vao manomboka ny asa fanompoany apostolika izy, dia hanohy 
ny asan’ny evanjelistra, mpiandry, mpampianatra na mpaminany 
ary manampy izany ny asany manokana maha apostoly azy. 

Ho Maodely 

Ny apostoly dia olona modely amin’ny fifandraisana lalina 
amin’Andriamanitra. Paoly dia nilaza fa izy dia nahita an’I 
Jesosy. Izy dia nandeha tamin’ny fifandraisana lalina 
amin’Andriamanitra ary dia modely hatrany hatrany ho an’ny 
mpino rehetra izy. 

1 Korintiana 9:1 Tsy olona afaka va aho? Tsy Apostoly va aho? Tsy efa 

nahita an'i Jesosy Tompontsika va aho? Tsy asako ao amin'ny Tompo va 

ianareo? 

 

1 Korintiana 11:1 Aoka hanahaka ahy ianareo, dia tahaka ny anahafako 

an'i Kristy. 

 

2 Korintiana 6:3-10 fa tsy manao izay mahatafintohina izahay na 

amin'inona na amin'inona, mba tsy homen-tsiny ny fanompoana; fa amin'ny 

zavatra rehetra dia mampiseho ny tenanay ho mpanompon'Andriamanitra 

izahay, dia amin'ny faharetana be, amin'ny fahoriana, amin'ny fahaterena, 

amin'ny fahantrana, amin'ny kapoka, amin'ny fatorana, amin'ny tabataba, 

amin'ny fisasarana, amin'ny tsy fahitan-tory, amin'ny fifadian-kanina, 

amin'ny fahadiovana, amin'ny fahalalana, amin'ny fahari-po, amin'ny 

fahamoram-panahy, amin'ny Fanahy Masina, amin'ny fitiavana tsy 

mihatsaravelatsihy, amin'ny teny fahamarinana, amin'ny 

herin'Andriamanitra, amin'ny fiadian'ny fahamarinana, na amin'ny 

ankavanana na amin'ny ankavia, amin'ny voninahitra sy ny fahafaham-

boninahitra, amin'ny laza ratsy sy ny laza soa; tahaka ny mpamitaka, nefa 

marina ihany; tahaka ny tsy fantatra, nefa fantatra tsara ihany ; tahaka ny 

efa ho faty, nefa, indro, velona ihany; tahaka ny faizana, nefa tsy atao 

maty; tahaka ny ampalahelovina, nefa faly mandrakariva; tahaka ny 

malahelo, nefa mampanan-karena ny maro; tahaka ny tsy manana na dia 

kely akory aza, nefa manana ny zavatra rehetra. 

Manana Fifndraisana Mipetraka Eo Amin’ny Toeran’ny Ray 

Ny apostoly dia hanana fifandraisana amin’ireo izay tarihiny ka 
ho tahaka an’ny ray ho azy ireo izy rehefa voarainy ny asa 
fanompoany apostolika. Izy dia hanana fifandraisana akaiky sy 
haja avy amin’ny hafa izay miara-miasa ao amin’ny asa 
fanompoana dimy ary amin’ny mpino rehetra ao amin’ny 
fiangonana.  

Ny apostoly dia hanana ny fon’ny ray feno fitiavana. Ho tia, 
hikarakara, hampahery, hanoro làlana, hitondra, ary hananatra 
ny loholona sy ny mpino ao amin’ny fiangonana izy. Amin’ny 
fahalemem-panahy dia hitarika azy amin’ny làlana izay tokony 
ho alehany izy. Ny fifandraisana ananany dia ny ray feno 
fitiavana izay tena mihevitra ny tsirairay avy ao amin’ny ’ny 

ankohonany. Ny fiainany dia hitondra fanambarana marina ny 
amin’ny tena endrik’Ilay Raintsika be fitiavana any an-danitra.  

1 Korintiana 4:14-17 Tsy ny hahamenatra anareo anefa no anoratako izany 

zavatra izany, fa mananatra anareo toy ny zanako malalako aho. Fa na dia 

manana mpampianatra iray alina ao amin'i Kristy aza ianareo, dia tsy maro 

ray ianareo; fa izaho no niteraka anareo ao amin'i Kristy Jesosy tamin'ny 

filazantsara. Koa mananatra anareo aho: manahafa ahy ianareo. Ary noho 

izany dia nirahiko ho any aminareo Timoty, zanako malalako sy mahatoky 

ao amin'ny Tompo, ka izy no hampahatsiaro anareo ny fanaoko ao amin'i 

Kristy, tahaka ny ampianariko ao amin'ny fiangonana rehetra eny tontolo 

eny.  

 

Filipiana 2:22 izy kosa dia fantatrareo fa lehilahy voazaha tœtra, fa efa 

niara-nanompo tamiko teo amin'ny filazantsara, tahaka ny zanaka 

manompo ny rainy. 

 

1 Tesaloniana 2:6-12 Ary tsy nitady voninahitra tamin'olona izahay, na 

taminareo, na tamin'ny sasany, na dia nanam-pahefana hahavaky tratra 

aza izahay, araka izay mah'Apostolin'i Kristy anay. Fa nalemy fanahy teo 

aminareo izahay, tahaka ny reny mitaiza ny zanany naterany, dia toy izany 

no nahazoto anay, noho ny fitiavanay anareo indrindra; hanome anareo, tsy 

ny filazantsaran'Andriamanitra ihany, fa ny ainay koa aza, satria efa 

malalanay ianareo. Fa tsaroanareo, ry rahalahy, ny fikelezanay aina sy ny 

fisasaranay; fa niasa andro aman'alina, mba tsy hahavaky tratra na dia 

olona iray akory taminareo aza, no nitorianay ny 

filazantsaran'Andriamanitra taminareo. Hianareo no vavolombelona ary 

Andriamanitra koa fa masina sy marina ary tsy nanan-tsiny tokoa ny 

fitondran-tenanay teo imasonareo izay mino, toy ny fantatrareo fa tahaka 

ny ray amin'ny zanaka no namporisihanay sy nampiononanay anareo isam-

batana sy nananaranay mafy anareo, 

mba handehananareo miendrika an'Andriamanitra, Izay miantso anareo ho 

amin'ny fanjakany sy ny voninahiny. 

Amin’ny Famantarana Sy Fahagagana 

Hisy famantarana sy fahagagana lehibe  ary fanasitranana 
mahagaga hiseho hatrany hatrany mandritra ny fanompoan’ny 
apostoly. 

Romana 15:17-19 Ka dia manana izay hataoko rehareha ao amin'i Kristy 

Jesosy aho noho ny amin'Andriamanitra. Fa tsy sahiko lazaina izay zavatra 

tsy nampanaovin'i Kristy ahy, na tamin'ny teny, na tamin'ny asa, mba 

hampanaiky ny jentilisa, dia tamin'ny herin'ny famantarana sy ny 

fahagagana, ary tamin'ny herin'ny Fanahy Masina, dia hatrany Jerosalema 

ka manodidina hatrany Ilyrikiona, no nahatanterahako ny fitoriako ny 

filazantsaran'i Kristy.  

2 Korintiana 12:12 Ny famantarana mah'Apostoly ahy dia natao teo 

aminareo tokoa tamin'ny faharetana rehetra, tamin'ny famantarana sy ny 

fahagagana ary tamin'ny asa lehibe. 

 

Asan'ny Apostoly 2:42-43 Ary izy ireo naharitra tamin'ny fampianaran'ny 

Apostoly sy ny fiombonana sy ny famakiana ny mofo ary ny fivavahana. 

Dia raiki-tahotra ny olona rehetra teo, ary fahagagana sy famantarana 

maro no nataon'ny Apostoly. 

 

Asan'ny Apostoly 5:12 Ary ny tanan'ny Apostoly no nanaovana 

famantarana sy fahagagana maro teo amin'ny vahoaka 

Fanahin’ny Fanetre-tena 

Ny toetoetrin’ny apostoly dia ny fanahin’ny fanetre-tena. Ny asa 
fanompoany dia tsy ho amin’ny fanaovana didy jadona. 

2 Korintiana 1:24 Kanefa tsy mihambo ho tompon'ny finoanareo izahay, fa 

mpiara-miasa hampandroso ny fifalianareo, satria finoana no itœranareo. 

Izy dia tsy ho tompo ho an’ny ondry, fa kosa ho ray, hanompo 
amin’ny fifandraisana izay naoriny tamim-paharetana sy tamim-
pitandremana ao amin’ny Fanahy amin’ireo olona ireo. 

1 Petera 5:2 Andraso ny ondrin'Andriamanitra izay eo aminareo, mitandrina 

azy tsy an-tery, fa amin'ny sitrapo,[araka an'Andriamanitra]; tsy amin'ny 

fitiavana harena maloto, fa amin'ny zotom-panahy;  

Ny hadisoana dia ny fiheverana ny apostoly ho eo an-tampon’ny 
piramidan’ny fanapahan’ny olombelona. Noheverintsika fa 
manam-pahefana ambony izay mitondra ireo olona ambany 
fahefany izy.  

Fa kosa, hitantsika fa ny asa fanompoan’ny apostoly dia maka 
ny toerana ambany. Izy dia ilay mametraka fototra 
miarakamin’ny mpaminany. Izy dia hitory sy hiteny amin’ny 
fanambarana lehibe sy fahefana am-panahy. Fa izany fahefana 
izany anefa dia avy amin’ny fo izay manetry ny tenany ka tonga 
mpanompo hatrany hatrany.  

Ny asa fanompoan’ny apostoly dia tsy avy any ambony ka 
mankany ambany, fa kosa avy aty ambany mankany ambony. 
Ny fahefany  sy ny asany eo amin’ny fitondrana ny fiangonana 
dia ho fantatra, tsy noho ny anarana isalorana fa noho ny 
amin’ny asany eo amin’ny tenan’i Kristy. 

Amin’ny Maha Mpanompo 

Ny apostoly voalohany dia nilaza ny tenany ho mpanompo. 

� Paoly 

Titosy 1:1 Paoly, mpanompon'Andriamanitra sy Apostolin'i Jesosy Kristy 

hampandroso ny finoan'ny olom-boafidin'Andriamanitra sy ny fahalalana 

tsara ny marina izay manaraka ny tœ-panahy araka an'Andriamanitra, 

Romana 1:1 Paoly, mpanompon'i Jesosy Kristy, voantso ho Apostoly, 

voatokana ho amin'ny filazantsaran'Andriamanitra, 

� Paoly Sy Timoty 

Filipiana 1:1 Paoly sy Timoty, mpanompon'i Kristy Jesosy, mamangy ny 

olona masina rehetra ao amin'i Kristy Jesosy mbamin'ny mpitandrina sy ny 

diakona izay any Filipy 

� Jakoba 

Jakoba 1:1 Jakoba, mpanompon'Andriamanitra sy Jesosy Kristy Tompo, 

mamangy ny firenena roa ambin'ny folo monina any am-pielezana. 

� Petera 

2 Petera 1:1 Simona Petera, mpanompo sy Apostolin'i Jesosy Kristy, 

mamangy izay efa nahazo finoana soa tahaka ny anay amin'ny 

fahamarinan'i Jesosy Kristy, Andriamanitsika sy Mpamonjy  

� Jaona 

Apokalypsy 1:1 Ny Fanambaran'i Jesosy Kristy, izay nomen'Andriamanitra 

Azy, mba hasehony amin'ny mpanompony izay zavatra tsy maintsy ho 

tonga faingana; ary naniraka ny anjeliny Izy hanambara amin'i Jaona 

mpanompony, 

Tsy misy toerana ho an’ny fireharehana eo amin’ny tenan’i 
Kristy. Andriamanitra dia mampiasa olona izay hanao asa 
maromaro, na izany aza io olona io dia tsy tokony handeha 
amin’ny fireharehana. 

NY FAHEFAN’NY APOSTOLY 

Ny apostoly dia hiteny amin’ny fahefan’ny ray, fa izy ihany koa 
dia ho olona ambanin’ny fahefana. Ny olona tokana afaka 
miresaka marina amin’ny fahefan’Andriamanitra dia olona izay 
ambanin’ny fahefana ary manana fifandraisana tsara amin’ny 
hafa. Tsara laza amin’ny apostoly sy loholona hafa izay 
naniraka azy izy.  

Matio 8:9-10 Fa izaho koa mba lehilahy manan-dehibe ihany ka manana 

miaramila izay feheziko; ary raha hoy izaho amin'ny anankiray: Mandehana, 

dia mandeha izy; ary amin'ny anankiray koa: Avia, dia avy izy; ary amin'ny 

andevolahiko: Ataovy izao, dia manao izy. Ary nony nahare izany Jesosy, 

dia gaga ka niteny tamin'izay nanaraka Azy hœ: Lazaiko aminareo marina 

tokoa fa tsy mbola nahita finoana lehibe toy izany Aho na dia tamin'ny 

Isiraely aza. 

Mahita ohatra amin’ny fomba fampiasan’ny apostoly ny 
fahefany amin’ny ara-dalàna isika amin’ny asa fanompoan’i 
Petera sy Paoly. Amin’izany dia nampiasa ny fahefany amin’ny 
fampandrosoana izy. 

2 Korintiana 1:24 Kanefa tsy mihambo ho tompon'ny finoanareo izahay, fa 

mpiara-miasa hampandroso ny fifalianareo, satria finoana no itœranareo. 

 

2 Korintiana 10:8 Fa na dia bebe ihany aza ny fireharehako ny amin'ny 

fahefanay izay nomen'i Kristy anay hananganana, fa tsy handravana 

anareo, dia tsy hahazo henatra aho,  

Lioka 22:24 Ary nisy koa fifandirana tao aminy ny amin'izay anankiray 

aminy hatao lehibe. Ary hoy Jesosy taminy: Ny mpanjakan'ny jentilisa 

mampanompo azy ary izay manapaka azy no atao hœ mpanao soa. Fa tsy 

mba toy izany ianareo; fa izay lehibe aminareo dia aoka ho toy ny zandry; 

ary izay manapaka dia aoka ho toy ny mpanompo. Fa iza moa no lehibe, 

izay mipetraka mihinana va, sa izay manompo? Tsy izay mipetraka 

mihinana va? Fa Izaho dia eo aminareo toy izay manompo. 

NY TANJON’NY FAHEFANA APOSTOLIKA 

Hitondra 

Rehefa nitondra ny fiangonana ny postoly sy ny loholona, dia 
nanangana azy izy, nitondra ny fitsipi-pifehezana ilaina, nandray 
andraikitra, nampijoro tsara ary niaro ny tsirairay. 

Hifehy  

Ny apostoly dia hampiasa ny fahefany mba hitondrana ny 
fitsipi-pifehezana ilaina eo amin’ny fiangonana, eo amin’ny 
mpitarika ary amina mpino manokana izay tsy notezain’ny 
mpiandry na loholona tao amin’izany fiangonana izany.  

1 Korintiana 4:14-15,21 Tsy ny hahamenatra anareo anefa no anoratako 

izany zavatra izany, fa mananatra anareo toy ny zanako malalako aho. Fa 

na dia manana mpampianatra iray alina ao amin'i Kristy aza ianareo, dia tsy 

maro ray ianareo; fa izaho no niteraka anareo ao amin'i Kristy Jesosy 

tamin'ny filazantsara. 

Inona ary no tianareo? Ho avy aminareo mitondra tsorakazo va aho, sa 

amin'ny fitiavana sy ny fahalemem-panahy? 

 

1 Korintiana 5:1-5  Efa re marina fa misy fijangajangana aty aminareo, eny, 

dia fijangajangana izay tsy misy tahaka azy na dia amin'ny jentilisa asa, fa 

misy anankiray manambady ny vadin-drainy. Ary ianareo indray va no 

mirehareha, ka tsy nampalahelo anareo akory izany, mba hesorina tsy ho 

ao aminareo ilay nanao izany zavatra izany? Fa izaho, na dia tsy teo aza ny 

tenako, nefa teo ihany ny fanahiko, dia efa nitsara sahady an'ilay nanao 

toy izany, tahaka ny teo ihany aho: amin'ny anaran'i Jesosy Tompontsika - 

rehefa tafangona ianareo sy ny fanahiko omban'ny herin'i Jesosy 

Tompontsika - hanolotra izany anankiray izany ho an'i Satana hanimbana 

ny nofo, mba hamonjena ny fanahy amin'ny andron'i Jesosy Tompo. 

 

2 Korintiana 13:2-4 Efa nambarako fahiny, sady milaza rahateo koa aho - 

toy ny nataoko fony mbola teo aminareo fanindroany ihany, ary ankehitriny 

raha tsy eo kosa - amin'izay nanota teo aloha sy amin'ny sisa rehetra, fa 

rehefa tonga indray aho, dia tsy hiantra, satria ianareo mitady famantarana 

fa miteny ato anatiko Kristy, Izay tsy malemy aminareo, fa mahery ao 

aminareo kosa. Fa voahombo tamin'ny hazo fijaliana Izy noho ny 

fahalemena, nefa velona kosa noho ny herin'Andriamanitra. Fa izahay koa 

dia malemy ao aminy, nefa hiara-belona aminy ho anareo izahay noho ny 

herin'Andriamanitra. 

Mitondra Fibebahana 

Ny asa fanompoan’ny apostoly dia ny mitondra fibebahana, 
fanafahana, fifohazana ary fanoloran-tena avy amin’ny vahoaka.  

Asan'ny Apostoly 19:17-20 Ary fantatry ny Jiosy sy ny jentilisa rehetra 

izay nonina tany Efesosy izany; dia raiki-tahotra ny olona rehetra ka 

nankalaza ny anaran'i Jesosy Tompo. Ary maro izay nino dia tonga ka 

niaiky sy nilaza ny asany. Ary maro ny mpanao ody no nanangona ny 

bokiny ka nandoro azy teo imason'ny olona rehetra; ary nony voatontaly ny 

tokom-bidiny, dia hita fa volafotsy dimy alina izany. Fatratra toy izany no 

fandroson'ny tenin'Andriamanitra sy ny heriny. 

Mitondra Fandraisana Andraikitra 

Ny apostoly dia hitondra fandraisana andraikitra ara-bola eo 
amin’ny fiangonana tsirairay.  

1 Korintiana 16:1-4 Ary ny amin'ny famoriam-bola ho an'ny olona masina, 

dia mba manaova koa ianareo toy izay nasaiko nataon'ny fiangonana any 

Galatia. Amin'ny andro voalohany isan-kerinandro dia samia manokana ao 

aminy avy ho rakitra na amin'inona na amin'inona no anambinana azy, mba 

ho vita rahateo ny famoriam-bola mandra-pahatongako. Ary rehefa tonga 

aho, dia izay sitrakareo no hirahiko hitondra taratasy hanatitra ny 

fiantranareo ho any Jerosalema. Ary raha tokony handehanako izany, dia 

hiaraka amiko ireo. 

Mitondra Fijoroana Tsara 

Ny apostoly dia hitondra fijoroana tsara eo amin’ny fiangonana 
ary hanorina fototra lalina ao amin’ny Tenin’Andriamanitra izay 
hiaro azy amin’ny fampianaran-diso.  

Efesiana 4:14 mba tsy ho zaza intsony isika, ka ahilangilana sy 

ampitambolimbolenin'ny rivotry ny fampianarana samy hafa rehetra 

amin'ny saim-petsy ataon'ny olona sy ny fihendreny hahatanteraka ny 

hevitry ny famitahana; 

Kolosiana 2:6 Koa tahaka ny nandraisanareo an'i Kristy Jesosy Tompo, dia 

mandehana ao aminy araka izany koa, 

Kolosiana 2:7 ka mamaka tsara sy miorina mafy ao aminy ary tafatœtra 

amin'ny finoana, toy ny efa nampianarana anareo, ka mazoto amin'ny 

fisaorana.  

Hanome Fiarovana  

Ny apostoly dia hanara-maso ny fiangonana izay naoriny sy eo 
amin’izay handraisana ny fanompoany.  

Hebreo 13:17 Manekè ny mpitondra anareo, ka manoava azy; fa izy 

miambina ny fanahinareo araka izay tokony hataon'ny olona mbola 

hampamoahina, mba hanaovany izany amin'ny fifaliana, ta tsy amin'ny 

fisentoana; fa tsy hahasoa anareo izany. 

SEHATRA FOTOTRA AMIN’NY LAFIN’NY FANOMPOANA 

Ny apostoly dia hiasa tahaka ny loholona eo anivon’ny 
fiangonana izay tena misy azy. Izy dia anisan’ny ekipa miara-
manompo avy amin’ny fiangonana rehefa eo an-toerana 
nihaviany. Na izany aza, ny ekipa miara-manompo ao amin’ny 
fiangonana dia matetika tarihan’ny loholona izay miasa amin’ny 
alalan’ny fanomezana amin’ny asa fanompoan’ny mpiandry.  

Ekipa Amin’ny Asa Fanompoana 

Ny apostoly dia hitarika ekipa apostolika matetika. 

Mety misy miasa ao amin’ny fanomezana amin’ny asa 
fanompoana dimy amin’ny mpino izay anisan’ny 
mampitsangana io ekipa io. Mety misy ho nantsoina amin’ny 
asa fanompoana dimy ny mpino ao amin’io ekipa io, fa izy dia 
anaty fotoana fanomanana azy ho amin’ny fitotokanana ary 
hirahina. Mety misy olona izay miasa amin’ny asa fanompoana 
momba ny fanampiana ihany koa anatin’io ekipa io. 

Ny mpikambana tsirairay ao amin’ny ekipa dia hanana 
fifandraisana akaiky amin’ny fiangonana,  amin’izy samy izy, 
ary hanaiky sy hanaraka ny fitarihan’ny apostoly  ara-panahy. 
Hiara-hiasa   izy amin’ny fitoerana lohalaharana amin’ny 
fitoriana filazantsara, amin’ny fananganana fiangonana vaovao 
sy Sekoly Biblika, ary amin’ny fanaraha-maso ny fananganana 
indray sy ny fivelaran’ny fiangonana efa misy. Mpino izay 
nofidin’Andriamanitra izy, eken’ny loholona, nahazo ny antso, 
ny finiavana sy ny vina ary nampaherezin’ny Fanahy Masina 
mba hanampy amin’ny fampandrosoana ny 
fanjakan’Andriamanitra manerana izao tontolo izao.  

Manolotra Fomba Fiasa 

Ny apostoly dia hiara-hiasa amin’ny loholona ao amin’ny 
fiangonana amin’ny lafiny sasantsany izay fanalahidin’ny asa 
fanompoana. Ho hitany ny endrika fenon’ny fiangonana eo an-
toerana – ny asa fanompoana anatin’ny fotoana ela ary ny 
zavatra ilainy avy hatrany. Ny apostoly dia matetika hahita ny 
karazana asa fanompoana izay tokony ho raisin’ny fiangonana 
manokana  manaraka, mba hahafahan’izany mitombo ara-
panahy. Ny apostoly dia mety hanolotra mpanompo izay tena 
tsara asaina mba ho avy ary hiasa eo amin’ny fiangonana.  

Izy dia tokony hanampy amin’ny fivelarana amin’ny fomba 
fiasa ary manao planina asa fanompoana ho an’ny fiangonana 
izay mifototra amin’ny endriky ny zavatra ataon’Andriamanitra  
eo amin’ny fiangonana ankehitriny. 

Manendry Loholona  

Ny apostoly dia hiara-hiasa amin’ny loholon’ny fiangonana ary 
hanendry mpitarika ary hanamafy ny fitarihana izay efa misy eo 
amin’ny fiangonana. 

Asan'ny Apostoly 14:23 Ary rehefa nanendry loholona teo amin'ny isam-

piangonana izy, dia nivavaka sady nifady hanina ka dia nanolotra azy ho 

an'ny Tompo Izay efa ninoany.  

Hanofana 

Hanofana sy hanome toro-làlana ny loholona izy, ho an’ireo 
izay miomana ho amin’ny asa fanompoana ary ho an’ny 
fiangonana manontolo.  

2 Timoty 2:2 Ary izay zavatra efa renao tamiko teo anatrehan'ny 

vavolombelona maro dia atolory ny olona mahatoky, izay hahay 

mampianatra ny sasany kosa. 

Hanorina Sekoly 

Ny apostoly dia hanorina sy hampianatra ao amina sekoly 
Biblika. 

Asan'ny Apostoly 19:9-10 Fa raha nikiribiby ny sasany ka tsy nanaiky, fa 

niteny ratsy izany fampianarana izany teo imason'ny olona maro, dia niala 

tamin'ireo izy ka nitondra ny mpianatra nitokana, dia niady hevitra 

isan'andro tao amin'ny trano fampianaran'i Tyrano. Ary naharitra roa taona 

ngarangidina izany, ka dia nandre ny tenin'ny Tompo izay rehetra nonina 

tany Asia, na Jiosy na jentilisa. 

Correct Doctrine  

Ny apostoly dia tompon’andraikitra amin’ny foto-pampianarana 
marina ary hahita fa ny fiangonana  dia mandeha araka izay 
lazain’Andriamanitra sy ataony eo amin’ny fiangonana 
ankehitriny. 

Mamaha Olana 

Hamaha olana izy, ary hitondra fitsipi-pifehezana ilaina eo 
amin’ny fiangonana.  

Asan'ny Apostoly 5:3 Ary hoy Petera: Ry Ananiasy, nahoana Satana no 

nameno ny fonao handainga amin'ny Fanahy Masina ka hanafina ny vola 

sasany vidin'ny tany? 

 

1 Korintiana 3:1-3 Ary izaho, ry rahalahy, tsy nahazo niteny taminareo 

tahaka ny amin'izay araka ny Fanahy, fa tahaka ny amin'izay mbola nofo, 

dia tahaka izay mbola zaza ihany ao amin'i Kristy. 

 

Ronono no nomeko anareo, fa tsy ventin-kanina, satria tsy mbola natanjaka 

ianareo; eny, mbola tsy matanjaka mandraka ankehitriny aza, fa mbola 

araka ny nofo ihany ianareo. Fa raha misy fialonana sy fifandirana eo 

aminareo, tsy araka ny nofo va ianareo ka mandeha araka ny fanaon'ny 

olona? 

Mampijoro Ary Mamela Malalaka 

Ny asan’ny apostoly dia fototra lehibe. Tsy tokony heverina ho 
talen’ny filan-kevi-pitantanana na mpitantana fandraharahana 
izy. Hihena ny fandraisany anjara amin’ny maha mpiandry ka 

tsy hiditra be an-tsipirihany izy ary ny fitondrana dia hatolony 
ny loholona izay notendreny teo anivon’ny fiangonana. Rehefa 
voapetrany tsara ny fitarihana eo anivon’ny fiangonana, raha ny 
tokony ho izy dia handeha izy ary hanorina fiangonana hafa 
araka izay hitarihan’ny Fanahy Masina azy. Na izany aza, izy 
dia hihazona fifandraisana amin’ny Fanahy amin’ilay 
fiangonana voalohany. 

Raha tokony hitombo ara-pifanampiana ny asa  asa fanompoany 
dia hitombo ara-pifampitomboana. Ho fantany ny 
antson’Andriamanitra amin’ny fiainan’ny hafa ary hanofana sy 
hametraka azy ireny amin’ny fanompoana izy. Tsy ho alainy ho 
azy na feheziny ny fiangonana izay naoriny. Tsy hanangana 
anaram-piangonana hafa na fikambanana mahazatra izy. Ny 
fifandraisany dia amin’ny Fanahy Masina. Ny fiangonana 
tsirairay dia ho voatokana ary hiankina amin’ny Fanahy Masina 
sy Jesosy ihany. 

NY FIFANDRAISAN’NY APOSTOLY AMIN’NY FIANGONANA EO AN-TOERANA 

Ny fiangonana izay naniraka ny apostoly dia miantoka fialofana 
ho an’ny apostoly fa tsy tokony ho heverina ho renim-
piangonana ho an’izay fiangonana voatsangana. Ny fiangonana 
dia harovan’ny asa fanompoan’ny apostoly fa tsy ny fiangonana 
eo an-toerana hafa.  

Io fiarovana io dia amin’ny nahim-po izay vokatry ny 
fifandraisana lalina amin’ny apostoly sy ny fiangonana eo an-
toerana.  

Tokony ho hazava amin’ny apostoly sy ny loholona ao amin’ny 
fiangonana eo an-toerana fa ny fifandraisana dia tsy vitan’ny 
mitondra ny fanomezam-pahasoavan’ny asa fanompoana 
apostolika fotsiny, fa koa hitondra ny fitantanan’io asa 
fanompoana apostolika io. 

Satria ny fifandraisana apostolika dia tokony ho fifandraisana 
amin’ny ray,eny tahaka ny ao amin’ny ankohonana aza, dia 
hitohy amin’izany anjara toerany izany izy. Na izany aza, tahaka 
ny fitomboan’ny ankizy dia hiova ho tahaka izany ko ny 
fifandraisana amin’ny apostoly sy ny fiangonana ka hitombo. 

Ny apostoly sy ny fiangonana dia tokony hanokan-tena 
hifanaiky hifanampy sy hanana fahatakatarana mazava ny 
amin’izany fifandraisana izany ary hahalala izay ho akony. Ny 
fiangonana dia tokony ho vonona ny hahafantatra sy handray ny 
asa fanompoan’ny apostoly miaraka amin’ny asa 
nanendren’Andriamanitra azy amin’ny fitondrana izany.  

Ny modely ara-baiboly amin’ny fanomezana ho an’ny asa 
misiona ao amin’ny Testamenta Vaovao dia fanohanana ara-
bola ny apostoly sy ny ekipa apostolika. Ny fiangonana vao 
haingana dia nampian’ny fiangonana hafa ara-baiboly tamin’ny 
alàlan’ny asa fanompoan’ny apostoly. Rehefa mihoro tsara 
izany fiangonana izany, dia anjarany indray, ny manampy 

mampijoro fiangonana hafa amin’ny alalan’ny asa 
fanompoan’ny apostoly.  

Ny sasany, izay manompo ao amin’ny ekipa apostolika na 
manompo ivelan’ny fiangonana amin’ny maha mpaminany, 
evanjelistra na mpiandry dia tokony ho tohanan’ny fiangonana 
izay naniraka azy ihany koa.  

Rehefa misy filàna ara-bola miseho eo amin’ny fiangonana eo 
an-toerana ka mila fanohanana, ny apostoly dia tokony 
hampahafantatra izany filàna izany amin’ny fiangonana eo an-
toerana hafa izay hanompoany.  

FANONTANIANA FAMERENANA 

1. Manomeza ohatra roa amin’ny fomba fiasan’ny apostoly eo amin’ny asa fanompoana, izay 

ivelan’ny  asa ataon’ny apostoly.  

 

 

 

 

 

2. Inona no tanjon’ny fahefana apostolika? Manomeza seha-pahefana maro izay ananan’ny 

apostoly araka ny hevitrao 

 

 

 

 

 

 

3. Manomeza sehatra asa fanompoana roa roa izay hiasan’ny apostoly nohony fahefany ao amin’ny 

lafiny fitondrana ny fiangonana  

Lesona Fahadimy 

Asa Fanompoan’ny Mpaminany 
Efesiana 4:11-13 Ary Izy no nanome ny sasany ho Apostoly, ary ny sasany ho mpaminany, ary ny sasany ho 

evanjelista, ary ny sasany ho mpiandry sy mpampianatra, ho fanatanterahana ny olona masina, ho amin'ny asan'ny 

fanompoana amin'ny fiangonana, ho amin'ny fampandrosoana ny tenan'i Kristy, mandra-pahatongantsika rehetra ho 

amin'ny firaisan'ny finoana sy ny fahalalana tsara ny Zanak'Andriamanitra, ka ho lehilahy lehibe, mahatratra ny ohatry 

ny halehiben'ny fahafenoan'i Kristy 

 FAMPIDIRANA 

Nandritra ny taona maro, ny asa fanompoan’ny mpaminany dia 
tsy fantatra na tsy azo tsara ny dikany. Betsaka no nihevitra fa 
ny asa fanompoan’ny mpaminany dia voafetra tamin’ny vanim-
potoanan’ny Testamenta Taloha. Ao amin’ny Efesiana took 
fahaefatra, Paoly dia manambara fa io faharoa amin’ny 
fanomezam-pahasoavana amin’ny fanompoana io dia ilaina mba 
hanomanana ny vahoakan’Andriamanitra amin’ny asa 
fanompoana  ary hitondra fahamatorana.  

Jesosy dia nilaza fa ny olona izay mandray mpaminany satria 
mpaminany izy dia handray ny valim-pitian’ny mpaminany.  

Matio 10:41 Izay mandray mpaminany, satria mpaminany izy, dia handray 

ny valim-pitian'ny mpaminany; ary izay mandray olona marina, satria olona 

marina izy, dia handray ny valim-pitian'ny olona marina. 

Famaritana 

Ny mpaminany dia izay miteny ho an’Andriamanitra. Ny 
mpaminany dia nomena ny asa fanompoana miavaka amin’ny 
fisoloana toerana an’Andriamanitra eo anatrehan’ny olona. 
Izany fanambarana izany, rehefa mifanaraka tanteraka amin’ny 
tenin’Andriamanitra dia hanome:  

� Toro-làlana 

� Fanamafisana ny fitarihana sy ny vina 

� Fanazavana ny tenin’Andriamanitra 

� Filazana zava-misy eo amin’ny fiainan’ny olona 

� Fananarana 

� Fitsarana 

� Fanitsiana 

� Fampitandremana  

� Fanehoana ny tranga ho avy  

Ny mpaminany dia hanompo ambanin’ny hosotra ara-
paminaniana lehibe kokoa ary amin’ny antsipirahany sy 
mitombona kokoa mihoatra noho izay miasa ao amin’ny 
fanomezam-pahasoavana ara-paminaniana fotsiny.  

Ny teny faminaniana avy amin’ny mpaminany dia matetika hisy 
fanambarana izay mandeha mihoatra noho ny fampandrosoana, 

famporisihana, ary fampiononana  izay mety ataon’ny mpino 
rehefa maminany.  

Mpitondra Teny Avy Amin’Andriamanitra  

Ny mpaminany dia mpitondra teny avy amin’Andriamanitra  
tahaka an’i Arona  nitondra teny ho an’i Mosesy.  

Eksodosy 4:15-16 Dia hiteny aminy ianao ka hanolo-teny azy; ary Izaho 

homba ny vavanao sy ny vavany ka hanoro anareo izay hataonareo. Ary izy 

hiteny amin'ny olona hisolo anao; ka dia izy no ho solovavanao, ary ianao 

kosa ho solon'Andriamanitra aminy. 

Tahaka an’i Arona izay nilaza ny toro-làlana ho an’ny olona teo 
amin’ny toeran’i Mosesy, dia tahaka izany koa ny mpaminany 
ho mpitondra ny teny avy amin’Andriamanitra ho an’ny olony.  

Ny Fototra Nihavian’ny Teny Faminaniana 

Ny mpaminany dia tsy tokony hiteny avyamin’ny sainy mihitsy 
na avy amin’ny fahendreny. Rehefa miteny mivantana aminy 
ihany Andriamanitra izay vao tokony hiteny amin’ny maha 
mpaminany azy izy.  

2 Petera 1:20-21 fa fantatrareo voalohany indrindra fa ny famoahan-

kevitry ny faminaniana ao amin'ny Soratra Masina dia tsy efan'ny 

fisainan'ny olona fotsiny ihany; 

fa tsy nisy faminaniana avy tamin'ny sitrapon'ny olona tany aloha rehetra; 

fa avy tamin'Andriamanitra no nitenenan'ny olona araka izay nitondran'ny 

Fanahy Masina azy. 

Fototry Ny Teny 

Misy teny hebreo maro mifandray amin’ny faminaniana. Roa 
amin’ireo teny ireo dia manome antsika fahiratan-tsaina 
amin’ny asa fanompoan’ny mpaminany ary ny amin’ny 
fanomezam-pahasoavana ny amin’ny faminaniana. 

� “Raba” dia miverina mihoatra ny in-efajato ary dia midika 
hoe miboiboika, mitobaka, mihoatra. Izany teny izany dia 
maneho ny tsy fihetsehana na ny fahatongavan’ny faminaniana 
amin’ny fomba tampoka.  

� “Nataf” dia midika hoe mandatsaka, milatsaka tahaka ny 
ranon’orana. Izany teny izany dia maneho ny fototra 
nihavian’ny faminaniana.  

Ny teny Grika “Propheteuo” nampiasaina ao amin'ny 
Testamenta Vaovao dia midika hoe, miteny, na milaza mialoha. 
Izany teny izany dia maneho zavatra roa tena ijoroan’ny 
faminaniana.  

� Ny fanehoana dia milaza ny hafatra avy 
amin’Andriamanitra. 

Hebreo 1:1 Rehefa nampitenenin'Andriamanitra tamin'ny razana 

fahiny ny mpaminany tamin'ny andro samy hafa sy ny fanao samy 

hafa; 

� Ny milaza mialoha dia manambara zavatra izay hiseho 
amin’ny ho avy.  

Jeremia 28:9 Ny amin'ny mpaminany izay maminany fiadanana raha 

tanteraka ny teniny, dia ho fantatra ho mpaminany nirahin'i Jehovah 

tokoa izy. 

Ezekiela 33:33 Ary nony tanteraka izany (indro, efa ho tanteraka 

ihany), dia ho fantany fa efa nisy mpaminany tokoa tao aminy. 

KARAZANA FAMINANIANA 

Fanahin’ny Faminaniana 
Apokalypsy 19:10 Dia niankohoka teo amin'ny tongony aho mba hivavaka 

aminy. Ary hoy izy tamiko: Tandremo. aza manao izao; fa mpanompo 

namanao ihany aho sady naman'ireo rahalahinao izay mitana ny filazana 

an'i Jesosy; Andriamanitra ihany no ivavaho; fa ny filazana an'i Jesosy no 

fanahin'ny faminaniana. 

Ny fanahin’ny faminaniana dia salotry ny hosotry ny 
faminaniana, nomeny Fanahy Masina tan-tsitrapo, izay 
mahatonga ny mpino haminany ny tenin’Andriamanitra. Rehefa 
tonga izany fanahin’ny faminaniana izany, dia manomboka 
maminany ny mpino na dia tsy fanaony aza izany. haminany 
amin’ny antsipirihany sy mazava kokoa mihoatra noho ny 
mahazatra azy izy.  

Ny fanahin’ny faminaniana dia afaka ny ho tonga amin’ny 
mpino hafa eo am-panompoana amina fivoriana miaraka amina 
mpaminany izay miasa ambanin’ny hosotra ara-paminaniana 
mahery.  

Fanomezana Ny Amin’ny Faminaniana 
1 Korintiana 12:10 ary ny anankiray ny manao fahagagana, ary ny 

anankiray ny maminany, ary ny anankiray ny mahafantatra fanahy samy 

hafa, ary ny anankiray ny miteny amin'ny fiteny samy hafa tsy fantatra, 

ary ny anankiray ny mandika fiteny tsy fantatra.  

Ny fanomezana ny amin’ny faminaniana dia afaka ny hiseho eo 
amin’ny  fiainana mpino na iza na iza. Na izany aza, rehefa 
miasa amin’ny alalan’ny mpino ankoatran’ny mpaminany ny 
fanomezana ny amin’ny faminaniana, na amin’iray amin’ireo 
fanompoana dimy, raha ny marina dia tsy hisy fanambarana 
mihoatra noho ny an’ilay nomena ny fanomezam-pahasoavana 
amin’ny faminaniana manokana izany. Izany dia ho 
fampandrosoana, famporisihana, fampiononana. 

1 Korintiana 14:3 fa izay maminany kosa miteny amin'olona ho 

fampandrosoana sy ho famporisihana ary ho fampiononana. 

Fanomezam-Pahasoavana Amin’ny Fanompoana 

Rehefa niakatra ho any amin’ny Rainy Jesosy, dia nanome 
fanomezam-pahasoavana amin’ny fanompoana sasantsasany ho 
an’ny fiangonany mba hanomanany ny olony ho amin’ny asa 

fanompoana ary hitondra fahamatorana. Iray amin’ny 
fanomezana ny amin’ny fanompoana ny faminaniana.  

Soratra Masina Avy Amin’ny Tsindrimandry 

Izany karazana faminaniana izany dia tsy nomena intsony satria 
isika rehetra dia manana ny Soratra Masina izay 
nofidin’Andriamanitra  homena ny mpaminany. Tsy misy 
manampy izany ary tsy misy faminaniana nomena fahefana 
tahaka ny Soratra Masina.  

Apokalypsy 22:18-19 Izaho dia manambara amin'izay rehetra mandre ny 

tenin'ny faminaniana amin'ity boky ity: Raha misy manampy ireo, 

Andriamanitra hanampy ireo loza voasoratra eto anatin'ity boky ity ho azy; 

ary raha misy manaisotra amin'ny teny amin'ny bokin'ity faminaniana ity, 

dia hesorin'Andriamanitra ny anjarany amin'ny hazon'aina sy amin'ny 

tanàna masina, dia izay zavatra voasoratra eto anatin'ity boky ity. 

Satria ny Baiboly dia feno, noho izany ny faminaniana rehetra 
dia tokony hotsaraina amin’ny fototra fanekena izany dia 
amin’ny Tenin’Andriamanitra tsy mety diso.  

TANTARA ARA-BAIBOLY MOMBA NY MPAMINANY 

Hatramin’ny tantara rehetra Andriamanitra dia niteny tamin’ny 
olony tamin’ny alalan’ny mpaminany.  

Jeremia 7:25 Hatramin'ny andro nivoahan'ny razanareo avy tany amin'ny 

tany Egypta ka ambaraka androany dia nirahiko ho any aminareo ihany ny 

mpaminany mpanompoko rehetra, eny, nifoha maraina koa isan'andro Aho 

ka naniraka azy mandrakariva. 

Ny Mpaminany Tao Amin’ny Testamenta Taloha 

Ny ankamaroan’ny Testamenta Taloha dia nosoratan’ny 
mpaminany avokoa. Araka ny hatevin’ny taratasy izay 
nosoratany no afaka hamaritantsika azy hoe mpaminany lehibe 
na kely. Misy mpaminany maro hafa voalaza ao amin’ny 
Testamenta Taloha. Abela, Enoka, Noa, Abrahama, Isaka, 
Jakoba, Josefa sy Arona dia nantsoina ho mpaminany avokoa. 
Nisy mpaminany vavy ihany koa.  

Mosesy, Modely Iray 

Mosesy dia nahazo ny toro-làlana ny amin’ny asa fanompoana 
ara-paminaniana izay nitsarana ny mpaminanin’ny Testamenta 
Taloha rehetra. Voalaza amintsika fa tsy mitovy amin’ny 
mpaminany rehetra izy. 

Deotoronomia 34:10 Ary tsy nisy mpaminany intsony niseho teo amin'ny 

Isiraely tahaka an'i Mosesy, izay fantatr'i Jehovah nifanatrika 

�  Vina Sy Nofy 

Nomery 12:6 Dia hoy Izy: Mba mihainoa ny teniko: Raha misy mpaminanin'i 

Jehovah eo aminareo, dia amin'ny fahitana no hisehoako aminy, ary 

amin'ny nofy no hitenenako aminy. 

�  Teny Eo Am-Bavan’Andriamanitra 

Deotoronomia 18:15-22 Mpaminany avy eo aminao, dia avy amin'ny 

rahalahinao, tahaka ahy, no hatsangan'i Jehovah Andriamanitrao ho anao; 

izy no hohenoinareo; araka izay rehetra nangatahinao tamin'i Jehovah 

Andriamanitrao tao Horeba tamin'ny andro nivoriana hœ: Aoka tsy hihaino 

ny feon'i Jehovah Andriamanitro intsony aho, ary aoka tsy hahita izany afo 

lehibe izany intsony aho, fandrao maty.Dia hoy Jehovah tamiko: Tsara ny 

teny izay nolazainy.Mpaminany no hatsangako ho azy avy amin'ny 

rahalahiny, tahaka anao, ka hataoko ao am-bavany ny teniko, ary holazainy 

aminy izay rehetra handidiako azy. 

� Tsy Maintsy Mihaino Ny Mpaminany 

Ary izay rehetra tsy mihaino ny teniko, izay holazainy amin'ny anarako, dia 

Izaho no hitsara azy. 

Fa ny mpaminany izay sahy hilaza teny amin'ny anarako, nefa tsy nasaiko 

nolazainy, na izay miteny amin'ny anaran'andriamani-kafa, dia hatao maty. 

� Fizahan-Toetra Ny Faminaniana 

Ary raha hoy ianao anakampo: Hataontsika ahoana no fahafantatra ny teny 

izay tsy nolazain'i Jehovah? 

Raha miteny amin'ny anaran'i Jehovah ny mpaminany, ka tsy efa ny 

zavatra, na tsy tanteraka, dia teny izay tsy nolazain'i Jehovah izany: 

tamin'ny fahasahisahiana no nilazan'ny mpaminany izany, koa aza 

matahotra azy. 

Samoela Sy Ny Sekolin’ny Mpaminany 

Teo ambanin’ny fitarihan’i Samoela, ny asa fanompoan’ny 
mpaminany dia niha masaka tsara.  

Asan'ny Apostoly 13:20 tokony ho dimam-polo amby efa-jato taona; ary 

rehefa afaka izany, dia nomeny mpitsara izy hatramin'i Samoela 

mpaminany. 

 

Asan'ny Apostoly 3:23-26 Ary izay rehetra tsy hihaino izany mpaminany 

izany dia haringana tsy ho eo amin'ny olona (Deo. 18. 15, 19). Ary ny 

mpaminany rehetra koa hatramin'i Samoela sy izay nanarakaraka, na iza na 

iza niteny, dia nanambara izao andro izao. Hianareo no zanaky ny 

mpaminany sy ny fanekena nataon'Andriamanitra tamin'ny razanareo, raha 

hoy Izy tamin'i Abrahama: Ary amin'ny taranakao no hitahiana ny firenena 

rehetra ambonin'ny tany (Gen. 22. 18). Andriamanitra, rehefa nanangana 

ny Mpanompony, dia naniraka Azy ho aminareo voalohany, mitahy anareo 

amin'ny fialanareo rehetra amin'ny faharatsianareo isam-batan'olona.  

� Nanorina Sekolin’ny Mpaminany 

Samoela dia nanorina ny sekolin’ny mpaminany ary tamin’ny 
nanaovany izany dia nametraka toerana ara-paminaniana vaovao 
dia olona izay nampianarina ny Tenin’Andriamanitra, malina 
amin’ny feon’Andriamanitra, ary izay manana fifandraisana 
lalina am-panahy amin’Andriamanitra. 

1 Samoela 19:20-21 Ary Saoly naniraka olona hisambotra an'i Davida; ary 

nony hitan'ireo ny mpaminany tafangona sy maminany ary Samoela 

mitsangana eo ho lohany, dia tonga tamin'ny irak'i Saoly ny 

Fanahin'Andriamanitra. ka dia mba naminany koa izy. 

Ary nony nisy nanambara izany tamin'i Saoly, dia naniraka olon-kafa izy, 

ary ireo koa dia mba naminany. Ary Saoly naniraka olonkafa indray 

fanintelony, nefa naminany ihany koa ireo. 

Samoela, dia nametraka izany sekolin’ny faminaniana izany 
amina toerana efatra samy hafa. 

� Rama  

1 Samoela 19:18-21, 23 Dia nandositra Davida ka afaka ary tonga tany 

amin'i Samoela tany Rama, dia nambarany azy izay rehetra nataon'i Saoly 

taminy; ary nandeha izy sy Samoela ka nonina tany Naiota. Ary nisy 

nanambara tamin'i Saoly hœ: Indro, Davida ao Naiota any Rama. Ary Saoly 

naniraka olona hisambotra an'i Davida; ary nony hitan'ireo ny mpaminany 

tafangona sy maminany ary Samoela mitsangana eo ho lohany, dia tonga 

tamin'ny irak'i Saoly ny Fanahin'Andriamanitra. ka dia mba naminany koa 

izy.Ary nony nisy nanambara izany tamin'i Saoly, dia naniraka olon-kafa izy, 

ary ireo koa dia mba naminany. Ary Saoly naniraka olonkafa indray 

fanintelony, nefa naminany ihany koa ireo.Dia nankany Naiota any Rama 

Saoly, ary tonga tao aminy koa ny Fanahin'Andriamanitra, dia nandroso izy 

sady naminany teny am-pandehanana ambara-pahatongany tany Naiota 

any Rama. 

� Betela  

2 Mpanjaka 2:3a Ary nivoaka nankany amin'i Elisa ireo zanaky ny 

mpaminany izay tao Betela ka nanao taminy hœ: Fantatrao va fa anio no 

hangalan'i Jehovah ny tomponao hiala ho any ambonin'ny lohanao?  

� Jeriko  

2 Mpanjaka 2:5a Ary ireo zanaky ny mpaminany izay tao Jeriko nanatona 

an'i Elisa ka nanao taminy hœ: Fantatrao va fa anio no hangalan'i Jehovah 

ny tomponao hiala ho any ambonin'ny lohanao?  

� Gilgala  

2 Mpanjaka 4:38Ary Elisa niverina nankany Gilgala; ary nisy mosary 

tamin'ny tany; ary ny zanakalahin'ny mpaminany nipetraka teo anatrehany, 

ka hoy izy tamin'ny zatovony: Ataovy eo an-tokoana ny vilany lehibe, ary 

mahandroa hanina ho an'ny zanakalahin'ny mpaminany. 

Rehefa avy nanorina ny sekolin’ny faminaniana ho an’ny 
“zanaky ny mpaminany” Samoela, dia nanendry mpaminany 
manokana  ho an’ny ankamaroan’ny mpanjakan’ny Israely sy 
Joda Andriamanitra mba hanampy azy hamantatra ny 
sitrapon’Andriamanitra. 

Talohan’ny asa fanompoan’i Samoela, ny olona dia nandray 
tamin’Andriamanitra tamin’ny alalan’ny mpisorona. 
Nanomboka tamin’i Samoela, ny olona dia nahare avy 

amin’Andriamanitra tamin’ny alalan’ny asa fanompoan’ny 
mpaminany. 

FIANTSOANA NY MPAMINANY 

Olon’Andriamanitra 

Ny mpaminany dia olona izay akaiky an’Andriamanitra ary 
nisolo toerana an’Andriamanitra tamin’ny fiainany sy 
fanompoany andavanandro.  

1 Samoela 9:6 Fa hoy ny mpanompony taminy: Indro, misy 

lehilahin'Andriamanitra amin'iroa tanàna iroa, ary lehilahy malaza izy, fa 

izay rehetra lazainy dia tanteraka tokoa; koa andeha isika hankany, fa 

angamba hatorony antsika izay lalana tokony halehantsika. 

Mpahita 

Ny mpaminany dia nantsoina hoe mpahita noho ny amin’ny 
vinany, fahazavan-tsainy sy ny fahalalany mialoha ny 
fanambaran’Andriamanitra amin’ny olony.  

1 Samoela 9:9 (Fahiny teo amin'ny Isiraely, raha nisy olona nandeha 

hanontany amin'Andriamanitra, dia izao no fanaony: Andeha, aoka hankany 

amin'ny mpahita isika; fa izay atao hœ mpaminany ankehitriny no natao hœ 

mpahita tany aloha.) 

2 Samoela 24:11 Ary raha nifoha maraina Davida, dia tonga tamin'i Gada 

mpaminany, mpahitan'i Davida, ny tenin'i Jehovah nanao hœ: 

Mpanalalana 

Ny mpaminany tahaka ny mpanalalana dia ireo mpampianatra, 
na mpampiana-dalàna. Nanolotra ny tenany bebe kokoa ho 
amin’ny fahatakarana ny fanahin’ny lalàna izy ireo mihoatra 
noho ny soratra ny amin’ny lalàna. Notarafiny tamin’ny 
fahazavan’ny tenin’ny Tompo ny tantaran’ny firenena. 

Isaia 43:27 Ny razambenao voalohany indrindra dia efa nanota, ary ireny 

mpanalalana aminao efa niodina tamiko 

Mpitondra Hafatra 

Rehefa nanana hafatra ho an’ny olony Andriamanitra, dia 
nalefany tamin’ny alalan’ny mpaminany izany. 

Malakia 3:1 Indro, haniraka ny irako Aho, ary izy hanamboatra lalana eo 

alohako; ary ny Tompo Izay tadiavinareo dia ho avy tampoka ho eo an-

tempoliny; ary ny Anjelin*'ny fanekena Izay irinareo, dia, indro, tamy Izy, 

hoy Jehovah, Tompon'ny maro.  

Mpaminany 

Io no tena fiantsoana rehetra azy. 

Matio 10:41 Izay mandray mpaminany, satria mpaminany izy, dia handray 

ny valim-pitian'ny mpaminany 

JESOSY, NY ASA FANOMPOANY AMIN’NY MAHA MPAMINANY 

Jesosy dia naseho ho mpaminany ao amin’ny Testamenta 
Vaovao. Ny fanompoany amin’ny maha mpaminany Azy dia 
manome ohatra ny amin’ny asa fanompoan’ny mpaminany 
ankehitriny. 

Mosesy Niantso Azy Ho Mpaminany  

Mosesy dia naminany ny amin’ny fihavian’i Jesosy amin’ny 
maha Mpaminany.  

Asan'ny Apostoly 3:22 Fa Mosesy nilaza hœ: Mpaminany no hatsangan'i 

Jehovah Andriamanitra ho anareo avy amin'ny rahalahinareo, tahaka ahy; 

izy no hohenoinareo amin'izay rehetra holazainy aminareo. 

Jesosy Dia Niantso Ny Tenany Ho Mpaminany 

Jesosy dia mampitaha ny Tenany amin’ny Mpaminany. 

Lioka 4:24 Ary hoy koa Izy: Lazaiko aminareo marina tokoa: Tsy misy 

mpaminany izay ankasitrahana ao amin'ny taniny. 

Marka 6:4 Fa ho Jesosy taminy: Tsy misy mpaminany tsy hajaina afa-tsy 

eo amin'ny taniny sy ny havany ary ny ankohonany ihany. 

Fantatra Ho Mpaminany 

Jesosy dia fantatry ny maro ho mpaminany. 

Jaona 6:14 Ary hoy ireny olona ireny, rehefa nahita ny famantarana izay 

nataon'i Jesosy: Ity tokoa no Ilay Mpaminany Izay ho tonga amin'izao 

tontolo izao. 

Jaona 9:17 Ary hoy indray izy tamin'ilay jamba: Ahoana no ilazanao Azy, fa 

nampahiratra ny masonao Izy? Dia hoy izy: Mpaminany Izy. 

Niteny Amin’ny Maha Mpaminany 

Amin’ny maha Mpaminany, Jesosy dia niteny ho an’ny Rainy 
teto an-tany. 

Hebreo 1:1-2 Rehefa nampitenenin'Andriamanitra tamin'ny razana fahiny 

ny mpaminany tamin'ny andro samy hafa sy ny fanao samy hafa; dia 

amin'izao andro farany izao kosa no nampitenenany tamintsika ny Zanany, 

Izay voatendriny ho Mpandova ny zavatra rehetra; Izy no nahariany izao 

tontolo izao, 

Jaona 12:49 satria Izaho tsy niteny ho Ahy, fa ny Ray Izay naniraka Ahy, 

Izy no nandidy Ahy izay holazaiko sy izay hotoriko. 

Jaona 17:8 Fa ny teny izay nomenao Ahy dia nomeko azy kosa, ary 

noraisiny, ka fantany marina tokoa fa avy taminao Aho; ary nino izy fa 

Hianao no naniraka Ahy. 

Nilaza Mialoha Zavatra Ho Avy 

Satria Mpaminany Jesosy dia tsy nanambara ny 
hafatr’Andriamanitra fotsiny teto an-tany, fa nilaza mialoha ny 
zavatra ho avy ihany koa Izy.  

NY MPAMINANIN’NY TESTAMENTA VAOVAO 

Jaona Mpanao Batisa 

Jaona no mpaminany faran’ny fanekena taloha. Ny asa 
fanompoany dia ny nanomana ny olona handray ny Mesiany.  

Matio 3:3 Fa izy no ilay nampilazaina an'Isaia mpaminany hœ: Injany! misy 

feon'ny miantso mafy any an-efitra hœ: Amboary ny lalan'i Jehovah, 

Ataovy mahitsy ny lalan-kalehany (Isa. 40. 3). 

Agabo 

Ny mpino tany Jodia dia afaka tamin’ny fandriganan’ny mosary 
noho ny amin’ny asa fanompoan’ny mpaminany Agabo raha 
nanompo tany Antiokia izy.  

Asan'ny Apostoly 11:27-30 Ary tamin'izany andro izany dia nisy 

mpaminany sasany avy tany Jerosalema nankany Antiokia. Ary nitsangana 

ny anankiray tamin'ireny, izay atao hœ Agabo, fa voatsindrin'ny Fanahy izy 

ka nilaza fa hisy mosary be eran'ny tany rehetra. Ary dia tonga izany 

tamin'ny andron'i Klaodio. Ary ny mpianatra ninia hampitondra zavatra 

araka ny ananany hamonjy ny rahalahy izay nonina tany Jodia. Dia nataony 

izany, ary ny tànan'i Barnabasy sy Saoly no nampitondrainy izany ho any 

amin'ny loholona.  

Agabo ihany koa naminany manokana tamin’ny Paoly apostoly. 

Asan'ny Apostoly 21:10,11 Ary raha nitœtra tao andro maro izahay, dia 

nisy mpaminany anankiray atao hœ Agabo nidina avy tany Jodia. Ary 

rehefa tonga tao aminay izy, dia noraisiny ny fehin-kibon'i Paoly, ka 

namatorany ny tongotra aman-tànan'ny tenany, dia hoy izy; Izao no 

lazain'ny Fanahy Masina: Toy izao no hamatoran'ny Jiosy any Jerosalema 

ny lehilahy tompon'ity fehin-kibo ity, ka hatolony ho eo an-tànan'ny jentilisa 

izy. 

Mpaminany hafa no nirahina avy any Jerosalema nankany 
Antiokia niaraka tamin’i Agabo. Tsy nomena antsika ny 
anarany. 

Asan'ny Apostoly 11:27 Ary tamin'izany andro izany dia nisy mpaminany 

sasany avy tany Jerosalema nankany Antiokia. 

Mpaminany Dimy Tany Antiokia 

Asan'ny Apostoly 13:1 Ary teo amin'ny fiangonana tany Antiokia nisy 

mpaminany sy mpampianatra: Barnabasy sy Simeona, izay atao hœ Nigera, 

sy Losio Kyreniana sy Menahema (izay niolonono tamin'i Heroda 

mpanapaka) ary Saoly. 

Saoly sy Barnabasy dia nanompo tahaka ny mpaminany sy 
mampianatra ary natoky tamin’izany mialohan’ny nandefasana 
azy ho apostolin’ny jentilisa. 

Juda Sy Silasy 

Tahaka ny mpaminany Joda sy Silasy dia nanana fanompoana 
izay nitondra tanjaka sy fampaherezana ny mpino.  

Asan'ny Apostoly 15:32 Ary satria mpaminany Joda sy Silasy, dia 

namporisika ny rahalahy tamin'ny teny maro izy ka nampahery azy. 

ASA FANOMPOAN’NY MPAMINANY VAVY 

Misy ohatra maro momban’ny vehivavy izay naminany na izay 
nekena ho mpaminany vavin’Andriamanitra. 

Ao amin’ny Testamenta Taloha dia afaka mianatra momba an’i 
Myriama, Debora, Holda na vadin’i Isaia isika. 

Ana 

Ana no mpaminany vavy faran’ny Fanekena Taloha. Fantany fa 
ilay zaza, dia Jesosy, dia hitondra tsy ho ela ny fanavotana ny 
Olony.  

Lioka 2:36 Ary nisy mpaminanivavy anankiray, dia Ana, zanakavavin'i 

Fanoela, avy tamin'ny firenen'i Asera. Ary nony niditra tamin'izany ora 

izany izy, dia nisaotra an'Andriamanitra ka nilaza Azy tamin'izay rehetra 

niandry ny fanavotana tao Jerosalema. 

Ny Faminanian’i Joela 

Joela dia naminany ny amin’ny fanompoana ara-paminanian’ny 
vehivavy ary Petera dia nanamafy ny fanatanterahan’izany 
faminanian’I Joela izany. 

Asan'ny Apostoly 2:16-18 Fa izao ilay nampilazaina an'i Joela mpaminany 

hœ: Ary amin'ny andro farany, hoy Andriamanitra, No handatsahako ny 

Fanahiko amin'ny nofo rehetra; Ary ny zanakalahinareo sy ny 

zanakavavinareo haminany, Ary ny zatovonareo hahita fahitana, Ary ny 

lahiantitrareo hanonofy; Ary ny mpanompoko, na lahy na vavy, Dia 

handatsahako ny Fanahiko amin'izany andro izany, Ka dia haminany izy; 

Ny Zanakavavin’I Filipo 
Asan'ny Apostoly 21:8-9 Ary nony ampitso dia niala teo izahay ka tonga 

tany Kaisaria ary niditra tao an-tranon'i Filipo evanjelista, izay anankiray 

tamin'izy fito lahy, dia nitœtra tao aminy izahay. Ary izany lehilahy izany dia 

nanana zanakavavy virijina efatra izay naminany. 

Satria ny andinin-tSoratra Masina ao amin’ny Testamenta 
Vaovao dia tsy mamaritra mazava fa ny vehivavy dia nomena 
ny fanomezam-pahasoavana amin’ny fanompoan’ny 
mpaminany, dia mazava fa niasa tao amin’ny fanomezana ara-
panahy ny amin’ny faminaniana izy ireo ary fantatra. 

Matetika ny mpivady miara-miasa dia hanompo amin’ny 
fanomezam-pahasoavana amin’ny fanompoana izay mitovy 
tahaka ny nataon’i Isaia sy ny vadiny, izay nantsoina hoe 
mpaminanivavy. 

Misy mpivady hafa miara-miasa amin’ny fanomezam-
pahasoavana amin’ny fanompoana samy hafa tahaka ny 
mpiandry sy mampianatra, na apostoly sy mpaminany. Rehefa 
izany no miseho dia misy hery lehibe ao amin’ny fanompoana. 
Amin’ny maha lehilahy sy vehivavy nofo iray, dia iray ao 

amin’ny Fanahy ihany koa izy ary matetika dia hiaraka sy 
hanompo amin’ny hery lehibe amin’ny fanomezam-
pahasoavana sahala izy. 

FANONTANIANA FAMERENANA 

1. Soraty ny famaritana ny mpaminany amin’ny teninao manokana. 

 

 

 

 

 

2. inona no dikan’ny “fanahin’ny faminaniana” ary ahoana no fomba fiasan’izany eo amin’ny 

fiainan’ny mpino? 

 

 

 

 

 

3. Lazao ireo fiantsoana ny “mpaminany” hafa izay ampiasaina ao amin’ny Testamenta Taloha. 

Lesona Fahaenina 

Asa Fanompoan’ny Mpaminany (Tohiny)  
Efesiana 4:11-13 Ary Izy no nanome ny sasany ho Apostoly, ary ny sasany ho mpaminany, ary ny sasany ho 

evanjelista, ary ny sasany ho mpiandry sy mpampianatra, ho fanatanterahana ny olona masina, ho amin'ny asan'ny 

fanompoana amin'ny fiangonana, ho amin'ny fampandrosoana ny tenan'i Kristy, mandra-pahatongantsika rehetra ho 

amin'ny firaisan'ny finoana sy ny fahalalana tsara ny Zanak'Andriamanitra, ka ho lehilahy lehibe, mahatratra ny ohatry 

ny halehiben'ny fahafenoan'i Kristy 

 ASA FANOMPOAN’NY MPAMINANY ANKEHITRINY 

Andriamanitra dia namerina ny asa fanompoan’ny mpaminany. 
Tokony hojerentsika ny tena modely marin’ny mpaminanin’ny 
Testamenta Vaovao  ary ny fanompoany mba hanome antsika 
fahatakarana feno ny antsony. 

Efesiana 4:12 ho fanatanterahana ny olona masina, ho amin'ny asan'ny 

fanompoana amin'ny fiangonana, ho amin'ny fampandrosoana ny tenan'i 

Kristy 

Ny mpaminany dia tokony ho fantatra, ekena ary avela hiasa 
amin’ny maha mpaminany raha tokony hatsangana ny tenan’i 
Kristy hahatratra ny ohatry ny fahalebiazan’i Kristy.  

Mitondra Faminaniana 

Ny asa fanompoan’ny mpaminany dia mitondra fanambarana. 
Ny mpaminany dia haka fotoana hihainoana an’Andriamanitra 
amin’ny fomba manokana. Handany fotoana hisaintsainana sy 
hianarana ny Tenin’Andriamanitra izy. Satria mpaminany, dia 
handray fanambarana sy fahazavan-tsaina amin’ny 
Tenin’Andriamanitra manokana izy ka mifandray  amin’ireo 
izay hanaovany ny fanompoana izany sy amin’izay 
ataon’Andriamanitra amin’ny famerenana ny Tenany. 

Efesiana 3:5 izay tsy mbola nampahafantarina ny zanak'olombelona 

tamin'ny taranaka lasa tahaka ny fanambaran'ny Fanahy ankehitriny 

amin'ny Apostoly masina sy ny mpaminany, 

Ny asa fanompoan’ny mpaminany dia hanambara tranga na 
filazana momban’ny fiainan’ny olona miaraka amin’ny fahotany 
sy ny olany izay mihazona azy tsy handresy sy tsy ho matotra 
amin’ny fiainany. Izany karazana faminaniana izany dia 
hitondra ny olona amin’ny fahalalana an’Andriamanitra. Tsy 
mametraka azy ambanin’ny fanamelohana izany.  

1 Korintiana 14:25 ka dia miseho ny zavatra takona ao am-pony, dia 

hiankohoka izy ka hivavaka amin'Andriamanitra sady hilaza fa 

Andriamanitra dia ao aminareo marina tokoa. 

 Mitondra Fahitana 

Ny asa fanompoan’ny mpaminany dia mitondra fahitana, 
tanjona ary làlana tokony handehanan’ny olon’Andriamanitra. 

Ohabolana 29:18 Raha tsy misy fahitana, dia atondraka hanaram-po 

amin'izay tsy mety ny olona 

 Manome Fampitandremana 

Ny mpaminany dia hanome fampitandremana izay afaka 
mahatonga fiarovana ny olon’Andriamanitra. Izany 
fampitandremana izany dia afaka manomana azy amin’izay ho 
avy. 

Asan'ny Apostoly 21:10-11 Ary raha nitœtra tao andro maro izahay, dia 

nisy mpaminany anankiray atao hœ Agabo nidina avy tany Jodia. Ary 

rehefa tonga tao aminay izy, dia noraisiny ny fehin-kibon'i Paoly, ka 

namatorany ny tongotra aman-tànan'ny tenany, dia hoy izy; Izao no 

lazain'ny Fanahy Masina: Toy izao no hamatoran'ny Jiosy any Jerosalema 

ny lehilahy tompon'ity fehin-kibo ity, ka hatolony ho eo an-tànan'ny jentilisa 

izy. 

Asan'ny Apostoly 11:27,28 Ary tamin'izany andro izany dia nisy 

mpaminany sasany avy tany Jerosalema nankany Antiokia. Ary nitsangana 

ny anankiray tamin'ireny, izay atao hœ Agabo, fa voatsindrin'ny Fanahy izy 

ka nilaza fa hisy mosary be eran'ny tany rehetra. Ary dia tonga izany 

tamin'ny andron'i Klaodio. 

Mampandroso--Mamporisika– Mampionona 

Ny asa fanompoan’ny mpaminany dia mampandroso, 
mampahery ary mampionona. 

1 Korintiana 14:3 fa izay maminany kosa miteny amin'olona ho 

fampandrosoana sy ho famporisihana ary ho fampiononana. 

Na dia mpaminany aza Hagay sy Zakaria  dia nampahery ny 
olona hanangana indray ny efa rava, ny mpaminany amin’izao 
fotoana izao dia hampahery hatrany, hanome finiavana sy 
hampientanentana ny olona hahavita ny asan’Andriamanitra. 

Ezra 5:1 Ary ny mpaminany, dia Hagay mpaminany sy Zakaria, zanak'Ido, 

naminany tamin'ny Jiosy tany Joda sy Jerosalema tamin'ny 

anaran'Andriamanitry ny Isiraely izay tao aminy. 

Ezra 6:14 Dia nanao ny trano ny loholon'ny Jiosy ka nambinina noho ny 

faminanian'i Hagay mpaminany sy Zakaria, zanak'Ido. Ary nanao ny trano 

izy ka nahavita azy, araka ny didin'Andriamanitry ny Isiraely sy araka ny 

didin'i Kyrosy sy Dariosy ary Artaksersesy, mpanjakan'i Persia. 

  Mametraka Fototra Ary Manorina 

Ny asa fanompoan’ny mpaminany dia miaraka amin’ny 
fametrahana fototra sy fanorenana ny fiangonana. Ny 
mpaminany dia hiara-hiasa amin’ny apostoly amin’ny 
fametrahana fototra ara-panahy amin’ny fiangonana sy asa 
fanompoana vaovao. 

Efesiana 2:20 natsangana teo ambonin'ny fanorenan'ny Apostoly sy ny 

mpaminany, ary Kristy Jesosy no fehizoro indrindra; 

Efesiana 3:5 izay tsy mbola nampahafantarina ny zanak'olombelona 

tamin'ny taranaka lasa tahaka ny fanambaran'ny Fanahy ankehitriny 

amin'ny Apostoly masina sy ny mpaminany, 

Manamafy Antso 

Ny mpaminany dia hiara-hiasa amina ekipa-n’ny loholona 
amin’ny fanamafisana ny fanomezam-pahasoavana amin’ny 
fanompoana ary amin’ny fampitana sy famotsorana ny asan’ny 
fanomezam-pahasoavan’ny Fanahy Masina amin’ny fiainan’ny 
mpino amin’ny alalan’ny fametrahan-tanana. Hitondra ny teny 
faminaniana izy mandritra io fotoana manokana amin’ny 
fanompoana io. 

Asan'ny Apostoly 13:1-3 Ary teo amin'ny fiangonana tany Antiokia nisy 

mpaminany sy mpampianatra: Barnabasy sy Simeona, izay atao hœ Nigera, 

sy Losio Kyreniana sy Menahema (izay niolonono tamin'i Heroda 

mpanapaka) ary Saoly. 

Ary raha nanao fanompoam-pivavahana ho an'ny Tompo sy nifady hanina 

ireo, dia hoy ny Fanahy Masina: Atokàny ho Ahy Barnabasy sy Saoly hanao 

ny asa izay efa niantsoako azy. 

Ary rehefa nifady hanina sy nivavaka ary nametra-tanana taminy izy, dia 

nandefa azy. 

1 Timoty 4:14 Aza tsy mitandrina ny fanomezam-pahasoavana izay ao 

anatinao, izay nomena anao tamin'ny faminaniana sy ny fametrahan-

tànan'ny loholona. 

Miara-miasa Amin’ny Hafa 

Satria ny asa fanompoan’ny mpaminany dia toa ara-tsaina 
fotsiny araka ny zavatra tsikaritra, dia tena zava-dehibe ny 
mandinika sy mandajalanja tsara raha miara-miasa amin’ny 
loholona efa anti-panahy ilay mpaminany. Izany dia ho 
fiarovana ny tena sy fanomezana fiarovana amin’ny fitaka. 
Zava-dehibe ny fiasan’ny fanomezam-pahasoavan’ny Fanahy 
amin’ny fahafantarana fanahy samy hafa amin’izany. 

1 Korintiana 14:29 Ary aoka ny mpaminany roa na telo no hiteny, fa aoka 

ny hafa hamantatra. 

NY MPAMINANY DIA MIASA AMIN’NY FANOMEZAN’NY FANAHY MASINA 

Fanomezam-pahasoavana Fanambarana 

Ny mpaminany dia hiasa milamina sy mazava tsara amin’ny 
fanomezam-pahasoavan’ny Fanahy Masina amin’ny 
fanambarana. Na dia afaka miasa amin’ny mpino feno ny 
Fanahy Masina aza ilay fanomezana ny amin’ny fanambarana, 
dia hisosa kokoa izany, ka amin’ny ahavo ara-panahy ambony 
kokoa amin’ny fihainoana sy ny hosotr’ireo manana asa 
fanompoan’ny mpaminany.  

1 Korintiana 12:7-10 Ary izy rehetra dia samy nomena ny fampisehoana ny 

Fanahy hahasoa.  

Fa ny anankiray nomen'ny Fanahy teny fahendrena, ary ny anankiray teny 

fahalalana, araka izany Fanahy izany ihany, ary ny anankiray finoana, 

amin'izany Fanahy izany ihany, ary ny anankiray fanomezam-pahasoavana 

ho enti-mahasitrana, amin'izany Fanahy iray izany ihany, 

ary ny anankiray ny manao fahagagana, ary ny anankiray ny maminany, 

ary ny anankiray ny mahafantatra fanahy samy hafa, ary ny anankiray ny 

miteny amin'ny fiteny samy hafa tsy fantatra, ary ny anankiray ny mandika 

fiteny tsy fantatra.  

Ny mpaminany dia handray sy hanompo matetika amin’ny teny 
faminaniana ny amin’ny zavatra ho avy.  

� Feo Anaty, Fahitana, Nofy 

Ny fahalalana an’Andriamanitra dia mety ho afaka tonga 
amin’ny feo ao anaty, fahitana, nofinofy, hafatra avy amina 
anjely, na fahatsapana tampoka. 

Daniela 2:19 Dia naseho an'i Daniela tamin'ny fahitana amin'ny alina izany 

zava-miafina izany, ka dia nisaotra an'Andriamanitry ny lanitra Daniela. 

 Asan'ny Apostoly 27:23-24 Fa nisy anjelin'Andriamanitra, Izay Tompoko 

sady tompoiko, nitsangana teo anilako halina ka nanao hœ: Aza matahotra, 

ry Paoly; fa tsy maintsy hitsangana eo anatrehan'i Kaisara ianao; ary, 

indro, efa nomen'Andriamanitra anao ny olona rehetra izay miaraka aminao. 

� Ao Aorinan’ny Fiankohofana 

Matetika ireto fanambarana ireto dia tonga rehefa nitsaoka 
an’Andriamanitra isika ary milona tanteraka ao amin’ny 
Fanahiny. 

Apokalypsy 1:10 Voatsindrin'ny Fanahy tamin'ny Andron'ny Tompo aho  

Apokalypsy 4:2 Ary niaraka tamin'izay dia voatsindrin'ny Fanahy aho 

Apokalypsy 17:3 Dia nentiny tamin'ny Fanahy ho any an'efitra aho ary 

nahita vehivavy nitaingina bibi-dia mivolon-jaky, feno anarana fitenenan-

dratsy sady nanan-doha fito sy tandroka folo. 

Apokalypsy 21:10 Ary nitondra ahy tamin'ny Fanahy ho any an-

tendrombohitra sady lehibe no avo izy  

� Hevitra Tsy noeritreretina 

Matetika rehefa voaray ny faminaniana, ary tena tsindrin’ny 
Fanahy be mihitsy ilay mpaminany, dia handre ny tenany hilaza 
zavatra tsy mahazatra azy izy. 

Indraindray ny mpino na ny mpaminany dia handre zavatra 
vaovao, na teny mamorona ao anatin’ny fanahiny. Matetika 
izany teny izany dia hampiato ny fisainana ara-boajanahary 
satria tahaka ny halentika ao amin’ny saina eo no eo izany. 

Isaia 30:21 Fa na mivily ho amin'ny an-kavanana ianao, na mivily ho 

amin'ny ankavia, ny sofinao dia handre teny ao ivohonao manao hœ: Ity no 

lalana, ka andehano. 

Fanomezana Ny Amin’ny Feo 

Ny mpaminany dia hiasa misosa sy mazava tsara amin’ny 
fanomezana ny amin’ny feo miteny ao anaty. 

� Mampandroso, Mamporisika 

Ny mpaminany dia hamporisika sy hampandroso ny fiangonana. 
Ny “mampahery” sy “mampandroso” dia midika hoe 
mitsangana, na manangana. 

1 Korintiana 14:4-5 Izay miteny amin'ny fiteny tsy fantatra dia 

mampandroso ny tenany; fa izay maminany kosa mampandroso ny 

fiangonana. Tiako raha samy hiteny amin'ny fiteny tsy fantatra ianareo 

rehetra; nefa aleo haminany; fa izay maminany dia lehibe noho izay miteny 

amin'ny fiteny tsy fantatra, raha tsy mandika teny koa izy hahazoan'ny 

fiangonana fampandrosoana.  

� Mampahery 

Ny mpaminany dia hampahery ny fiangonana. 

1 Korintiana 14:3 fa izay maminany kosa miteny amin'olona ho 

fampandrosoana sy ho famporisihana ary ho fampiononana. 

Ny “mampahery” dia teny Grika izay midika hoe manakaiky 
an’Andriamanitra kokoa. Ny mpaminany dia hiantso ny 
fiangonana hatrany hanakaiky kokoa an’Andriamanitra. 

� Hampionona 

Ny mpaminany dia hampionona ny olon’Andriamanitra. 

Ny “mampionona” dia teny Grika izay midika hoe miresaka ary 
tena manaky olona iray. Ny mpaminany dia hitondra 
fampiononana amin’ny olon’Andriamanitra  amin’ny 
fanakekezany azy, fifandraisany lalina sy amin’ny fomba 
manokana. Hanambara ny zavatra mahaliana an’Andriamanitra 
izy ary maniry ny hahafantatra tsara ny zavatra rehetra ilaina  
amin’ny  antsipirihany amin’ny fiainan’ny olona. 

� Fahalalana Ny Teny 

Ny mpaminany dia tokony ho feno amin’ny 
Tenin’Andriamanitra. 

Ny endrika faminaniana lehibe indrindra dia rehefa ny 
Tenin’Andriamanitra no haminaniana amin’ny olona amin’ny 
fanomezana azy andinin-tSoratra Masina manokana izay 
valin’ny zavatra izay notadiavany. 

Ohabolana 2:1-6 Anaka, raha raisinao ny teniko, Ary raketinao ao am-

ponao ny didiko, 

Ka atongilanao amin'ny fahendrena ny sofinao, Ary ampitandremanao 

fahalalana ny fonao; 

Eny, raha miantso ny fahalalana ianao Ary manandratra ny feonao hahazo 

saina, 

Raha mitady azy toy ny fitady volafotsy ianao Ary mikatsaka azy toy ny 

fikatsaka harena afenina: 

Dia ho fantatrao marina ny fahatahorana an'i Jehovah, Ary ho hitanao ny 

fahalalana an'Andriamanitra. Fa Jehovah no manome fahendrena; Avy 

amin'ny vavany no ihavian'ny fahalalana sy ny fahazavan-tsaina. 

Naoty: Ho fianarana feno ny amin’ny fanomezam-pahasoavan’ny Fanahy 
Masina , dia manome sos-kevitra anao izahay hianatra ny Fiainana Tsy 
Takatry Ny saina Amin’ny Alalan’ny Fanomezam-pahasoavan’ny Fanahy 
Masina notontosain’I A.L. and Joyce Gill.  

NY MPAMINANY, MANOMANA LALANA HO AN’NY FIVERENAN’I JESOSY INDRAY 

Na dia mpaminany aza, Jaona mpanao batisa, dia nanomana ny 
lalana ho an’ny asa fanompoan’i Jesosy tamin’ny fahatongavany 
voalohany teto an-tany, ny mpaminany amin’izao fotoana izao 
dia manomana lalana amin’ny fiverenany indray. 

Apokalypsy 10:7 fa amin'ny andro hitsofan'ny anjely fahafito, rehefa 

hitsoka izy, dia ho tanteraka ny zava-miafina izay an'Andriamanitra, araka 

ny teny soa mahafaly nambarany tamin'ny mpaminany mpanompony 

 

Apokalypsy 11:15 Ary ny anjely fahafito nitsoka, dia nisy feo mafy tany 

an-danitra nanao hœ: Ny fanjakana amin'izao tontolo izao dia efa lasan'ny 

ny Tompontsika sy ny Kristiny; ary Izy no hanjaka mandrakizay 

mandrakizay. 

Amin’ny fanomanana ny fiverenany, Kristy dia mamerina ny 
fiangonany amin’ny fahafenoan’ny fanambarana sy tanjon’ny 
Testamenta Vaovao. Andriamanitra dia maneho ny Tenany, ny 
Planiny, ny Tanjony sy ny Asany amin’ny alalan’ny asa 
fanompoan’ny mpaminany.  

Ny Mpaminany No Voalaza Mialoha  

Tahaka ny vanim-potoana lehibe rehetra, Andriamanitra dia 
hanambara ny fotoana hiverenany indray mba hahatonga ny 
Fofom-badiny ho vonona. Andriamanitra dia maneho ny planiny 
amin’ny olony amin’ny alalan’ny mpaminany hatrany hatrany.  

Amosa 3:7 Tsy manao na inona na inona tokoa Jehovah Tompo, raha tsy 

milaza ny heviny amin'ny mpaminany mpanompony. 

Mametraka Fototra Vaovao 

Satria tafaverina eo amin’ny fiangonana ny asan’ny mpaminany, 
dia hisy fototra vaovao hapetraka izay hampahery. Ny mpiandry, 
ny evanjelistra sy ny mpampianatra dia hiara-hiasa amin’ny 
apostoly sy ny mpaminany amina fototra ara-panahy mivaingana 
ka ny tenan’i Kristy rehetra dia hahatratra hahavon’ny 
fahamatorana vaovao.  

Tahaka ny ao amin’ny bokin’ny Asan’ny Apostoly, dia nisy 
tafika mpino mahery  izay hanao indray ny asa nataon’i Jesosy 
ary izao tontolo izao dia ho tratran’ny filazantsaran’i Jesosy 
Kristy mialohan’ny hiverenany indray.  

Jaona 14:12 Lazaiko aminareo marina dia marina tokoa: Izay mino Ahy, ny 

asa ataoko no hataony koa; ary hanao asa lehibe noho izany aza izy, satria 

Izaho mankany amin'ny Ray. 

Matio 24:14 Ary hotorina amin'izao tontolo izao ity filazantsaran'ny 

fanjakana ity ho vavolombelona amin'ny firenena rehetra, dia vao ho tonga 

ny farany. 

FAMPITANDREMANA MAHAKASIKA NY MPAMINANY 

Misy fampitandremana maro ao amin’ny Baiboly mahakasika 
ny mpaminany sy ny faminaniana. Satria Andriamanitra 
mamerina ny faminaniana ao amin’ny tenany, dia tena tokony 
heverintsika ny fampitandremana tahaka ny fandraisantsika teny 
faminaniana.  

Mandraisa Ny Mpaminany 

Voalohany, ny olon’Andriamanitra dia nampianarina mba 
handray ny mpaminany sy ny asany amin’ny maha mpaminany 
azy.  

Matio 10:41 Izay mandray mpaminany, satria mpaminany izy, dia handray 

ny valim-pitian'ny mpaminany; ary izay mandray olona marina, satria olona 

marina izy, dia handray ny valim-pitian'ny olona marina. 

Noho ny fomba fijerin’ny fiangonana, dia mampalahelo fa maro 
no mpaminany no tsy voaray tsara tao amin’ny fiangonana 
nifaviany. Matetika ny teniny dia tsy raisin’ny fiangonana izay 
nanirahan’Andriamanitra azy mba hilaza hafatra faminaniana 
marina. 

Matio 13:57 Ary tafintohina taminy izy. Fa hoy Jesosy taminy: Tsy misy 

mpaminany tsy hajaina, afa-tsy amin'ny taniny sy ny mpianakaviny ihany. 

Mahazo fampitandremana isika amin’ny fandavana tsy hihaino 
ny mpaminany. 

Deotoronomia 18:19 Ary izay rehetra tsy mihaino ny teniko, izay holazainy 

amin'ny anarako, dia Izaho no hitsara azy. 

Mitandrema Ny Amin’ny Mpaminany Sandoka 

Fampitadremana faharoa no nomen’Andriamanitra dia ny 
hiambenantsika amin’ny mpaminany sandoka. 
Fampitandremana tahaka izany nomena tao amin’ny Testamenta 
Taloha. 

Jeremia 5:30-31 Zava-mahagaga sy mahatsiravina no atao eo amin'ny 

tany; Ny mpaminany maminany lainga, ny mpisorona : manapaka araka izay 

atoron'ireny, ary ny oloko mankasitraka izany; Koa hanao ahoana re 

ianareo any amparany? 

 

Jeremia 14:14 Dia hoy Jehovah tamiko: Ireo mpaminany ireo dia maminany 

lainga amin'ny anarako; Tsy naniraka azy Aho, na nandidy azy, na niteny 

taminy; Fa fahitana mandainga sy faminaniana tsy marina ary tsinotsinona 

sy fitaky ny fony no aminaniany aminareo. 

Ny fampitandremana dia nomena ihany koa tao amin’ny 
Testamenta Vaovao. 

Matio 7:15 Mitandrema ianareo, fandrao ho voafitaky ny mpaminany 

sandoka, izay mankao aminareo amin'ny fitafian'ny ondry, fa ao anatiny dia 

amboadia* mitoha izy. 

Matio 24:11 Ary hisy mpaminany sandoka maro hitsangana ka hamitaka ny 

maro. 

� Finiavana Diso 

Betsaka no nahasahy nisolo vava an’Andriamanitra mba ho 
tonga amin’ny tanjony sy mba hifehy ny hafa. Izany dia 
naminany avy amin’ny finiavana diso raha tokony avy amin’ny 
fifandraisana lalina amin’Andriamanitra.  

� Fanahy Mahazatra 

Ny sasany dia naminany izay zavatra izay noraisiny tamin’ny 
fanahy efa mahazatra azy. Rehefa mitranga izany, dia tena zava-
dehibe ny hiaan’ny fanomezam-pahasoavana mamantatra 
fanahy samy hafa, amin’izay ilay antsoina hoe fanambarana na 
faminaniana dia afaka hozahan-toetra ny momba azy– 
famosaviana! 

� Manontany Ny Fanahy Masina 

Tsy tokony hanaiky mpitory iray isika na dia misy famantarana 
sy fahagagana lehibe mitranga aza raha tsy manontany ny 
Fanahy Masina aloha dia amin’ilay vavolombelony ato 
anatintsika. Tena tokony hitandrina tsara foana isika mba 
hamantatra ny fanompoan’ny hafa ho antsika. Tsy tokony 
hodiantsika tsy hita mihitsy ilay vavilombelona anatin’ny 
fanahintsika, na dia ny asan’izany olona izany aza dia 
noraisin’ny mpitarika izay manana ny hajany. 

Marka 13:22 Fa hisy Kristy sandoka sy mpaminany sandoka hitsangana, ka 

haneho famantarana sy fahagagana hamitahany na dia ny olom-boafidy 

aza, raha azo atao izany. 

Ambanin’ny Fifehezana 

Tian’Andriamanitra ny mpaminany mba hizatra hamantatra 
fanahy hafa maro sy hanana fahononan-tena.  

1 Korintiana 14:32 ary ny fanahin'ny mpaminany dia manaiky hozakain'izy 

mpaminany. 

Na dia mety ho tonga eo no eo aza ny faminaniana, ny 
fanahin’ny mpaminany sy ny fomba fiasan’ny fanomezam-
pahasoavana dia ambanin’ny fifehezan’ny mpaminany ihany. 
Ny mpaminany dia manana andraikitra feno amin’ny fihazonana 
fifandraisana akaiky amin’Andriamanitra mba hahatonga azy tsy 
hanan-tsiny mandrakariva, mazava ary fantsona madio amin’ny 
fifaneraseran’Andriamanitra amin’ny olony.  

FIZAHAN-TOETRA NY FAMINANIANA 

Ny mpaminany rehetra dia tokony hanantena, hanome alalana sy 
hanome fahafahana ny fitsarana ny faminaniany.  

1 Korintiana 14:29 Ary aoka ny mpaminany roa na telo no hiteny, fa aoka 

ny hafa hamantatra. 

1 Jaona 4:1 Ry malala, aza mino ny fanahy rehetra, fa izahao tœtra ny 

fanahy, na avy amin'Andriamanitra ireny, na tsia, satria maro ny 

mpaminany sandoka efa lasa any amin'izao tontolo izao. 

Tadidio fa isika rehetra dia mianatra, mitombo ary mihalehibe 
amin’ny fiainam-panahy sy ny fampiasana ny fanomezam-
pahasoavan’ny Fanahy Masina. Amin’ny maha olona, dia mora 
manao sy latsaka amin’ny fahadisoana isika. Satria misy olona 
iray maminany izay tsy marina dia tsy midika akory izany hoe 
mpaminany sandoka izy. 

Fanontaniana Hapetraka 

Apetrao hatrany ireto fanontaniana ireto rehefa mitsara 
faminaniana. 

� Mifanaraka amin’ny tenin’Andriamanitra ve ilay 
faminaniana? 

Andriamanitra dia tsy mba hanome hafatra izay manohitra ny 
Soratra Masina izany mihitsy. Ny Fanahy masina tsy afaka 
manohitra ny Tenany! 

� Ilay faminaniana ve nomena tamin’ny fahalemem-panahy, 
fa tsy tamin’ny fanahin’ny fanamelohan-tena? 

Andriamanitra tsy manameloka– Satana manao izany. 
Andriamanitra rehefa milaza fahotana dia matetika ao amin’ny 
miafina izany ary hitondra  fanafahana ilay olona 
voakasik’izany. Fanirian’Andriamanitra ny hitondra antsika 
amin’ny fibebahana– fa tsy ny hametraka antsika ambanin’ny 
fanamelohana. 

Romana 8:34 Iza no manameloka? Kristy Jesosy no efa maty, eny, sady 

nitsangana tamin'ny maty koa ka mitœtra eo amin'ny tanana 

ankavanan'Andriamanitra ary mifona ho antsika. 

� Mitranga ve ilay faminaniany? 

Deotoronomia 18:22 Raha miteny amin'ny anaran'i Jehovah ny mpaminany, 

ka tsy efa ny zavatra, na tsy tanteraka, dia teny izay tsy nolazain'i Jehovah 

izany: tamin'ny fahasahisahiana no nilazan'ny mpaminany izany, koa aza 

matahotra azy. 

� Miaina araka an’Andriamanitra ve izy, Kristy ve no ivon’ny 
fiainany?  

Jeremia 23:15-16 Koa izao no lazain'i Jehovah, Tompon'ny maro, ny 

amin'ireo mpaminany ireo: Indro, hofahanako zava-mahafaty izy sy 

hampisotroiko rano mangidy, satria avy tamin'ny mpaminanin'i Jerosalema 

no nivoahan'ny faharatsiana ho any amin'ny tany rehetra. Izao no lazain'i 

Jehovah, Tompon'ny maro: Aza mihaino ny tenin'ny mpaminany izay 

maminany aminareo, fa manadala anareo ireo; Ny fahitana avy ao am-pony 

ihany no lazainy, fa tsy izay aloaky ny vavan'i Jehovah. 

� Ny Fanahy Masina ve  mitondra vavolombelona amin’ny 
fanahinao manoloana io faminaniana io? 

1 Jaona 2:20-21 Fa ianareo kosa manana hosotra avy amin'ilay Masina ka 

mahalala ny zavatra rehetra. Tsy noho ny tsy ahafantaranareo ny marina 

no nanoratako taminareo, fa noho ny ahafantaranareo izany sy noho ny tsi-

fisiana lainga avy amin'ny marina. 

� Nohamafisin’ny tenin’ny vavolombelona roa ve na telo 
izany? 

2 Korintiana 13:1 Izao no fanintelon'ny hankanesako aty aminareo. 

Amin'ny tenin'ny vavolombelona roa na telo no hanorenana mafy ny teny 

rehetra  

FANONTANIANA FAMERENANA 

1. Milazà  farafahakeliny zavatra telo amin’ny asa fanompoan’ny mpaminany manoloana ny 

mpino. 

 

 

 

 

 

2. Hazavao ny fomba fahatongavan’ny teny faminaniana na hafatra amin’ny mpaminany na amin’ny 

mpino izay maminany. 

Lesona Fahafito 

Asa Fanompoan’ny Evanjelistra 
Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

Asan'ny Apostoly 21:8 Ary nony ampitso dia niala teo izahay ka tonga tany Kaisaria ary niditra tao an-tranon'i Filipo 

evanjelista, izay anankiray tamin'izy fito lahy, dia nitœtra tao aminy izahay. 

2 Timoty 4:5 Fa ianao kosa mahonona tena amin'ny zavatra rehetra, miareta fahoriana, ataovy ny asan'ny evanjelista, 

tanteraho ny fanompoanao. 

FAMPIDIRANA 

Ny evanjelistra no eo amin’ny lohalaharana amin’ny 
tafik’Andriamanitra ankehitriny. Manana faniriana mirehitra 
hilaza amin’ny olona tsirairay momba an’i Jesosy izy. Manana 
fo izay te hanatratra ny very eo amin’izao tontolo izao hatrany 
hatrany izy.  

Tsy mahafaly ny evanjelistra izany mihitsy ny mijanona 
milamina tsara ao anatin’ny rindrin’ny fiangonany. Izy dia 
mitady ny very hatrany, na eo an-tananany na hatrany am-
paran’ny tany. Na aiza na aiza halehany, dia mijoro 
vavolombelona na mitory momba an’i Jesosy amin’ny olona 
izy.  

Famantarana, fahagagana ary fanasitranana no miseho eo 
amin’ny fiainany sy ny fanompoany andavanandro satria ny 
Tompo miara-miasa aminy ary manamarina ny Teniny. 

Ny tena evanjelistra marina ao amin’ny Testamenta Vaovao dia 
tsy mahazo olona ho an’i Jesosy fotsiny, fa mavitrika amin’ny 
fanofanana ny hafa amin’ny fahagagan’ny filazantsara ary ny 
fanetsehana azy amin’ny asa fanompoana fitoriana filazantsara.  

Mifanohitra amin’ny fomba ny hafa hatramin’izay, ny 
evanjelistra dia tsy ny hitarika fivoriana fitoriana filazantsara 
fotsiny ihany ao amin’ny fiangonana. Fa kosa, izy dia eny 
ivelany eny an-dalana, eny an-tsena, an-tanana na anaty akata 
izay misy olona mila maheno ny filazantsara, miaina ary miasa.  

Ny asa fanompoan’ny evanjelistra rehefa ao amin’ny fiangonany 
dia ny mihazona ny vina amin’ny fitoriana filazantsara eo an-
toerana, eo amin’ny firenena ary eny amin’izao tontolo izao ho 
velombelona hatrany anatin’ny fon’ny olona. Ny manofana ny 
mpino ao amin’ny fiangonana  amin’ny fanatratrarana ny very 
amin’ny filazantsaran’i Jesosy amin’ny alalan’ny fahagagan’ny 
filazantsara.  

Ny evanjelistra dia mampianatra ny mpino hatrany hatrany 
fomba fiasa mahomby amin’ny fitoriana amin’olona manokana. 
Tokony hanofana azy izy amin’ny fomba fanaovana asa 
fanasitranana ny marary ary fanafahana ny voafatotra.  

Izy dia hanetsika ekipa mpitory filazantsara hanatratra ny very. 
Tsy rehefa mitory am-pahasahiana eny an-dalana fotsiny izy, fa 
hahomby ihany koa izy amin’ny fitoriana amin’ny olona 
manokana, fanatratrarana ny very tsirairay, isanandro isanandro.  

Na dia hampiasa ny fitaovana vaovao amin’ny serasera sy ny 
fitaterana izay azo ampiasaina amin’ny fanatratrarana ny very 
aza izy, ambonin’izany rehetra izany, dia hijery manokana ny 
olona izay manatratra olona izy. Izy dia hanantena sy hiaina 
fahagagana satria Andriamanitra manamarina ny Teniny 
amin’ny very na aiza na aiza hizarana ny filazantsara.  

Na dia asa fanompoana sy andraikitry ny mpino tsirairay aza ny 
fitoriana filazantsara, amin’izany lafiny izany ny evanjelistra dia 
hiasa amin’ny hosotra mahery kokoa. Izy dia manana fahaiza-
manao ny amin’ny fitoriana filazantsara. Ny andraikiny 
voalohany dia ny manomana ny mpino hanao ny asan’ny 
filazantsara.  

TENY GRIKA NOFARITANA 

Misy teny Grika telo izay hampiasaina momba ny evanjelistra sy 
ny asany. Ireo telo ireo dia dia samy avy amin’ny foto-teny iray 
ary izany no loharanon’ny teny anglisy  hoe “evangelist.”  

Euaggelizo – Ny Asa Fanompoana 

“Euaggelizo” dia tandindon’ny asa ary midika hoe manambara 
vaovao tsara na vaovao mahafaly. 

Izany teny izany dia taratry ny asa fanompoan’ny evanjelistra 
ary hampiasaina matetika ao amin’ny Testamenta Vaovao 
miaraka amin’ny andalana mahakasika ny asa fanompoan’i 
Jesosy amin’ny maha Evanjelistra. 

� Jesosy 

Lioka 4:18 Ny Fanahin'i Jehovah no ato amiko, Satria nanosotra Ahy hitory 

teny soa mahafaly amin'ny malahelo Izy; Naniraka Ahy hitory fandefasana 

amin'ny mpifatotra Izy, Sy fampahiratana amin'ny jamba, Hanafaka izay 

nampahorina, 

� Anjely 

Lioka 1:19 Ary ilay anjely namaly ka nanao taminy hœ: Izaho no Gabriela, 

izay mitsangana eo anatrehan'Andriamanitra; ary nirahina hiteny aminao 

aho ka hilaza aminao izany teny mahafaly izany. 

 

Lioka 2:10 Ary hoy ny anjely taminy: Aza matahotra; fa, indro, milaza teny 

soa mahafaly aminareo aho, dia fifaliana lehibe izay ho an'ny olona rehetra; 

� Jaona Mpanao Batisa 

Lioka 3:18 Ary fananarana maro hafa koa no notoriny tamin'ny olona. 

� Ny Mpino Voalohany 

Asan'ny Apostoly 8:4 Ary izay niely dia nandeha nitory teny tontolo eny. 

� Filipo  

Asan'ny Apostoly 8:12 Ary rehefa nino an'i Filipo nitory ny teny soa 

mahafaly ny amin'ny fanjakan'Andriamanitra sy ny anaran'i Jesosy Kristy 

ireo, dia natao batisa avokoa na lahy na vavy. 

 

Asan'ny Apostoly 8:35 Ary Filipo niloa-bava, dia nanomboka teo amin'izany 

Soratra Masina izany nitory an'i Jesosy taminy. 

� Petera Sy Jaona 

Asan'ny Apostoly 8:25 Ary rehefa nanambara sy nitory ny tenin'ny Tompo 

Petera sy Jaona, dia niverina nankany Jerosalema ka nitory ny filazantsara 

teny amin'ny vohitra maro izay an'ny Samaritana. 

� Paoly 

Asan'ny Apostoly 13:32 Ary izahay mitory ny filazantsara aminareo, dia 

ilay teny fikasana nolazaina tamin'ny razana, 

 

2 Korintiana 10:16 ka hitory ny filazantsara amin'ny tany any 

ankoatranareo, ary tsy hirehareha amin'izay efa vonona rahateo ao 

anatin'ny voafaritra ho an'ny sasany. 

 

Efesiana 3:8 Eny, izaho, izay kely noho ny kely indrindra amin'ny olona 

masina rehetra, no nomena izao fahasoavana izao, dia ny hitory amin'ny 

jentilisa ny haren'i Kristy tsy hita lany, 

� Ny Mpino Rehetra 

Romana 10:15 Ary hataony ahoana no fitory, raha tsy nirahina? araka ny 

voasoratra hœ: Akory ny hatsaran'ny tongotr'iry mitondra teny soa 

mahafaly! (Isa. 52. 7). 

Euaggelion – Ny Hafatra 

“Euaggelion” dia tandindon’ny hafatra ary midika hoe ny 
filazantsara na ny teny mahafaly. 

Izany dia teny manazava ny hafatra izay entin’ny evanjelistra. 
Na dia misy zavatra maro izay afaka ny ho taratry ny vaovao 
mahafaly aza, io teny io dia ampiasaina indrindra indrindra 
amin’ny vaovao mahafalin’i Jesosy Kristy. 

� Filazantsaran’ny Fanjakana 

Matio 24:14 Ary hotorina amin'izao tontolo izao ity filazantsaran'ny 

fanjakana ity ho vavolombelona amin'ny firenena rehetra, dia vao ho tonga 

ny farany. 

� Filazantsaran’ny Fahasoavan’Andriamanitra 

Asan'ny Apostoly 20:24 Nefa tsy ataoko ho zavatra akory ny aiko, mba 

hahavita ny alehako, dia ny fanompoana izay noraisiko tamin'i Jesosy 

Tompo hanambara ny filazantsaran'ny fahasoavan'Andriamanitra. 

� Filazantsaran’ny Herin’Andriamanitra 

Romana 1:16 Fa tsy menatra ny filazantsara aho; fa herin'Andriamanitra ho 

famonjena izay rehetra mino izany, amin'ny Jiosy aloha, dia vao amin'ny 

jentilisa koa.  

� Filazantsaran’ny Famonjena 

Efesiana 1:13 Ao aminy koa ianareo, rehefa renareo ny tenin'ny 

fahamarinana, dia ny filazantsara famonjena anareo,- eny, ao aminy koa 

ianareo, rehefa nino, no nasiana tombo-kase tamin'ny Fanahy Masina araka 

ny teny fikasana. 

Uaggelistes – Ilay mpitondra Teny Na Hafatra 

“Euaggelistes” dia tandindon’ny olona ary midika hoe mpitory 
teny na mpitondra hafatra vaovao mahafaly. 

Izany teny izany dia mamaritra ilay olona ary hadika matetika 
hoe evanjelistra. Ankoatran’ny fampiasana izany ao amin’ny 
Efesiana fahaefatra  izay mamaritra ny iray amin’ireo asa 
fanompoana dimy, dia nampiasaina ihany koa izany tamin’i 
Filipo  “ilay evanjelistra ” ary ihany koa ao amin’ny toro-làlan’i 
Paoly an’i Timoty mba “hanao ny asan’ny evanjelistra.”  

Efesiana 4:11 Ary Izy no nanome ny sasany ho Apostoly, ary ny sasany ho 

mpaminany, ary ny sasany ho evanjelista, ary ny sasany ho mpiandry sy 

mpampianatra, 

 

Asan'ny Apostoly 21:8 Ary nony ampitso dia niala teo izahay ka tonga tany 

Kaisaria ary niditra tao an-tranon'i Filipo evanjelista, izay anankiray 

tamin'izy fito lahy, dia nitœtra tao aminy izahay. 

 

2 Timoty 4:5 Fa ianao kosa mahonona tena amin'ny zavatra rehetra, 

miareta fahoriana, ataovy ny asan'ny evanjelista, tanteraho ny 

fanompoanao. 

NY ASAN’I JESOSY, ILAY EVANJELISTRA 

Naminanian’Isaia  

Ny asa fanompoan’i Jesosy amin’ny maha Evanjelistra dia efa 
naminanian’Isaia. 

Isaia 61:1 Ny Fanahin'i Jehovah Tompo no ato amiko, satria Jehovah efa 

nanosotra Ahy hitory teny soa mahafaly amin'ny mpandefitra, efa naniraka 

Ahy hahasitrana ny torotoro fo Izy, ary hitory fanafahana amin'ny babo sy 

hamoaka ny ao an-trano-maizina ho amin'ny mazava,  

Nohamafisin’I Jesosy 

Jesosy dia namaky avy amin’izany andalana izany tao amin’ny 
synagogan’ny Nazareta raha nanomboka ny asa fanompoany 
teto an-tany Izy. 

Lioka 4:18-19 Ny Fanahin'i Jehovah no ato amiko, Satria nanosotra Ahy 

hitory teny soa mahafaly amin'ny malahelo Izy; Naniraka Ahy hitory 

fandefasana amin'ny mpifatotra Izy, Sy fampahiratana amin'ny jamba, 

Hanafaka izay nampahorina, Hitory ny taona ankasitrahan'i Jehovah 

Toetra Enina  

Raha araka ireo tenin’Andriamanitra ireo dia misy toetra enina 
izay manamarika ny fanompoan’i Jesosy amin’ny maha 
Evanjelistra. 

� Mitory ny filazantsara amin’ny malahelo 

� Manasitrana ny torotoro fo 

� Mitory fanafahana ireo izay voageja 

� Fampahiratana ny jamba 

� Manafaka izay nampahoriana 

� Mitory ny taona ankasitrahan’I Jehovah. 

(Ilay“taona ankasitrahan’ny Tompo”dia tandindon’ny “Taona 
Jobily Fankalazana ” ary fotoana izay namotsorana ny fatotra sy 
ny trosa rehetra).  

Jesosy, Ilay Evanjelistra 

Ao amin’ny bokin’i Lioka, dia hitantsika Jesosy manatanteraka 
ny asa amin’ny maha  Evanjelistra araka ny naminanian’Isaia 
mpaminany.  

Lioka 4:43 Fa hoy Izy taminy: Tsy maintsy mitory ny teny soa mahafaly ny 

amin'ny fanjakan'Andriamanitra any amin'ny tanàna hafa koa Aho, satria 

izany no nanirahana Ahy. 

Lioka 7:22 Dia namaly Izy ka nanao taminy hœ: Mandehana ianareo, 

ambarao amin'i Jaona izao hitanareo sy renareo izao; mahiratra ny jamba, 

afaka ny mandringa, diovina ny boka, malady ny marenina, atsangana ny 

maty, ary ny malahelo dia itoriana ny filazantsara. 

Lioka 8:1 Ary taoriana kelin'izany, dia lasa Jesosy nitety ny tanàna sy ny 

vohitra nitory ny filazantsaran'ny fanjakan'Andriamanitra; ary ny roa 

ambin'ny folo lahy nanaraka Azy. 

Lioka 20:1 Ary tamin'ny andro anankiray, raha nampianatra ny olona teo 

an-kianjan'ny tempoly Jesosy ka nitory ny filazantsara, dia nanatona ny 

lohan'ny mpisorona sy ny mpanora-dalàna ary ny loholona 

Jesosy No Modely 

Ao amin’ny filazantsara rehetra dia hitantsika ny asa 
fanompoan’i Jesosy ho modely ho an’ny asan’ny evanjelistra 
amin’izao fotoana izao. 

Marka 9:35 Ary rehefa tafapetraka Jesosy, dia niantso ny roa ambin'ny 

folo lahy Izy ka nanao taminy hœ: Raha misy te-ho voalohany, dia hatao 

farany amin'izy rehetra sy ho mpanompo'izy rehetra izy. 

Matio 11:5 Mahiratra ny jamba, ary afaka ny mandringa; diovina ny boka, 

ary malady ny marenina; atsangana ny maty, ary ny malahelo dia itoriana 

ny filazantsara. 

Ny asa fanompoan’ny evanjelistra dia tena zava-dehibe amin’ny 
planina sy tanjon’Andriamanitra ho an’ny fiangonany 
ankehitriny. 

ANTSON’NY EVANJELISTRA 

Antso Manokana 

Ny evanjelistra, tahaka ireo asa fanompoana dimy hafa, dia 
tokony hanana antso mazava avy amin’Andriamanitra. 

Izany antso izany dia hohamarinin’ny asa fanompoana ara-
paminanian’ny mpaminany, apostoly ary loholona sasantsasany 
ary hiampita amin’ny alalan’ny fametrahan-tanan’ny  
fikambanan’ny loholona. Izany fanomezam-pahasoavana 
amin’ny asa fanompoana izany dia ho fantatry ny tenan’i Kristy.  

Ny evanjelistra dia tokony ho fantatry ny mpino amin’izany 
zavatra izany ao amin’ny fiangonana. Izy dia tokony ho 
tohanan’izany fiangonana ara-bola sy ara-bavaka. Rehefa 
Andriamanitra no mitarika, dia tokony hirahin’izany fiangonana 
izany any amin’ny toerana hafa  ihany koa izy.  

 Antso Ho An’ny mpino 

Na dia misy aza ny fanomezam-pahasoavana manokana ho 
an’ny evanjelistra, ny mpino rehetra dia tokony hanao ny 
asan’ny evanjelistra araka ny toro-làlana nomen’i Paoly an’i 
Timoty. 

2 Timoty 4:5 Fa ianao kosa mahonona tena amin'ny zavatra rehetra, 

miareta fahoriana, ataovy ny asan'ny evanjelista, tanteraho ny 

fanompoanao. 

Ny mpino tsirairay dia tokony ho vavolombelona. 

Asan'ny Apostoly 1:8 Fa hahazo hery ianareo amin'ny hilatsahan'ny Fanahy 

Masina aminareo, ary ho vavolombeloko any Jerosalema sy eran'i Jodia sy 

Samaria ary hatramin'ny faran'ny tany. 

Na dia tokony history aza ny mpino tsirairay, ny evanjelistra dia 
manana hosotra manokana ho an’ny fitoriana filazantsara ary 
hanana fahaiza-manao kokoa amin’izay lafin’ny fanompoana 
izay.  

OHATRA NY AMIN’I FILIPO 

Filipo no ohatra amin’ny evanjelistra ao amin’ny Testamenta 
Vaovao. 

Asan'ny Apostoly 21:8 Ary nony ampitso dia niala teo izahay ka tonga tany 

Kaisaria ary niditra tao an-tranon'i Filipo evanjelista, izay anankiray 

tamin'izy fito lahy, dia nitœtra tao aminy izahay. 

Nisy fotoana fanomanana teo amin’ny fiainan’i Filipo 
talohan’ny nidirany tanteraka amin’ny fampiasana ny 
fanomezam-pahasoavana amin’ny fanompoana amin’ny maha 
evanjelistra.  

Diakona Aloha  
Asan'ny Apostoly 6:1-6  Ary tamin'izany andro izany, rehefa nihamaro ny 

isan'ny mpianatra, dia nimonomonona tamin'ny Hebreo ny Helenista, satria 

tsy mba enina tamin'ny fiantrana isan'andro ny mpitondratenany. Ary ny 

roa ambin'ny folo lahy nampiangona ny mpianatra rehetra ka nanao hœ: 

Tsy mety raha mandao ny tenin'Andriamanitra hitandrina latabatra izahay. 

Koa amin'izany, ry rahalahy, mizahà fito lahy eo aminareo, izay tsara laza 

sady feno ny Fanahy sy fahendrena, mba hotendrenay hitandrina izany 

raharaha izany. Fa izahay kosa haharitra amin'ny fivavahana sy ny 

fampianarana. Dia sitraky ny olona rehetra ny teniny, ka nifidy an'i Stefana 

izy, lehilahy feno finoana sy ny Fanahy Masina, ary Filipo sy Prokoro sy 

Nikanora sy Timona sy Parmena ary Nikoleo (proselyta avy any Antiokia), 

ireo dia narosony teo anatrehan'ny Apostoly; ary rehefa nivavaka ny 

Apostoly, dia nametra-tanana taminy. 

Avy amin’io andalana io dia mahita zavatra maro momba ny 
fiainan’i Filipo sy ny fiomanany mialohan’ny nanombohany 
niasa ao amin’ny lafiny fanomezam-pahasoavana amin’ny 
fanompoana. 

� Nanolo-tena 

Filipo dia nanolo-tena ho an’ny fiangonana tao Jerosalema. Taty 
aoriana ny fiangonana tany Kaisaria no lasa fiangonany.  

� Tsara Laza 

Filipo dia naneho ny tenany tamin’ny loholon’ny fiangonana 
nisy azy fa olona mahitsy sy tsara laza. 

� Feno Ny Fanahy 

Izy dia lehilahy feno ny Fanahy Masina mandrakariva. 

� Fahendrena Voazaha Toetra 

Lehilahy tena feno fahendrena izy.  

� Toe-po Manompo 

Nanana toe-po manompo izy. Nanana fo feno famindrampo izy 
izay nanome ireo izay tao anatin’ny filàna. Izy di olona feno 
fanetren-tena, vonona ny hanompo ny hafa.  

� Nozahana Toetra Tao Amin’ny Asa 

Alohan’ny nanombohan’i Filipo fanompoana amin’ny maha 
evanjelistra, dia nozahana toetra amin’ny maha diakona aloha 
ny tenany tao amin’ny fiangonany. 

� Nanaiky Ny Fahefana 

Filipo dia nianatra nihazona fahefana tamin’ny fanekena ny 
fahefan’ny loholona aloha.  

� Notohanan’ny Loholona 

Filipo dia nanana fanohanana ara-panahy avy amin’ireo 
loholona tao amin’ny fiangonany. 

Asan'ny Apostoly 8:14 Ary nony ren'ny Apostoly tany Jerosalema fa 

Samaria efa nandray ny tenin'Andriamanitra, dia naniraka an'i Petera sy 

Jaona izy hankany aminy. 

Nanomboka Tamin’ny Fanenjehana 

Voatery I Filipo tamin’ny fanompoana izay niantsoana azy 
tamin’ny alalan’ny fanenjehana izay tonga teo amin’ny fiainany. 

Asan'ny Apostoly 8:1 Ary Saoly mba nankasitraka ny namonoana azy koa. 

Ary tamin'izany andro izany dia nisy fanenjehana mafy tamin'ny fiangonana 

tany Jerosalema; ka dia niely teny amin'ny tany Jodia sy Samaria izy 

rehetra, afa-tsy ny Apostoly ihany. 

 

Asan'ny Apostoly 8:4-5 Ary izay niely dia nandeha nitory teny tontolo 

eny.Ary Filipo nidina tany an-tanàna any Samaria ka nitory an'i Kristy 

tamin'ny olona tao. 

NY HAFATRY NY EVANJELISTRA 

Ny evanjelistra dia hitory hafatra iray lehibe. Ny filazantsaran’i 
Jesosy Kristy izany. Na aiza na aiza nalehan’i Filipo amin’ny 
maha evanjelistra, dia nanambara an’I Jesosy izy. 

Asan'ny Apostoly 8:5 Ary Filipo nidina tany an-tanàna any Samaria ka 

nitory an'i Kristy tamin'ny olona tao. 

 

Asan'ny Apostoly 8:12 Ary rehefa nino an'i Filipo nitory ny teny soa 

mahafaly ny amin'ny fanjakan'Andriamanitra sy ny anaran'i Jesosy Kristy 

ireo, dia natao batisa avokoa na lahy na vavy. 

 

Asan'ny Apostoly 8:35 Ary Filipo niloa-bava, dia nanomboka teo amin'izany 

Soratra Masina izany nitory an'i Jesosy taminy. 

 

Asan'ny Apostoly 8:40 Fa Filipo hita tany Azota, dia nitory ny filazantsara 

tany amin'ny tanàna rehetra izay nalehany ambara-pahatongany tany 

Kaisaria. 

Batisan’ny Rano 

Ny hafatry ny evanjelistra dia hiaraka amin’ny fanaovam-batisa 
ireo izay nandray an’i Jesosy ao amin’ny rano ho tombo-kase sy 
vavolombelon’ny finoany an’I Jesosy Kristy.  

Asan'ny Apostoly 8:12 Ary rehefa nino an'i Filipo nitory ny teny soa 

mahafaly ny amin'ny fanjakan'Andriamanitra sy ny anaran'i Jesosy Kristy 

ireo, dia natao batisa avokoa na lahy na vavy. 

 

Asan'ny Apostoly 8:36 Ary raha nandeha teny an-dalana izy, dia tonga teo 

amin'izay nisy rano; ary hoy ilay tandapa: Indro rano, ka inona moa no 

misakana ahy tsy hatao batisa? 

Batisan’ny Fanahy Masina 

Tamin’ny alalan’ny traikefan’i Filipo tany Samaria, dia mianatra 
isika fa ny mpino vaovao dia tsy ny atao batisan’ny rano avy 
hatrany ihany no ilainy, fa mila mandray ny batisan’ny Fanahy 
Masina ihany koa izy ireo.  

Asan'ny Apostoly 8:14-17 Ary nony ren'ny Apostoly tany Jerosalema fa 

Samaria efa nandray ny tenin'Andriamanitra, dia naniraka an'i Petera sy 

Jaona izy hankany aminy. Nony tafidina tany izy roa lahy, dia nivavaka ho 

an'ny olona mba handraisany ny Fanahy Masina. Fa tsy mbola nisy 

nilatsahany izy na dia iray akory aza; fa natao batisa tamin'ny anaran'i 

Jesosy Tompo ihany izy. Ary izy roa lahy nametra-tanana taminy, ka dia 

nandray ny Fanahy Masina ireo. 

Rehefa nandray ny batisan’ny Fanahy Masina ireo mpino 
vaovao ireo, izy ireo ihany koa dia nandray ny hery ho 
vavolombelona mahomby amin’ny fitohizana mitondra ny 
filazantsara amin’ny hafa izay mbola tsy nandre. 

Asan'ny Apostoly 1:8 Fa hahazo hery ianareo amin'ny hilatsahan'ny Fanahy 

Masina aminareo, ary ho vavolombeloko any Jerosalema sy eran'i Jodia sy 

Samaria ary hatramin'ny faran'ny tany. 

FANONTANIANA FAMERENANA 

1. Inona no asa fanompoan’ny evanjelistra? 

 

 

 

 

 

2. Inona no maha samy hafa ny asan’ny evanjelistra amin’ny antso amin’ny fiainan’ny mpino 

rehetra hitory filazantsara? 

 

 

 

 

 

3. Hazavao ny fiomanana, fivelaran’ny toetran’ny olona iray izay hita amin’ny fiainan’ny mpino    

mialohan’ny hiasany ho evanjelistra. 

Lesona Fahavalo 

Asa Fanompoan’ny EvanJelistra (Tohiny)  
Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

Asan'ny Apostoly 21:8 Ary nony ampitso dia niala teo izahay ka tonga tany Kaisaria ary niditra tao an-tranon'i Filipo 

evanjelista, izay anankiray tamin'izy fito lahy, dia nitœtra tao aminy izahay. 

2 Timoty 4:5 Fa ianao kosa mahonona tena amin'ny zavatra rehetra, miareta fahoriana, ataovy ny asan'ny evanjelista, 

tanteraho ny fanompoanao. 

MAODELY AMIN’NY FITORIANA FILAZANTSARA AMIN’NY VAHOAKA  

Ny asan’i Filipo tany Samaria dia ohatra ny amin’ny fitoriana 
filazantsara amin’ny vahoaka. 

Ity manaraka ity dia ohatra amin’ny fahatanterahan’ny iraka 
lehibe an’i Jesosy. 

Asan'ny Apostoly 8:5-8 Ary Filipo nidina tany an-tanàna any Samaria ka 

nitory an'i Kristy tamin'ny olona tao. Ary ny vahoaka betsaka dia niray 

hevitra nihaino izay nolazain'i Filipo, raha nandre azy sy nahita ny 

fahagagana nataony. Fa ny fanahy maloto niantso tamin'ny feo mahery, dia 

nivoaka tamin'ny maro izay nanana azy; ary maro ny mararin'ny paralysisa 

sy ny mandringa no nositraniny. 

Dia nisy fifaliana lehibe tao amin'izany tanàna izany. 

Rehefa nandeha nankany Samaria Filipo, dia notarihin’ny 
Fanahy Masina izy. Ny evanjelistra dia mpijinja. Filipo dia 
nijinja teo amin’ny  tanim-bokatra izay namafazan’i Jesosy. 

Manatanteraka Ny iraka Lehibe 
Marka 16:15 Ary hoy Izy taminy: Mandehana any amin'izao tontolo izao 

ianareo, ka mitoria ny filazantsara amin'ny olombelona rehetra. Izay mino 

sy atao batisa no hovonjena; fa izay tsy mety mino no hohelohina. Ary izao 

famantarana izao no hanaraka izay mino: hamoaka demonia amin'ny 

anarako izy; hiteny amin'ny fiteny izay tsy mbola hainy izy; handray 

menarana izy; ary na dia misotro zava-mahafaty aza izy, dia tsy 

hampaninona azy izany; hametra-tanana amin'ny marary izy, dia ho sitrana 

ireny. 

Rehefa nankany Samaria Filipo dia nankatoa ny tenin’i Jesosy 
mivantana, toerana izay misy olana sy tranga ohatran’ny rehetra, 
izay tsy tian’ny Jiosy iray handehanana. 

Asan'ny Apostoly 1:8 Fa hahazo hery ianareo amin'ny hilatsahan'ny Fanahy 

Masina aminareo, ary ho vavolombeloko any Jerosalema sy eran'i Jodia sy 

Samaria ary hatramin'ny faran'ny tany. 

Nankatoa ny tenin’i Jesosy Filipo rehefa nitory ny filazantsara 
ary izay famantarana nampanantenain’i Jesosy dia nanaraka azy. 

Asan'ny Apostoly 8:6-7 Ary ny vahoaka betsaka dia niray hevitra nihaino 

izay nolazain'i Filipo, raha nandre azy sy nahita ny fahagagana nataony. Fa 

ny fanahy maloto niantso tamin'ny feo mahery, dia nivoaka tamin'ny maro 

izay nanana azy; ary maro ny mararin'ny paralysisa sy ny mandringa no 

nositraniny. 

Marka dia manazava ny fiantombohan’ny fahatanterahan’ny 
Iraka Lehibe avy hatrany tao aorinan’ny  nampiakarana Azy 
tany an-danitra. 

Marka 16:20 Fa izy ireo kosa dia lasa ka nitori-teny eny tontolo eny, ary ny 

Tompo niara-niasa taminy ka nanamarina ny teny tamin'ny famantarana 

izay nomba azy. Amena 

Ny olona tao Samaria dia nandray ny filazantsara izay notorin’i 
Filipo satria ilay Teny dia nohamarinin’ny Famantarana. 

Ny Fahagagan’ny Filazantsara 

Ny tena fitoriana filazantsara mahomby dia ny fahagagan’ny 
filazantsara ihany. Nandritra ny taona maro ny fiangonana dia 
niezaka nanatratra izao tontolo izao tamin’ny fomba sy fahaiza-
manao efa nahazatra ary tsy niandrandra an’Andriamanitra 
hanamarina ny teniny amin’ny famantarana sy ny fahagagana. 
Nampiasa fanasana sy peta-drindrina izahay. Matetika isika dia 
manana endriky ny toe-panahy araka an’Andriamanitra nefa 
nandà ny heriny.  

2 Timoty 3:5 manana ny endriky ny tœ-panahy araka an'Andriamanitra, 

nefa nandà ny heriny; ireny koa dia halaviro. 

Ny evanjelistra dia tokony hanana hosotra miasa miaraka 
amin’ny famantarana lehibe, fahagagana ary fanasitranana 
mahagaga. Isaky ny manamafy ny teniny amin’ny fanasitranana 
mahagaga Andriamanitra, dia maro no hanatona an’i Jesosy. 

Fiangonana Tamin’ny Asan’ny Apostoly 

Ny fiangonana voalaza ao amin’ny bokin’ny Asan’ny Apostoly 
dia nitombo anarivony noho ny fahagagan’ny filazantsara.  

Asan'ny Apostoly 2:43 Dia raiki-tahotra ny olona rehetra teo, ary 

fahagagana sy famantarana maro no nataon'ny Apostoly. 

Asan'ny Apostoly 2:47b Ary ny olom-bonjena dia nanampin'ny Tompo 

isan'andro ho isan'ireo. 

Asan'ny Apostoly 5:12a Ary ny tanan'ny Apostoly no nanaovana 

famantarana sy fahagagana maro teo amin'ny vahoaka 

Asan'ny Apostoly 5:14-16 Ary vao mainka nisy olona maro koa na lahy na 

vavy izay nino ny Tompo nanampy ho isany; ka dia nentiny teny an-dalambe 

aza ny marary ka napetrany teny ambony farafara sy fandriana, mba hisy 

ho azon'ny tandindon'i Petera ahay, raha mandalo izy. Ary ny olona maro 

avy tamin'ny vohitra manodidina an'i Jerosalema dia nivory koa, nitondra 

ny marary sy izay nampahorin'ny fanahy maloto; dia sitrana avokoa izy 

rehetra. 

Ohatra  

� Petera Sy Jaona 

Rehefa nandeha teny an-dàlana Petera sy Jaona, dia nahita 
lehilahy izay nalemy hatramin’ny nahaterahany ka nangataka 
teo amin’ny vavahadin’ny tempoly.  

Asan'ny Apostoly 3:6-10 Fa hoy Petera: Tsy manana volafotsy na 

volamena aho, fa izay ananako no omeko anao: Amin'ny anaran'i Jesosy 

Kristy avy any Nazareta, mitsangantsangàna. 

Ary noraisiny tamin'ny tànany ankavanana ralehilahy ka natsangany; dia 

natanjaka niaraka tamin'izay ny tongony sy ny kitrokeliny. Ary 

niantsambotra izy ka nijoro, dia nitsangantsangana ary niara-niditra taminy 

ho eo an-kianjan'ny tempoly, nitsangantsangana ny niantsambotsambotra 

sady nidera an'Andriamanitra. Ary ny vahoaka rehetra nahita azy 

mitsangantsangana sy midera an'Andriamanitra. 

Ary fantany tsara fa io no ilay nipetraka teo amin'ny vavahady 

Itsaraendrika eo amin'ny tempoly mba hiantrana; dia gaga sady talanjona 

ny olona noho izay tonga tamin-dralehilahy. 

Vokatr’izay fahagagana izay dia olona dimy arivo no voavonjy.  

Asan'ny Apostoly 4:4 Kanefa maro tamin'izay nandre ny teny no nino, ka 

dia tonga tokony ho dimy arivo no isan'ny lehilahy. 

� Filipo  

Rehefa nankany Samaria Filipo dia maro no nandray an’i Jesosy 
ho Mpamonjy sy natao batisa noho izay fahagagana izay.  

Asan'ny Apostoly 8:5 Ary Filipo nidina tany an-tanàna any Samaria ka 

nitory an'i Kristy tamin'ny olona tao. 

 

Asan'ny Apostoly 8:12 Ary rehefa nino an'i Filipo nitory ny teny soa 

mahafaly ny amin'ny fanjakan'Andriamanitra sy ny anaran'i Jesosy Kristy 

ireo, dia natao batisa avokoa na lahy na vavy. 

� Paoly 

Rehefa nankany Efesosy Paoly dia nohamarinin’Andriamanitra 
ny Teniny tamin’ny alalan’ny fahagagan’ny filazantsara. 

Asan'ny Apostoly 19:11 Ary ny tànan'i Paoly no nanaovan'Andriamanitra 

fahagagana lehibe maro, 

Vokatry ny fahagagan’ny filazantsara avy amin’ny 
fampiofanana sy fampianaran’i Paoly ny hafa ho amin’ny 
fahagagan’ny filazantsara tany an-tsekoly na famakiana boky 
tamin’izany tanana izany, ny olona rehetra izay nonina tamin’ny 
fari-tanin’ny Asia dia nandre ny filazantsara. 

Asan'ny Apostoly 19:10 Ary naharitra roa taona ngarangidina izany, ka dia 

nandre ny tenin'ny Tompo izay rehetra nonina tany Asia, na Jiosy na 

jentilisa.  

Ny Fiangonana Amin’Izao Andro Izao 

Andriamanitra dia mamerina ny fahagagan’ny filazantsara eo 
amin’ny fiangonana ankehitriny. 

Rehefa manao ny asany sy manofana ny mpino tsirairay ho 
amin’ny fahagagan’ny filazantsara ny evanjelistra, dia hisy 
onjam-pahagagan’ny filazantsara izay handrakotra izao tontolo 
izao milaohan’ny fiverenan’i Jesosy tsy ho ela. 

Matio 24:14 Ary hotorina amin'izao tontolo izao ity filazantsaran'ny 

fanjakana ity ho vavolombelona amin'ny firenena rehetra, dia vao ho tonga 

ny farany. 

Vokatra Isa-paritra 

Voalohany Jesosy nandefa ny mpianatra roa ambin’ny folo, dia 
avy eo Izy nandefa ny fitopolo. Tamin’ny andron’ny Pantekosta, 
olona roapolo amin’ny zato no nandray ny hery izay nolazain’i 
Jesosy taminy. Anarivony no lasa nahalala an’i Jesosy rehefa 
nahita ny fahagagana ny amin’ny fahatongavan’ny Fanahy 
Masina izy ireo. Anarivony no voavonjy rehefa nositranin’i 
Petera sy Jaona ilay lehilahy nalemy. Ny vahoakan’ny Samaria 
dia nandre ary nino ny filazantsaran’i Jesosy rehefa nahita ny 
fahagagana nataon’i Filipo. Ny fiangonana tany am-piandohana 
dia tsy nitombo tamin’ny fifanampiana, fa nitombo tamin’ny 
fifampitombona satria nanao ny asan’i Jesosy teny rehetra teny. 
Ny evanjelistra amin’izao dia tokony mbola hanetsika ny mpino 
hanao ny asan’i Jesosy. 

NY FIORENAN’NY FIANGONANA VAOVAO 

Araka ny hita, Petera sy Jaona dia nanorina fiangonana vaovao 
tany Samaria avy amin’ireo izay babo ho an’i Jesosy tamin’ny 
alalan’ny  asa fanompoan’ny evanjelistra dia Filipo. 

Asan'ny Apostoly 9:31 Dia nanam-piadanana ny fiangonana eran'i Jodia sy 

Galilia ary Samaria rehetra, sady nandroso tsara sy nandeha tamin'ny 

fahatahorana ny Tompo sy ny famporisihan'ny Fanahy ka nihamaro. 

Miara-miasa Amin’ny Hafa 

Ny evanjelistra dia tokony hiara-hiasa akaiky amin’ny 
loholon’ny fiangonany sy amin’ireo izay amin’ny fanomezam-
pahasoavana  amin’ny fanompoana hafa. Tsy tokony ho any 
ivelany “manao izay zavatra azy” ny evanjelistra ka tsy 
miankina amin’ny asa fanompoana hafa.  

Samaria dia ohatra tsara ny amin’izany. Tsy azo heverina ny 
fitondrana zaza eto amin’ity tontolo ity ary avy eo hilaozana izy 
ho fatin’ny hanohanana. Tany Samaria, dia nahita ny apostoly 
isika izay tonga avy hatrany ary nanohy ny asa, ary ihany koa, 
nanorina fiangonana araka ny planin’Andriamanitra sy tamin’ny 
medelin’ny fanompoana mahomby. 

Ny Fiangonana Samaritana dia fiangonana 
nataon’Andriamanitra ohatra amin’ny fitomboann’ny 
fiangonana.  

� Nisy fiadanana tao.  

� Nampaherezina ny fiangonana.  

� Nampionon’ny Fanahy Masina izany. 

� Nitombo isa izany.  

� Nanana fifandraisana akaiky sy manokana ary fitsahoana 
an’Andriamanitra izy.  

Izany dia fiangonana izay araka ny planin’Andriamanitra sy ny 
tanjony ka niorina tamin’ny fanorenan’ny apostoly sy ny 
mpaminany. 

TOETOETRAN’NY EVANJELISTRA 

Mahatsikaritra zavatra maro isika momban’i Filipo ao amin’io 
andalana io izay maneho ny toetoetran’ny asa fanompoan’ny 
evanjelistra.  

Mahafantatra Hoe Hatraiza 

Filipo dia nahafantatra hoe hatraiza ny asa fanompoany 
manokana. Tsy nahatsapa izy hoe tokony izy irery no hanao ny 
zavatra rehetra.  

Miara-miasa Amin’ny Hafa 

Naneho fahavononana hiara-hiasa amin’ny mpanompo hafa izy.  

Mifandray Akaiky Amin’ny Mpitarika 

Nanana fifandraisana akaiky tamin’ny mpitarika ny fiangonany 
izy ary niankina temin’izy ireo rehefa nila fanampiana.  

Nandray Tsara Ny Fanompoan’ny Hafa 

Tsy navelany ho amin’izao fotsiny ireo vondrona mpino vaovao. 
Fantany fa nil any asa fanompoan’ny apostoly, mpaminany, 
mpampianatra ary mpiandry izy ireo raha tokony hitombo sy 
hijoro amin’ny finoana.  

Nandray Ny Toro-làlan’Andriamanitra 

Tsy nandeha izy raha tsy efa nandray toro-làlana nazava tsara 
avy amin’Andriamanitra.  

Asan'ny Apostoly 8:26 Ary nisy anjelin'ny Tompo nilaza tamin'i Filipo ka nanao hœ: Mitsangàna, ka 

mandehana mianatsimo ho any amin'ny lalana midina avy any Jerosalema mankany Gaza; dia efitra 

izany. 

NY EVANJELISTRA SY NY FITORIANA AMIN’NY OLONA MANOKANA 

Manana Traikefa Amin’ny Fambaboana Aina (fanahy) 

Ny evanjelistra izay mahay mandanjalanja tsara ny asa 
fanompoany dia ho hendry sy manana fahaiza-manao amin’ny 
fitoriana amin’ny olona manokana tahaka ny amin’ny vahoaka 
be. Ny evanjelistra dia tokony ho manan-traikefa amin’ny 
fambaboana aina. Izy dia hitady làlana hijoroana ho 
vavolombelon’i Jesosy hatrany hatrany.  

Mankatoa Ny Toro-làlan’Andriamanitra 

Filipo dia notarihana mba handao ny voninahitra sy ny 
fientanentanana izay nitohy tany Samaria ka lasa ary nijoro 
vavolombelona tamina lehilahy tany an’efitra. Tena azo antoka 
fa fizahan-toetra momba ny fankatoavana izany. Filipo dia 
nankatoa an’Andriamanitra ary nanana fahafahana hitondra 
lehilahy iray tena manana ny toerany, ny mpitandrina ny 
fananan’ny firenena Etiopia ho amin’i Jesosy. 

Asan'ny Apostoly 8:26-40 Ary nisy anjelin'ny Tompo nilaza tamin'i Filipo ka 

nanao hœ: Mitsangàna, ka mandehana mianatsimo ho any amin'ny lalana 

midina avy any Jerosalema mankany Gaza; dia efitra izany. Dia nitsangana 

izy ka lasa nandeha; ary, indro, nisy lehilahy Etiopiana, tandapan'i Kandasy, 

mpanjakavavin'ny Etiopiana, sady mpitahiry ny hareny rehetra, ary tonga 

tany Jerosalema izy mba hivavaka; 

dia nody izy ka nipetraka teo anatin'ny kalesiny ary namaky teny tao 

amin'Isaia mpaminany 

Dia hoy ny Fanahy tamin'i Filipo: Andeha manatona ka mankanesa amin'io 

kalesy io. 

Faingana Mba Hampianatra 
Ary Filipo nihazakazaka nankeo aminy, dia nandre azy mamaky teny tao 

amin'Isaia mpaminany, ka niteny taminy hœ: Moa fantatrao va izay 

vakinao? 

Fa hoy izy: Hataoko ahoana no fahay, raha tsy misy mampianatra ahy? Ary 

izy nangataka an'i Filipo hiakatra sy hipetraka eo aminy.  

Ary izao no tenin'ny Soratra Masina novakiny: Nentina hovonoina tahaka 

ny ondry Izy, Ary tsy niloa-bava, Tahaka ny zanak'ondry moana eo 

anoloan'ny mpanety azy; Ny fietren-tena no nanaovana Azy resy lahatra; 

Ary iza no hahalaza ny amin'ny niara-belona taminy ? Fa ny ainy nesorina 

tamin'ny tany  

Ary ilay tandapa namaly an'i Filipo ka nanao hœ: Masona ianao, iza moa no 

lazain'ny mpaminany amin'izany? Ny tenany va, sa olon-kafa? 

 

Nanao Batisa Mpino Vaovao 
Ary Filipo niloa-bava, dia nanomboka teo amin'izany Soratra Masina izany 

nitory an'i Jesosy taminy. 



Ministry of the Evangelist (Cont.) 

87 

Ary raha nandeha teny an-dalana izy, dia tonga teo amin'izay nisy rano; ary 

hoy ilay tandapa: Indro rano, ka inona moa no misakana ahy tsy hatao 

batisa? 

Dia hoy Filipo: raha mino amin'ny fonao rehetra ianao, dia azo atao ihany. 

Ary namaly izy ka nanao hœ: Mino aho fa Kristy no Zanak'Andriamanitra 

Dia nasainy najanona ny kalesy; ary izy roa lahy, dia Filipo sy ilay tandapa, 

nidina ho eo amin'ny rano; dia nataony batisa izy. 

Ary rehefa niakatra avy teo amin'ny rano izy roa lahy, dia nentin'ny 

Fanahin'ny Tompo Filipo ka tsy hitan'ilay tandapa intsony; fa nandeha 

tamin'ny nalehany izy sady nifaly. 

Fa Filipo hita tany Azota, dia nitory ny filazantsara tany amin'ny tanàna 

rehetra izay nalehany ambara-pahatongany tany Kaisaria. 

Ny evanjelistra dia tokony ho malina amin’ny Fanahy Masina 
hatrany. Filipo dia notarihana ho any Samaria ary ilay tanana dia 
vonona ho amin’ny fijinjana. Dia avy eo Filipo dia notarihana 
ho any amin’ilay tandapa Etiopiana. Io lehilahy io dia efa nitady 
an’Andriamanitra. Rehefa ny evanjelistra no malina amin’ny 
fitarihan’ny Fanahy Masina, dia hahomby kokoa izy amin’ny 
asa fanompoany.  

Ohatra 

Matetika ny mpino dia mahatsapa fa tsy natao ho an’ny Iraka 
Lehibe izay mikasika ny fitoriana filazantsara amin’ny 
olombelona rehetra rehefa mamaky momba izany. 

Betsaka no mahatsapa fa tsy afaka mitory tahaka ny nataon’i 
Filipo tany Samaria izy. Na izany aza, tsikaritra fa rehefa 
niakatra teo ambonin’ilay sariety Filipo, dia nipetraka teo 
akaikin’ilay tandapa ary nitory taminy. 

Asan'ny Apostoly 8:35 Ary Filipo niloa-bava, dia nanomboka teo amin'izany 

Soratra Masina izany nitory an'i Jesosy taminy. 

Ny “mitory” dia midika hoe manambara tsotra, milaza, na 
mizara. Rehefa nipetraka teo akaikin’ilay lehilahy Filipo, dia 
nijoro vavolombelona fotsiny izy. Tamin’ny fanaovana izany, 
dia nahatanteraka ny Iraka Lehiben’i Jesosy izy ary nanana 
anjara tamin’ny fitoriana ny vaovao mahafaly tamin’ny 
olombelona rehetra.  

Fahalalana Ny Teny 

Ny evanjelistra dia tokony hanana fahaizana tsara ny 
tenin’Andriamanitra. Filipo dia nanana izay fahalalana ny 
tenin’Andriamanitra izay ka afaka nanomboka teo amin’ilay 
novakian’ilay lehilahy ary nitory ny filazantsara taminy.  

Voalanjalanja Tsara Ny Fanompoana 

Azo antoka, fa i Filipo dia olona izay nanana fandajalanjana 
tamin’ny lafin’ny fanompoany rehetra. Olon’ny Teny izy ary 
olona feno ny Fanahin’Andriamanitra.  

Filipo, amin’ny maha evanjelistra, dia nitory an’i Jesosy na aiza 
na aiza nalehany. 

Fa Filipo hita tany Azota, dia nitory ny filazantsara tany amin'ny tanàna 

rehetra izay nalehany ambara-pahatongany tany Kaisaria. 

FANOMPOANA AMIN’NY TENAN’I KRISTY 

Mba Hanomana 

Matetika isika no mihevitra fa ny evanjelistra dia ilay mandeha 
any ivelany ary manao fitoriana amin’ny vahoaka be. Lasa any 
amin’ny asa fanompoana mandehandeha ny tena fantatra. Na 
izany aza, ny asa fanompoan’ny evanjelistra voalohany araka ny 
Efesiana fahaefatra dia “ny fanomanana ny  olo-masina ho 
amin’ny asa fanompoana.” 

Efesiana 4:11 Ary Izy no nanome ny sasany ho Apostoly, ary ny sasany ho 

mpaminany, ary ny sasany ho evanjelista, ary ny sasany ho mpiandry sy 

mpampianatra, 

Mba Hanofana 

Ny evanjelistra tahaka ny apostoly, mpaminany, mpampianatra 
ary mpiandry voalohany indrindra dia natao hanofana ny olona 
hanao ny asan’i Jesosy. 

Hitantsika ny asan’i Jesosy amin’ny maha evanjelistra. Jesosy 
dia niresaka momban’ny mpino rehetra rehefa niteny hoe: 

Jaona 14:12 Lazaiko aminareo marina dia marina tokoa: Izay mino Ahy, ny 

asa ataoko no hataony koa; ary hanao asa lehibe noho izany aza izy, satria 

Izaho mankany amin'ny Ray. 

Asa Fanompoana 

Ny asa fanompoana dia: 

� Ny fitoriana filazantsara 

� Ny famoahana devoly 

� Ny fanasitranana marary 

Ny mpino rehetra dia mila hofanina hanao ny asan’i Jesosy. 
Tafiditra amin’izany ny fitoriana ny filazantsara, ny famoahana 
devoly ary fanasitranana ny marary. Ny asan’ny evanjelistra 
voalohany dia tsy ny hanao ny asa fanompoana fa ny hanomana 
ny olon’Andriamanitra hanao ny asa fanompoana.  

“Sergent Mpifehy Andian-Miaramila ”  

Ireo izay ao amin’ny asa fanompoana dimy dia mpitari-tafika 
mpanoro làlana ao amin’ny tafik’Andriamanitra. Ny sergent 
mpifehy andiany dia tsy ireo izay miady ary mandresy amin’ny 
ady, na dia manana traikefa sy fahaiza-manao amin’ny ady ara-
panahy aza izy. Ny asany dia ny manofana miaramila mba ho 
mpiady mahery. Ny miaramila, miara-miasa tahaka ny tafika 
mahery manana fifehezan-tena, dia ireo ilay mandresy amin’ny 
ady.  

Ny Mpino Rehetra 

� Ny Mpino rehetra dia tokony hanao ny asa fanompoana. 

� Ny Mpino rehetra dia tokony ho vavolombelon’i Jesosy 
Kristy.  

� Ny Mpino rehetra dia tokony“history ny filazantsara.”  

� Ny Mpino rehetra dia tokony hanao ny asa sahala 
amin’ny nataon’i Jesosy.  

� Ny Mpino rehetra dia tokony hamoaka ny devoly ary 
hanasitrana ny marary.  

Jesosy dia niresaka tamin’ny mpino rehetra, fa tsy tamin’ireo 
izay ao amin’ny asa fanompoana dimy ihany rehefa niteny izy 
hoe “ny famantarana dia hanaraka izay mino.” 

Marka 16:17-18 Ary izao famantarana izao no hanaraka izay mino: 

hamoaka demonia amin'ny anarako izy; hiteny amin'ny fiteny izay tsy 

mbola hainy izy; handray menarana izy; ary na dia misotro zava-mahafaty 

aza izy, dia tsy hampaninona azy izany; hametra-tanana amin'ny marary izy, 

dia ho sitrana ireny 

Raha ohatra ny mpino rehetra:  

� Mitory ny filazantsara 

� Mandroaka devoly  

� Mametra-tanana amin’ny marary 

Noho izany ny mpino rehetra dia tokony hofanina amin’ny:  

� Fomba fitory  

� Fomba fanaovana fahafahana 

� Fomba fanasitranana ny marary 

Rehefa voahofana amin’ny fitoriana filazantsara mahagaga ny 
mpino rehetra, rehefa tonga evanjelistra mpanao fahagagana ny 
mpino rehetra, amin’izay izao tontolo izao dia afaka ny ho babo 
amin’ny filazantsaran’i Jesosy Kristy.  

Manetsika Ny Mpino 

Tsy tokony hiankina amin’ireo izay nantsoina ho evanjelistra 
isika raha hanatratra izao tontolo izao amin’ny filazantsara. 
Tokony hanofana sy hanetsika ny mpino rehetra isika. Izay 
fampiofanana izany no asan’ny evanjelistra voalohany. Tokony 
hanofana ny mpino rehetra izy ho amin’ny fitoriana filazantsara 
mahomby sy mahery ary mahagaga izy. Tokony hanetsika ekipa 
mpitory filazantsara izy mba hanatratra ny very amin’ny 
filazantsara. 

Ao amin’ny fanompoan’i Jesosy, rehefa nitory ny fialazantsara 
Izy, nanasitrana ny marary, nanangana ny maty ary nandroaka 
devoly, dia nanofana ny hafa ihany koa Izy hanao ny asany. Izy 
dia nampitombo ny fiainany tamin’ny fiainan’ny hafa. 

Ny Fitomboana No Fanalahidy 

Ny fanalahidin’ny fitoriana filazantsara mahomby, dia tsy ny 
fifanampiana; fa fifampitomboana. Tsy hoe miezaka manangana 
ny asa fanompoana lehibe indrindra;  fa mampitombo ny tena eo 
amin’ny fiainan’ny hafa.  

2 Timoty 2:2 Ary izay zavatra efa renao tamiko teo anatrehan'ny 

vavolombelona maro dia atolory ny olona mahatoky, izay hahay 

mampianatra ny sasany kosa. 

Raha te hianatra bebe kokoa mikasika ny evanjelistra dia vakio 
ilay boky hoe ny Fahagagan’ny Filazantsara– Ny 
Planin’Andriamanitra Hanatratrarana Izao Tontolo Izao.  

FANONTANIANA FAMERENANA 

1. Hazavao ny toetra izay hitantsika amin’i Filipo, the evangelist, tamin’ny fifandraisany 

tamin’ireo tenan’ny mpino hafa.  

 

 

 

 

 

2. Farito ny tanjon’ny evanjelistra amin’ny fifandraisany amin’ny tenan’ny mpino. 

 

 

 

 

 

3. Inona no atao hoe fahagagan’ny filazantsara? Manomeza ohatra vitsivitsy avy amin’ny 

Tenin’Andriamanitra. 

Lesona Fahasivy 

Ny Asa Fanompoan’ny Mpiandry, Na Npiandry Ondry 
Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

FAMPIDIRANA 

Ny mpiandry no tena hita amin’ny fanomzam-pahasoavana 
amin’ny asa fanompoana amin’ny fiangonana amin’izao 
ankehitriny izao.Na izany aza, nandritra ny fotoanan’ny 
fiangonana voalohany tamin’ny Testamenta Vaovao dia tsy 
takaha izany. Ny teny hoe “mpiandry” dia indray ihany no 
nampiasaina ao amin’ny Baiboly dikan-teny King James. 
(Efesiana 4:11, etsy ambony)  

Fomba Fijery Nahazatra 

Enta-mavesatra tsy azo sainina no napetraka teo ambonin’ny 
mpiandry noho ny tsy fahampiana fahalalana mahakasika io 
fanomezam-pahasoavana amin’ny fanompoana io. Betsaka 
amin’ny fiangonana izay eo an-toerana no mpiandry no 
tompon’andraikitra  amin’ny zavatra rehetra hatramin’ny 
fambaboana ny very, mikarakara ny ondry, tompon’andraikitra 
ny ara-bola, sady mpampianatra no evanjelistra. 

Rehefa ny lehilahy no mijoro irery eo amin’izay toerana izay, 
dia lasa mora tohana izy, ary betsaka amin’ny mpiandry no 
latsaka amin’ny fahakiviana tanteraka, na ara-moraly, na ara-
panahy, na ara-batana, na ara-pihetsem-po, na ara-tsaina. 
Betsaka no latsaka amin’ny  avonavona eo amin’ny fiainana 
noho ny fidokafan’ny hafa azy. Ny sasany nivari-lavo tamin’ny 
fitaky ny harena sy ny tsy fahaizan-mitantana ara-ola satria tsy 
nisy fanaraha-maso sy fandanjalanjana avy amin’Andriamanitra.  

Fomba Fijery Ara-Baiboly 

Ireo fanomezam-pahasoavana amin’ny asa fanompoana dimy 
rehetra dia tokony hiaraka hiasa tahaka ny ekipa ao amin’ny 
fiangonana, ka ny tsirairay dia miasa amin’ny fanomezam-
pahasoavana ananany manokana amin’ny fanompoana. Ao 
amin’ny fiangonana tamin’ny Testamenta Vaovao, dia 
hitantsika ny tsirairay amin’ny asa fanompoana dimy miasa fa 
tsy nilaozana ny hafa ka ny mpiandry no nifantohana, tahaka ny 
nahazatra antsila. Ny asa fanompoan’ny fanomezam-
pahasoavana dimy dia nomen’i Jesosy: 

� Mba hanomanana ny olon’Andriamanitra amin’ny asa 
fanompoana 

� Mba hananganana ny tenan’i Kristy 

� Mba hitondrana firaisam-pinoana ary fahalalana ny 
Zanak’Andriamanitra 

� Mba hitarihana ny olona masina eo amin’ny toeram-
pahamatorana sy fahafenoin’i Kristy 

Ny fanomezam-pahasoavana amin’ny asa fanompoan’ny 
mpiandry na mpiandry ondry  dia miasa amin’ny fiangonana 
iray ihany raha ny tena izy. Ny fanomezana amin’ny 
fanompoana hafa rehetra dia miara-miasa amin’ny fiangonana fa 
nefa ihany koa hirahina, isaky ny fotoana, mba hananganana 
mpino hafa amin’ny finoana na hanorenana fiangonana hafa. 

Famaritana Ny Mpiandry 

� Mpiandry Ondry 

Ny teny Grika handikàna ny teny hoe mpiandry ao amin’ny 
Efesiana 4:11 dia “poimen” izay midika hoe mpiandry ondry, 
manara-maso sy mamory, mitondra ary mamahana ny ondry, 
mpikarakara azy. 

“Poimen” dia ampiasaina im-balo ambin’ny folo ao amin’ny 
Testamenta Vaovao. Indray ihany no handikàna azy hoe 
mpiandry. Ary ny im-pito ambin’ny folo dia nadika hoe 
mpiandry ondry. 

Matetika isika mampiasa ilay teny hoe mpiandry satria izay no 
teny ampiasaina ao amin’ny Efesiana fahaefatra izay mitanisa 
ny fanomezam-pahasoavana amin’ny asa fanompoana dimy izay 
nomena. Na izany aza, noho ny fandikana iombonan’ny rehetra 
amin’izany ao amin’ny Soratra Masina ary ny dikany ihany koa 
dia “poimen,” dia mety kokoa ra ara-baiboly ny fampiasana ny 
teny hoe “mpiandry ondry.”  

Misy ny sasany nahita fa tsy mora ny mampiasa ny teny hoe 
“mpiandry ondry” noho ny tsy fahampian’ny fandanjalanjana 
taona maromaro lasa. Ny sasany izay miaraka amin’ny hetsika 
karismatika, dia nampiasa ny teny hoe mpiandry ondry ary lasa 
fantatra tamin’ny hoe anatin’ny hetsika Fiandrasana Ondry. 
Lasa tsy voalanjalanja tsara izay hetsika izay ka nitondra ratra 
maro teo amin’ny tenan’i Kristy. 

Tokony hihetsika isika fa tsy ho taitaitra. Tokony hihetsika 
amin’ny fanambaran’ny Tenin’Andriamanitra satria Izy 
mamerina ny fahamarinan’ny Testamenta Vaovao ao amin’ny 
tenany amin’izao fotoana izao. Amin’ity fandalinana ity dia 
nifidy ny hampiasa ny teny, mpiandry sy mpiandry ondry 
izahay, izay afaka mifanolo satria samy ara-tSoratra Masina 
ireo. 

� Mpiandry-Mpampianatra 

Misy mahita fa ny mpiandry sy ny mpampianatra dia tsy afa-
misaraka ary efatra ihany ny fanomezana amin’ny asa 
fanompoana. Ny anton’izay dia satria ny Efesiana fahaefatra dia 
milaza fa, “Ary ny sasany nataony apostoly, sasany mpaminany, 
sasany evanjelistra.” Dia avy eo ny mpiandry sy ny 
mpampianatra dia naira-nolazaina rehefa mitohy ilay andalan-
tSoratra Masina, “ary nysasany mpiandry sy mpampianatra.” 

Ampy amin’izany fanazavana izany ny filazana fa ny ny asa 
fanompoan’ny  mpitandrina dia tena mivelatra be, ary asa 
fanompoana fampianarana.  

Misy olona tena miasa ary mahomby  amin’ny  asan’ny 
mpitandrina ary tena manana dia manana ny fon’ny 
mpitandrina, fa amin’ny asan’ny mpampianatra dia tena 
mahantra dia mahantra izy. Misy ihany koa izay tena mahavita 
ary manana ny fanomezam-pahasoavan’ny mpampianatra Teny 
izay tsy manana ny fon’ny mpitandrina nefa ohatran’ny toa 
manana fifandraisana kely toy ny mpiandry amin’ny  olona izay 
ampianariny ny teny.  

Manoloana ny tsy fitovian-kevitra amin’io andinin-tSoratra 
Masina io, dia nifidy ny handalina izany izahay, mba hahazoana 
tsara, fa dimy samy hafa ny fanomezana amin’ny asa 
fanompoana. 

Asa Fanompoana Dimy 

Ireo izay nantsoina ary miasa ao amin’ny asa fanompoana dimy 
dia samy manana ny heriny sy ny fetrany. Izay dia antony iray 
mahatonga ny asa fanompoana dimy tokony hiasa ao amin’ny 
fiangonana. Ny tsirairay amin’ny fanomezam-pahasoavana 
amin’ny asa fanompoana dia tokony hikoriana sy hiara-hiasa 
hanomanana, hananganana ary hampitomboana ny mpino 
rehetra ao amin’izany fiangonana izany mba hahatonga azy 
rehetra hahatratra “ny ohatry ny fahafenoin’i Kristy.” 

Rehefa nametraka asa fanompoana samy hafa o amin’ny 
fiangonana Jesosy, dia nataony tamin’ny tanjona sy tamim-
pitandremana tsara izany. Fantany ny zavatra maro ilaina izay 
misy eo amin’ny olony ary fantany fa ny tsirairay avy amin’ireo 
zavatra ilaina dia tokony homena amin’ny fomba 
fandanjalanjana  tsara amin’ny fampiasana ireo fanomezam-
pahasoavana amin’ny asa fanompoana ao amin’ny fiangonana.  

Raha tsy misy miasa ireo fanomezam-pahasoavana amin’ny asa 
fanompoana ireo ary tsy eo amin’ny fototra tsy tapaka eo 
amin’ny fiangonana, dia tsy afaka ny ho tonga amin’ny 
fahafenoana sy famatorana voalanjalanja eo amin’ny fiainana 
maha-Kristiana sy ny fanompoana izany tenan’ny mpino izany.  

NY MPIANDRY DIA MPITANDRINA 

Asan'ny Apostoly 20:28 Tandremo ny tenanareo sy ny ondry rehetra izay 

nanaovan'ny Fanahy Masina anareo ho mpitandrina, hiandrasanareo ny 

fiangonan'Andriamanitra, izay novidiny tamin'ny ràny.  

Mamahana Ny Ondry 

Ny teny Grika ho an’ny mpitandrina dia “episkopos.” Hadika 
ihany koa hoe “eveka” izany. Ilay teny dia midika hoe ilay 
mamahana ny ondry. Taratry ny mpiandry na mpiandry ondry 
tsotra fotsiny izany. Ny eveka raha ara-tSoratra Masina dia 
midika, ho asa ao amin’ny fiangonana, fa tsy olona izay manana 

fahefana amina vondrona fiangonana maromaro tahaka ny 
apostoly.  

Fomba Fijery Mahazatra  

Eveka, izay anisan’ny ambaratongam-pahefana ekleziastika, dia 
nisy tsy tamin’ny alalan’ny fanambaran’ny Testamenta Vaovao 
na fomba hatramin’izay, fa tamin’ny fihevitry ny olona mba 
handrosoana amin’ny planin’Andriamanitra sy ny tanjony ho 
an’ny fiangonana mahaleo tena. Ny eveka dia tsy haka ny 
toerana izay nomen’Andriamanitra ny apostoly sy ny 
mpaminany.  

Ny mpiandry ondry dia mpitandrina ny ondry. Ny sary hita dia 
mpiandry ondry mipetraka eo anilan’ny tendrombohitra ary 
manara-maso ny ondry izay nampatokiana azy ny fikarakarana 
azy ireo.  

Ny loholona rehetra , na mpitandrina, eo amin’ny fiangonana 
dia tokony hiasa tahaka ny mpiandry na dia manana 
fanomezam-pahasoavana amin’ny fanompoana izay hafa 
amin’ny an’ny mpiandry aza izy. 

Paoly dia nilaza fa izay maniry izany fanomezam-pahasoavana 
amin’ny asa fanompooana izany dia maniry asa tsara.  

1 Timoty 3:1 Mahatoky izao teny izao: Raha misy olona maniry ny asan'ny 

mpitandrina, dia maniry asa tsara izy. 

Asa, Fa Tsy Anarana Isalorana 

Jereo fa ny “mpiandry” na “mpitandrina” dia asa, fa tsy anarana 
isalorana. Dia tahaka izany ihany koa ny amin’ny fanomezam-
pahasoavana amin’ny asa fanompoana dimy. Ny apostoly, 
mpaminany, evanjelistra ary mpampianatra dia asa daholo fa tsy 
anarana isalorana.  

NY MPINO DIA TAHAKA NY ONDRY 

Tsy ny teny hoe “ondry” sy  “andian’ondry” no tena teny 
mahalaza tsara ny hoe olon’Andriamanitra.  

Na izany aza, ireo teny ireo dia mety tsara hilazana ny 
fiankinantsika tanteraka amin’ny fitarihan’Andriamanitra, ny 
famatsiana ary ny fikarakarany ny fianantsika andavanandro.  

Mila Fikarakarana Manokana 

Ny ondry dia mila fikarakarana manokana. Izy no tena tsy 
mahaleo tena indrindra amin’ny noforonin’Andriamanitra. Tsy 
vitany fotsiny raha izy irery.  

Genesisy 4:2 Ary niteraka an'i Abela rahalahiny koa izy. Ary Abela dia 

mpiandry ondry, fa Kaina kosa mpiasa tany. 

Na dia hatramin’ny ankohonana voalohany aza, dia tokony 
nandrasana ny ondrythe sheep had to be kept.  

Mila Fahanana 

Ny ondry dia mila fahanana.  

1 Samoela 17:15 fa Davida kosa nivoivoy avy tany amin'i Saoly hiandry ny 

ondrin-drainy tany Betlehema. 

1 Samoela 17:20 Dia nifoha maraina koa Davida ka namela ny ondriny 

hotandreman'olona, ary naka ny entany izy ka lasa nandeha araka ny 

nandidian'i Jese azy; ary tonga teo amin'ny sehatra-sariety izy; ary ny 

antokon'ny miaramila izay efa hivoaka hilahatra dia nanakora hiady 

tamin'izay. 

Davida dia tsy handao ny ondry ho tsisy mpiandry. Mifanohitra 
amin’ny biby rehetra, ny ondry dia tsy manana fahafahana 
hahita sakafo sy rano ho an’ny tenany. Tena kely dia kely ny 
fahalalany izany làlana izany.  

Mora Very 

Ny ondry dia mora very ary mora mijanona amin’ny 
fahaverezana. 

Jeremia 50:6 Ondry very ny oloko, fa ny mpiandry azy nampirenireny azy, 

eny, nampirenireny azy teny an-tendrombohitra izy; Nirenireny teny an-

tendrombohitra sy teny an-kavoana ireny. Ka hadinony ny tany fandriany. 

Ezekiela 34:12 Toy ny fandinidiniko ny mpiandry ny ondriny amin'izay andro 

hahatratrarany ny ondriny izay efa niely, dia toy izany no handinidinihako 

ny ondriko sy hamonjeko azy avy any amin'izay rehetra efa nielezany 

tamin'ny andro mandrahona sy maizim-pito. 

Isaia 53:6 Isika rehetra dia samy efa nania tahaka ny ondry, samy efa 

nivily ho amin'ny lalantsika avy isika rehetra; ary nataon'i Jehovah nihatra 

taminy avokoa ny helotsika rehetra. 

Mila Fiarovana 

Ny ondry dia tena tsy manana fiarovana. Mora azon’ny 
fanafihana isan-karazany. Tsy manana fiarovana ara-
boajanahary izy toy ny hoho, na valanorano matanjaka na 
fahafahana mihazakazaka haingana.  

Izy ihany koa, dia sakafo mora azon’ny karazana bibidia rehetra.  

Matio 10:16 Indro, Izaho maniraka anareo ho tahaka ny ondry ao 

ampovoan'ny amboadia; koa hendre tahaka ny menarana, ary moràtahaka 

ny voromailala.  

Rehefa mifanety ihany ny ondry vao voaharo izy. Tokony 

hanana mpiandry na mpijery azy izy amin’ny alina. 

Manan-danja 

Na dia miaraka amin’izany tsy fetezana izany aza, dia hita ho 
toy fananana manan-danja ihany ny ondry. Ny ondry dia 
hahazoana hena atao sakafo ary volon’ondry hanaovana 
fitafiana. Manana fahafahana manaraka izy rehefa miara-
mandeha ary mamaly ny feon’ny mpiandry azy. 

Jaona 10:3 Ary izy no vohan'ny mpiandry vavahady; ary ny ondry mihaino 

ny feony; ary izay ondriny tokoa dia antsoiny amin'ny anarany avy ka 

entiny mivoaka. 

Mila Mpiandry Mba Hahavelomany 
And 4 Ary rehefa mamoaka ireo rehetra ireo izy, dia mialoha azy; ary ny 

ondriny manaraka azy, satria mahalala ny feony ireo. 

Fantany fa raha tsy misy mpiandry ondry mamahana, mitarika, 
manara-maso ary mikarakara azy, dia tsy ho velona izy amin’ny 
maha Olony azy. 

JESOSY, ILAY MPIANDRY ANTSIKA 

Ny fampiasana ny teny hoe, mpiandry ondry, dia tena mazava be 
tamin’ny andron’ny fanompoan’i Jesosy sy tamin’ny 
nanorenana ny fiangonana voalohany. Ny mpiandry sy ny ondry 
dia nibahan-toerana teo amin’ny fiainany andavanandro sy ny 
ara-bolany. Hita teny amin’ny rehetra teny ny mpiandry 
ondry.Na izany aza, ny asan’ny mpiandry dia tsy asa mihaja na 
voninahitra.  

Jesosy dia manazava tanteraka ny mpiandry ondry ao amin’ny 
Jaona10:1-16. 

Jaona 10:1-3 Lazaiko aminareo marina dia marina tokoa fa izay tsy miditra 

amin'ny vavahady ho amin'ny valan'ondry, fa mananika ny fefy, dia 

mpangalatra sy jiolahy. 

Fa izay miditra amin'ny vavahady no mpiandry ny ondry. 

Ary izy no vohan'ny mpiandry vavahady; ary ny ondry mihaino ny feony; 

ary izay ondriny tokoa dia antsoiny amin'ny anarany avy ka entiny mivoaka. 

Ny valan’ondry dia rindrina manodidina toerana malalaka izay 
hivezivezen’ny ondry nidiran’ny ondry sy nivoahany. Matetika, 
dia misy ondry maro izay miditra amin’ny vala iray ka nisy 
mpiandry maro hiaro ho amin’ny alina, mba hahafahan’ny 
mpiandry miala sasatra. 

Jesosy No Vavahady 

Amin’ny vala sasany dia tsy nisy vavahady. Ny mpiandry ondry 
dia nitondra ny ondry amin’ny toerana milamina tsara ary 
matory eo amin’ny fisokafan’ny vala mba hiarovana ny ondry 
mandritra ny alina.  

Jesosy nilaza fa Izy no vavahady ary izay miditra amin’ny 
vavahady ihany, na izay nantsoin’Andriamanitra, no afaka tena 
ho mpiandry marina ny ondry. 

Mahalala Ny Feony 
Jaona 10:4-5 Ary rehefa mamoaka ireo rehetra ireo izy, dia mialoha azy; 

ary ny ondriny manaraka azy, satria mahalala ny feony ireo. Ary ny vahiny 

tsy harahiny, fa handosirany, satria tsy fantany ny feon'ny vahiny. 

Tamin’ny andian’ondry maro tamin’ny andron’i Jesosy dia nisy 
lohan’ny mpiandry ondry izay mitondra mivoaka ny ondriny 

rehefa maraina. Ny ondry dia nahalala ny feon’ny mpiandriny 
ary dia hiandry mandra-pahatongany sy hiantsoany azy. 

Jesosy dia nampiasa izao fomba fiteny izao, fa tsy azon’izy ireo 
ny zavatra izay nolazainy. 

Jaona 10:6-10 Izany fanoharana izany no nolazain'i Jesosy taminy, nefa 

tsy azony izay zavatra nolazainy taminy. Dia hoy indray Jesosy taminy: 

Lazaiko aminareo marina dia marina tokoa: Izaho no vavahadin'ondry. 

Mpangalatra sy jiolahy izay rehetra tonga talohako; fa tsy nihaino azy ny 

ondry. 

Izaho no vavahady; raha Izaho no hidiran'ny olona, dia hovonjena izy ka 

hiditra sy hivoaka sady hahazo hanina. Ny mpangalatra tsy avy raha tsy 

hangalatra sy hamono ary handringana; Izaho avy mba hananany fiainana, 

sady hananany be dia be. 

Mpiandry Tsara 
Jaona 10:11-14 Izaho no Mpiandry Tsara; ny Mpiandry Tsara manolotra ny 

ainy hamonjy ny ondry. 

Ary ny mpikarama, satria tsy mpiandry na tompon'ny ondry izy, koa raha 

mahita ny amboadia avy, dia mandao ny ondry ka mandositra, ary ny 

amboadia misambotra ny ondry ka mampihahaka azy;  

mandositra izy, satria mpikarama ka tsy mitandrina ny ondry. 

Izaho no Mpiandry Tsara; ary fantatro ny Ahy, sady fantany Aho, 

Jesosy dia manasongadina ny maha samihafa ny olona izay 
mikarakara ny ny ondry noho ny amin’ny vola, mpikarama, sy 
ny mpiandry tena izy izay manolotra ny   ainy hiaro ny ondry. 

And 10:15-16 dia tahaka ny ahafantaran'ny Ray Ahy sy ny ahafantarako 

ny Ray; ary Izaho manolotra ny aiko hamonjy ny ondry. Manana ondry hafa 

izay tsy amin'ity vala ity Aho; ary ireny koa dia tsy maintsy ho entiko 

ka hihaino ny feoko; ary ho tonga andiany iray izy, sady iray 

ihany ny Mpiandry. 

Jesosy no Mpiandry Ondry Lehibe. 

Hebreo 13:20 Ary Andriamanitry ny fiadanana, Izay nitondra an'i Jesosy 

Tompontsika, Mpiandry ondry lehibe, hiala amin'ny maty, mitondra ny 

ran'ny fanekena mandrakizay 

Mpiandry Aina (Fanahy) 

Jesosy no Mpiandry ary Mpanara-maso ny aintsika. 

1 Petera 2:25 Fa efa nania toy ny ondry ianareo nefa ankehitriny dia efa 

niverina ho amin'ny Mpiandry sy Mpitandrina ny fanahinareo. 

Lohan’ny Mpiandry 

Jesosy no Lohan’ny Mpiandry. 

1 Petera 5:4 Ary rehefa miseho ny Lohan'ny mpiandry, dia hahazo ny satro-

boninahitra tsy mety simba ianareo, 

Mpiandry Ondry Onena 

Jesosy dia onena tamin’ny olona, nanao azy “nampahantraina sy 
ny nafoy, toy ny ondry tsy misy mpiahy.” Ny mpiandry dia 
tokony onena ary tokony ho mpiandry azy.  

Matio 9:36 Ary nony nahita ny vahoaka Jesosy, dia nahonena Azy ny 

fijeriny ireo, satria nampahantraina ireo ka nafoy toy ny ondry tsy misy 

mpiandry. 

Ny asa fanompoan’i Jesosy amin’ny maha Mpiandry Ondry no 
modelin’ny asa fanompoana ho an’izay nantsoina ho mpiandry 
na mpitandrina ao amin’ny fiangonana. 

FANONTANIANA FAMERENANA 

1. Farito ny teny hoe mpiandry, mpiandry ondry, mpitandrina ary eveka. 

 

 

 

 

2. Hazavao ny “toetrin’ny ondry” mifandray amin’ny fiainan’ny mpino izay maneho fa tena 

tokony ho mpiandry marina isika. 

 

 

 

 

3. Inona no toetra tsaran’i Jesosy izay maneho Azy ho Mpiandrintsika?

Lesona Fahafolo 

Ny Asa Fanompoann’ny Mpitandrina, Na Mpiandry Ondry(Tohiny)  
Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

TOETRA TSARA MANOKANA AMIN’NY MPIANDRY (MPITANDRINA) 

Manampy ny fifidianana amin’ny ankapobeany manokana ny 
loholona, ny mpiandry(mpitandrina) dia tokony hanana kalitao 
maromaro sy nivelatra tamina talenta manokana izay hanampy 
azy amin’ny asany amin’ny fanomezam-pahasoavana amin’ny 
asa fanompoana manokany. 

Mitarika Ondry  

Ny mpiandry(mpitandrina) dia tokony hahavita mitarika ondry. 

Jaona 10:4 Ary rehefa mamoaka ireo rehetra ireo izy, dia mialoha azy; ary 

ny ondriny manaraka azy, satria mahalala ny feony ireo. 

Raha ohatra ny mpiandry ka hitarika ny mpino ao amin’ny 
fiangonana, dia tokony ho efa nandeha tamin’ny 
lalan’Andriamanitra izy. Tokony hanana fahalalana miasa 
momba ny fahamarinan’ny tenin’Andriamanitra izy ary nahita 
ireo fahamarinana ireo niasa teo amin’ny fiainany manokana. 

Amin’ny maha mpitarika, raha ohatra tian’ny mpiandry 
hivavaka ao amin’ny fiangonana ny mpino, dia tokony ho izy 
mihitsy no olom-bavaka. Raha tiany ny mpino ho lasa mahatoky 
amin’ny fahafolon-karena sy ny fanatitra, dia izy mihitsy tokony 
hatoky amin’ny fanomezana. Raha tiany ho mpambabo fanahy 
ny olona,dia izy no tokony ho mpambabo fanahy. Tokony ho 
ohatra amin’ny mpino ny mpiandry.  

Hebreo 13:7 Tsarovy ny mpitondra anareo, izay efa nitory ny 

tenin'Andriamanitra taminareo; hevero ny niafaran'ny fiainany, ka araho ny 

finoany. 

1 Timoty 4:12 Aoka tsy hisy olona hanao tsinontsinona anao noho ny 

hatanoranao; fa aoka ho tonga fianarana ho an'ny mino ianao amin'ny 

fiteny, amin'ny fitondran-tena, amin'ny fitiavana, amin'ny finoana, amin'ny 

fahadiovana. 

1 Petera 5:2-3 Andraso ny ondrin'Andriamanitra izay eo aminareo, 

mitandrina azy tsy an-tery, fa amin'ny sitrapo,[araka an'Andriamanitra]; tsy 

amin'ny fitiavana harena maloto, fa amin'ny zotom-panahy; tsy ho 

mpanjakazaka, amin'ny anjara-fiandrasana, fa ho fianaran'ny ondry. 

1 Korintiana 11:1 Aoka hanahaka ahy ianareo, dia tahaka ny anahafako 

an'i Kristy. 

Mamahana Ny Ondry 

Ny mpiandry ondry dia tokony ho afaka mamahana ny ondry. 

Jeremia 23:4 Ary hanendry mpiandry ho azy Aho, ka dia hiandry azy ireo; 

Ka tsy hatahotra na hivadi-po intsony izy, sady tsy hisy tsy ho voavory, hoy 

Jehovah. 

Jeremia 3:15 Dia homeko mpitondra araka ny sitrapoko ianareo. Izay 

hitondra anareo amin'ny fahalalana sy ny fahendrena. 

Asan'ny Apostoly 20:28 Tandremo ny tenanareo sy ny ondry rehetra izay 

nanaovan'ny Fanahy Masina anareo ho mpitandrina, hiandrasanareo ny 

fiangonan'Andriamanitra, izay novidiny tamin'ny ràny.  

Raha ohatra ka ho fahanana ka mitombo ny ondry, dia tokony 
ho fahanana amin’ny sakafom-panahy sy rano avy amin’ny 
tenin’Andriamanitra voalanjalanja tsara izy  

Mamahana Ny Tenany  

Ny mpiandry dia tokony hanolo-tena amin’ny fianarana ny 
tenin’Andriamanitra sy ny vavaka. Raha ohatra ka handeha 
hamahana ny ondry ny mpiandry, dia izy aloha no tokony 
handany fotoana mifaly, manao fety amin’ny Teny.  

Asan'ny Apostoly 6:4 Fa izahay kosa haharitra amin'ny fivavahana sy ny 

fampianarana. 

Jeremia 10:21 Fa efa ketrina ny mpiandry ondry ka tsy mitady an'i 

Jehovah; Izany no tsy mahahendry azy, ka dia miely ny ondry andrasany 

rehetra. 

 Sakafo Voalanjalanja 

Ny mpiandry dia tokony hahita fa ny mpino dia voafahana 
amin’ny sakafo voalanjalanja ary izy ireo dia tokony hiharihary 
hatrany eo anatrehan’ny asa fanompoan’ny loholona hafa izay 
apostoly,mpaminany, evanjelistra sy mpampianatra. Hahita izy 
fa ny sakafo izay namahanana dia mana vaovao amin’izay 
lazain’Andriamanitra sy ataony ankehitriny.  

Jeremia 15:16 Hitako ny teninao ka nohaniko, ary ny teninao no fifaliako 

sy firavoravoan'ny foko; Fa nantsoina tamin'ny anaranao aho, Jehovah, 

Andriamanitry ny maro ô. 

Efesiana 4:13 mandra-pahatongantsika rehetra ho amin'ny firaisan'ny 

finoana sy ny fahalalana tsara ny Zanak'Andriamanitra, ka ho lehilahy 

lehibe, mahatratra ny ohatry ny halehiben'ny fahafenoan'i Kristy; 

Mampita Amin’ny Fahaiza-Manao 

Ny mpiandry dia tokony ho manana talenta amin’ny 
famahanana amin’ny Teny. Tokony afaka mampita amin’ny 
ahavon’ny ara-panahin’ny rehetra izy, avy amin’ny tanora 
indrindra mankamin’ny antim-panahy satria ny ondry dia samy 
hanana ny taonany.  

Jaona 16:12 Mbola manana zavatra maro holazaina aminareo Aho, nefa tsy 

zakanareo ankehitriny. 

Isaia 40:11 Hiandry ny ondriny tahaka ny mpiandry ondry Izy; Ny sandriny 

no hanangonany ny zanak'ondry, ka hotrotroiny eo an-tratrany ireny, ary 

horoahiny miadana ny ampianahany. 

Isaia 40:29 Mampahatanjaka ny reraka Izy, ary izay kely hery dia omeny 

hery be. 

Manana Fifandraisana Manokana 

Ny mpiandry dia tokony hanana fifandraisana manokana 
amin’ny ondry. 

Jaona 10:27 Ny ondriko mihaino ny feoko, ary Izaho mahalala azy, ary izy 

manaraka Ahy,  

Jaona 10:3 Ary izy no vohan'ny mpiandry vavahady; ary ny ondry mihaino 

ny feony; ary izay ondriny tokoa dia antsoiny amin'ny anarany avy ka 

entiny mivoaka. 

Ny fiangonana dia tokony hanana mpiandry maro miasa ho 
tahaka ny anisan’ny loholony, mba hahatonga ny ondry tsirairay 
fantatra amin’ny anarany ary ny tsirairay dia manana 
fifandraisana manokana amin’ny mpiandry. Mba tsy ho lavitry 
ny mpino ny mpiandry, fa tokony ho azo foana, maka fotoana 
hahafantarana sy hifandraisana manokana aminy.  

Ny mpiandry dia mila mandany fotoana miarakamin’ny olona. 

Na dia tsy mpiandry aza Ezekiela, dia ohatra tsara amin’ny 
mpitarika maka ny fotoana ilaina amin’ny olona izay tarihiny 
izy.  

Ezekiela 3:15 Dia tonga tany amin'ny babo tany Telabiba aho, dia teo 

amin'izay nonina teo amoron'ny ony Kebara, teo amin'izay nipetrahany, ary 

mandritra ny hafitoana dia tahaka ilay torana iny aho. 

Loharanon-Pahatanjahana 

Ny mpiandry dia lasa tena loharanom-pahatanjahana sy 
fampaherezana ireo izay olona mifandray aminy. 

Filipiana 1:27b-28 Fa hany ataoko: aoka ny fitondran-tenanareo ho 

miendrika ny filazantsaran'i Kristy, mba handrenesako ny tœtrareo (na ho 

tonga aho ka hahita anareo, na tsy ho tonga), fa maharitra amin'ny fanahy 

iray ianareo ka miray fo hiara-miezaka hampandroso ny finoana ny 

filazantsara, ka tsy ho azon'ny fahavalo ampitahorina ianareo na 

amin'inona na amin'inona; fa amin'ireo dia mariky ny fahaverezana izany, 

nefa mariky ny famonjena anareo kosa, sady avy amin'Andriamanitra. 

Hebreo 13:7 Tsarovy ny mpitondra anareo, izay efa nitory ny 

tenin'Andriamanitra taminareo; hevero ny niafaran'ny fiainany, ka araho ny 

finoany. 

Izany no ilay karazana fifandraisana lalina ilain’ny mpiandry 
mba hahafahana manana fo tena onena marina ho an’ny ondry. 

Lioka 15:4 Iza moa no olona aminareo, izay manana ondry zato, ka very ny 

anankiray, no tsy mandao ny sivy amby sivi-folo any an-efitra ka mandeha 

hitady ilay very mandra-pahitany azy? 

Manolotra Ny Fiainana 

Ny mpiandry dia tokony hanolotra ny fiainany ho an’ny ondry 
an-tsitrapo. 

Jaona 10:15 dia tahaka ny ahafantaran'ny Ray Ahy sy ny ahafantarako ny 

Ray; ary Izaho manolotra ny aiko hamonjy ny ondry. 

1 Jaona 3:16 Izao no ahafantarantsika ny fitiavana, satria Izy no nanolotra 

ny ainy hamonjy antsika; ary isika kosa mba tokony hanolotra ny aintsika 

hamonjy ny rahalahy. 

Apokalypsy 12:11 Ary izy ireo naharesy azy noho ny amin'ny ran'ny 

Zanak'ondry Sy ny teny filazana Azy, Ary tsy nankamamy ny ainy intsony 

iry, na dia ho faty aza. 

Ny mpiandry dia tokony hanana fahatakarana lalina momba ny 
fanoloran-tena sy tsy fivadihana amin’ny ondry. Rehefa fantatry 
ny olona fa ny mpiandriny dia tena manolo-tena ho azy, dia ho 
lasa manolo-tena tanteraka ho amin’ny mpiandriny izy. Tafiditra 
amin’izany fanoloran-tena izany ny fanomezana ny fiainana iray 
manontolo, ny fotoana, ny zavatra mahakasika manokana, ary 
hery ho an’ny ondry. 

Jaona 10:11 Izaho no Mpiandry Tsara; ny Mpiandry Tsara manolotra ny 

ainy hamonjy ny ondry. 

Nanarina Mafy Noho Ny Tsy-Firaharahana 

Ny mpiandry dia nanarina mafy noho ny tsi-firaharahana ny 
zavatra nilain’ny ondry. 

Ezekiela 34:4 Tsy manatanjaka ny malemy ianareo, na manasitrana ny 

marary, na manamatra ny folaka, na mampody ny noroahina, na mikatsaka 

ny very; fa loza loatra ny fampanomponareo azy. 

Jaona 10:12 Ary ny mpikarama, satria tsy mpiandry na tompon'ny ondry 

izy, koa raha mahita ny amboadia avy, dia mandao ny ondry ka mandositra, 

ary ny amboadia misambotra ny ondry ka mampihahaka azy 

Jeremia 23:2 Koa izao no lazain'i Jehovah, Andriamanitry ny Isiraely, ny 

amin'ireo mpiandry izay miandry ny oloko: Hianareo efa nampihahaka ny 

ondriko sy nandronjindronjina azy, fa tsy nanolokolo azy; Koa, indro, 

hovaliako ianareo noho ny faharatsian'ny ataonareo, hœ Jehovah 

 Fitiavan-Dalina 

Avy amina fitiavan-dalina, ny mpiandry dia hanara-maso ny 
ondry amin’ny fahalalana fa izy dia hanome tatitra 
amin’Andriamanitra momba ny tsirairay. 

Hebreo 13:17 Manekè ny mpitondra anareo, ka manoava azy; fa izy 

miambina ny fanahinareo araka izay tokony hataon'ny olona mbola 

hampamoahina, mba hanaovany izany amin'ny fifaliana, ta tsy amin'ny 

fisentoana; fa tsy hahasoa anareo izany. 

Ny mpiandry dia hametraka ny fahsalaman’ny ondry mihoatra 
noho ny fiainany sy ny asa fanompoany.  

NY ASA FANOMPOAN’NY MPIANDRY(MPITANDRINA) 

Mitady Ny Very 

Ny asa fanompoan’ny mpiandry dia ny mitady ireo izay very. 

Lioka 15:4 Iza moa no olona aminareo, izay manana ondry zato, ka very ny 

anankiray, no tsy mandao ny sivy amby sivi-folo any an-efitra ka mandeha 

hitady ilay very mandra-pahitany azy? 

Ny mpiandry dia mitady hatrany ireo izay nianangatsiaka 
tamin’ny fifandraisany tamin’Andriamanitra. Ho malina 
amin’ny ondry tsirairay izay nanomboka very izy. Hanaraka azy 
izy. Hiantso ary hamangy azy izy, hamporisika azy hiverina 
amin’ny vala. 

Miandry Ny Ondry 

Ny mpiandry dia hiandry ny ondry amin’ny loza.  

Asan'ny Apostoly 20:29 Fantatro fa rehefa lasa aho dia hisy amboadia 

masiaka hiditra eo aminareo izay tsy hiantra ny ondry.  

Ny mpiandry dia ho malina hatrany amin’ny loza avy any 
ivelany na ao anatiny mety hahazo ny ondry. Fantany ireo izay 
maratra na nibolisatra na nianjera. Malina izy raha ohatra misy 
mitady hitondra fampianaran-diso na mitady hitondra 
fampisarahana sy ady. 

Mikarakara Ireo Izay Mila Izany  

Ny mpiandry dia mikarakara ireo izay mila izany.  

Isaia 58:6-7 Tsy izao va no fifadiana izay ankasitrahako: Dia ny hamaha ny 

famatoran'ny faharatsiana, sy hanaboraka ny fehin'ny zioga, sy handefa ny 

ampahorina ho afaka, ary hanapatapaka ny zioga rehetra? Moa tsy ny 

hizara ny mofonao ho an'ny noana va, sy ny hampiantrano ny ory 

manjenjena, ary mba hanafianao izay hitanao mitanjaka, ka tsy hihirim-

belona amin'ny namanao ianao?  

Ny mpiandry dia hanampy hatrany ny maratra, ny mahantra, ny 
mpitondra-tena, ary ny kamboty. Hamangy sy hanasitrana ny 
marary izy. Hitondra fampiononana ireo izay namery ny tiany 
tamin’ny fahafatesana izy. 

Hanitsy Ary Hanafay 

Ny mpiandry dia hanitsy sy hanafay ireo izay nanota. 

Ny mpiandry dia mitondra tehina sy rantsa-kazo. Ny rantsa-kazo 
dia ampiasaina amin’ny fanakarana sy famonjena, fa ny tehina 
dia ampiasaina amin’ny fanitsiana sy fiarovana.  

Salamo 23:4 Eny, na dia mandeha mamaky ny lohasaha aloky ny 

fahafatesana aza aho, dia tsy hatahotra ny loza aho, fa Hianao no amiko; 

ny tsorakazonao sy ny tehinao, ireo no mahafa-tahotra ahy. 

Ny fanafaizana dia tokony homena raha tokony hitombo ny 
ondry. Ny mpiandry izay tena tia ny ondry dia manafay azy.  

Mpitarikan’ny Mpitarika 

Ny mpiandry dia ho mpitarikan’ny mpitarika.  

Ny mpiandry dia hahay handanjalanja ny fampiasany ny 
fotoanany. Tsy amin’ireo izay maratra ihany no handaniany ny 
fotoanany, fa handany ny fotoanany kokoa fampivelarana ireo 
izay maniry ny hitombo sy hihalehibe amin’ny fiainana kristiana 
izy.  

Tsy hilaozany mandany ny fotoanany amin’ny “famonoana 
hafanana” fa handany ny fotoanany kokoa amin’ny 
“famelomana hafanana” eo amin’ny fiainan’izay tena manolo-
tena feno izy. Ho fantany ireo izay ho mpitarika sy ireo izay 
nantsoin’Andriamanitra amin’ny asa fanompoana dimy ary 
handany ny fotoanany hanomana azy ireo ho amin’ny asa izay 
niantsoan’Andriamanitra azy izy.  

Mamahana Ny ondry 

Ny mpiandry dia hamahana ny ondry amin’ny 
tenin’Andriamanitra am-pitiavana sy amin’ny fahaiza-manao. 

Jaona 21:15 Ary rehefa nisakafo izy, dia hoy Jesosy tamin'i Simona 

Petera: Simona, zanak'i Jaona, moa ny fitiavanao Ahy mihoatra noho ny 

fitiavan'ireto? Hoy izy taminy: Eny, Tompoko; Hianao mahalala fa tia Anao 

aho. Dia hoy Izy taminy: Fahano ary ny ondrikeliko. 

Ny fanehoam-pitiavana lehibe indrindra izay afaka homen’ny 
mpiandry an’i Jesosy dia ny fahatokiana amin’ny famahanana 
ny ondriny amin’ny fahamarinan’ny tenin’Andriamanitra. Raha 
araka io toro-làlan’i Jesosy io izay nohamafisiny tamin’ny 
famerimberenana izany intelo, ny tena zava-dehibe amin’ny 
asan’ny mpiandry dia ny mamahana ny ondry. 

Araka ireo lafin’ny rehetra amin’ny maha mpiandry ireo 
(mpitandrina) ny fanompoana dia tokony ho voalanjalanja 
indrindra amin’ny fahombiazana ara-potoana. Rehefa mahatoky 
amin’ireo lafiny rehetra ireo ny mpiandry, ny havalin’ny ondry 
izany dia ny fahtokiana sy fanoloran-tena amin’ny asan’ny 
Tompo ao amin’ny fiangonana. Ny ondry salama dia hiteraka. 
Amin’ny fanaovana izany, ny fiangonana dia hitombo ary 
hampivelatra ny fanompoany. Rehefa mahatoky amin’ny ondry 
izay omen’ny Tompo azy ny mpiandry, dia hanome azy bebe 
kokoa Izy.  

Matio 25:21 Hoy ny tompony taminy: Tsara izany, ry mpanompo tsara sady 

mahatoky; nahatoky tamin'ny kely ianao, dia hotendreko ho mpanapaka ny 

be; midìra amin'ny fifalian'ny tomponao. 

Miasa Amin’ny Fanomezam-pahasoavana 
1 Korintiana 12:31 Nefa maniria fatratra ny fanomezam-pahasoavana 

lehibe indrindra; ary, indro, izay lalana tsara indrindra no atoroko anareo: 

Ny mpiandry dia tokony hiasa malalaka amin’ny fanomezam-
pahasoavan’ny Fanahy Masina rehetra. Na izany aza, ny 

fanomezana ny amin’ny fanambarana dia tena zava-dehibe 
mihitsy amin’ny asa fanompoan’ny mpiandry.  

Amin’ny alalan’ny fiasan’ny teny fahalalana sy teny fahendrena, 
dia ho fantatry ny mpiandry rehefa misy zavatra ilain’ny mpino 
iray. Amin’ny fotoan’Andriamanitra, dia ho antsoiny io mpino 
ion a ho any an-tranony izy amin’ny fotoana tandrify izay ilaina 
fikasihana manokana.  

Ho hampitandreman’Andriamanitra amin’ny loza ny mpiandry 
amin’ny alalan’ny fiasan’ny fanomezam-pahasoavana 
mamantatra fanahy samy hafa. Misy fiarovana lehibe ho an’ny 
fiangonana ary fahombiazana bebe kokoa amin’ny 
fanompoan’ny mpiandry raha voatarika tsara izy, amin’ny 
fotoana misesisesy, amin’ny alalan’ny fiasan’ny fanomezam-
pahasoavana ny amin’ny fanambarana avy amin’ny Fanahy 
Masina.  

FANONTANIANA FAMERENANA 

1. Hazavao ny anisan’ny tena fifidianana lehibe izay manokana takiana amin’ny fiainan’ny tena 

mpiandry sy ny asa fanompoany. 

 

 

 

 

 

 

 

2. Tanisao ny sasany amin’ireo tena zava-dehibe amin’ny asan’ny mpiandry rehefa manompo ny 

ondry izy. 

Lesona Faha Iraika Ambin’ny Folo 

Asa Fanompoan’ny Mpampianatra 
Efesiana 4:11 Ary Izy no nanome ny sasany ho Apostoly, ary ny sasany ho mpaminany, ary ny sasany ho evanjelista, 

ary ny sasany ho mpiandry sy mpampianatra, 

1 Korintiana 12:28,29 Ary Andriamanitra efa nanendry ny sasany teo amin'ny fiangonana, voalohany Apostoly, 

faharoa mpaminany, fahatelo mpampianatra, manaraka izany dia fahagagana, dia fanomezam-pahasoavana ho enti-

mahasitrana, dia fanampiana, dia fitondrana, dia fiteny samy hafa tsy fantatra. Apostoly va izy rehetra? Mpaminany 

va izy rehetra? Mpampianatra va izy rehetra? Manao fahagagana va izy rehetra? 

Romana 12:4-7 Fa toy ny ananantsika zavatra maro momba ny tena iray, nefa tsy mitovy asa izay rehetra momba ny 

tena, dia toy izany koa isika, na dia maro aza, dia tena iray ihany ao amin'i Kristy, ary samy miara-momba ny tena isika 

rehetra. Ary satria samy manana fanomezam-pahasoavana samy hafa isika, araka ny fahasoavana izay nomena 

antsika: raha faminaniana, dia aoka hatao araka ny ohatry ny finoana; raha fanompoana amin'ny fiangonana, dia aoka 

ho amin'ny fanompoana; raha mampianatra, dia aoka ho amin'ny fampianarana; 

FAMPIDIRANA 

Iraka Lehibe  

Rehefa nanome ny Iraka Lehibe Jesosy, tsy ny history ny 
filazantsara ihany no nolaizainy ny mpino Azy, fa noteneniny 
ihany koa mba hanao mpianatra ny firenena rehetra. Izany dia 
atao amin’ny fampianarana azy.  

Matio 28:19-20 koa mandehana ianareo, dia ataovy mpianatra ny firenena 

rehetra, manao batisa azy ho amin'ny anaran'ny Ray sy ny Zanaka ary ny 

Fanahy Masina sady mampianatra azy hitandrina izay rehetra nandidiako 

anareo; ary, indro, Izaho momba anareo mandrakariva ambara-

pahatongan'ny fahataperan'izao tontolo izao. 

Famaritana 

Ny mpampianatra dia ilay manome toro-làlana, ary amin’ny 
alàlan’ny fampianarany dia mahatonga ny hafa mianatra. Ny 
fampianarany dia misy fanehoana sy fanazavana ny Soratra 
Masina ary toro-làlana momba ny foto-pampianarana amin’ny 
hafa. 

Ny asa fanompoana fampianarana dia mitàna toerana lehibe ao 
amin’ny Testamenta Vaovao. Ny mpampianatra ihany no 
voatonona anarana amin’ny lisitra anankitelo momba ny 
fanomezam-pahasoavana amin’ny nomena ao amin’ny Soratra 
Masina. 

Tanjona 

Ny fampianatra dia ilaina ho an’ny fampiraisana, fitomboana, 
fahamatorana ary ho fanomanana ny mpino ho amin’ny 
fanompoana. 

Efesiana 4:11-13 Ary Izy no nanome ny sasany ho Apostoly, ary ny sasany 

ho mpaminany, ary ny sasany ho evanjelista, ary ny sasany ho mpiandry sy 

mpampianatra, ho fanatanterahana ny olona masina, ho amin'ny asan'ny 

fanompoana amin'ny fiangonana, ho amin'ny fampandrosoana ny tenan'i 

Kristy, mandra-pahatongantsika rehetra ho amin'ny firaisan'ny finoana sy 

ny fahalalana tsara ny Zanak'Andriamanitra, ka ho lehilahy lehibe, 

mahatratra ny ohatry ny halehiben'ny fahafenoan'i Kristy; 

Ny asa fanompoan’ny mpampianatra dia tena ilain’ny mpino rah ate 
hitombo amin’ny Tenin’Andriamanitra izy. 

Efesiana 4:15 fa mba hanaraka ny marina amin'ny fitiavana ka hitombo 

amin'ny ny zavatra rehetra ho amin'izay Loha, dia Kristy; 

Teny Hebreo 

Teny roa no nampiasaina ho an’ny mpampianatra ao amin’ny 
Testamenta Taloha Hebreo izay maneho ny mahizy ny asa 
fanompoan’ny mpampianatra. 

� Mampahafantatra  

“Yarah” dia midika hoe mikoriana tahaka ny rano (tahaka ny 
orana), manondro (tahaka ny rantsa-tanana). Nadika tahaka ny: 
manoro làlana, mampahafantatra, mananatra, manorina, 
mitifitra, mampiseho, mampianatra amin’ny alalan’ny, ary 
manorana. 

Eksodosy 4:12,15 Koa ankehitriny, dia mandehana, fa Izaho no homba ny 

vavanao ka hanoro anao izay holazainao. Dia hiteny aminy ianao ka hanolo-

teny azy; ary Izaho homba ny vavanao sy ny vavany ka hanoro anareo izay 

hataonareo. 

 

Eksodosy 18:20 ary hampianatra azy ny didy sy ny lalàna izay mety 

halehany sy ny asa izay mety hataony. 

 

Eksodosy 35:34 Ary ny fahaizana hampianatra koa dia efa 

nataon'Andriamanitra tao am-pony, dia izy sy Oholiaba, zanak'i Ahisamaka 

avy amin'ny firenen'i Dana. 

� Mampianatra Am-Pitandremana Tsara 

“Lamad” dia midika hoe mandrisika (lalina kokoa) na raha 
fampiharana, dia mampianatra amin’ny alalan’ny fahefa-
mampianatra. Nadika tahaka ny: mampianatra am-
pitandremana, mampianatra miaraka amin’ny fahaiza-manao, 
mampianatra, mpampianatra, na fampianarana. 

Deotoronomia 5:1 Ary Mosesy niantso ny Isiraely rehetra ka nanao taminy 

hœ: Ry Isiraely ô, mihainoa ny didy sy ny fitsipika izay lazaiko eto 

anatrehanareo anio, ka ianaro ireo, sy mitandrema mba hankatò azy. 

Salamo 119:7 Hidera Anao amin'ny hitsim-po aho Amin'ny ianarako ny 

fitsipikao marina. 

Deotoronomia 11:19 ary ampianaro ny zanakareo izany, ka resaho, na 

mipetraka ao an-tranonao ianao, na mandeha an-dalana, na mandry, na 

mifoha; 

Ezra 7:10 Fa Ezra nampiomana ny fony hitady ny lalàn'i Jehovah ka 

hankatò izany ary hampianatra ny Isiraely didy sy fitsipika. 

Salamo 24:4-5 Izay madio tanana sy mahitsy fo, izay tsy manandratra ny 

fanahiny ho amin'ny lainga, na mianiana hamitaka. Handray fitahiana avy 

amin'i Jehovah izy, ary fahamarinana avy amin'Andriamanitry ny famonjena 

azy. 

 

Ny fampianarana dia hikoriana tahaka ny ranononrana 
milatsaka, rehefa hain’ny mpampianatra tsara mihitsy ny 
manoro làlana. Izany dia mahatonga ny mpianatra hianatra. Ny 
fampianarana dia tahaka ny fanjaitra na tehina izay mahatonga 
ny olona handeha amin’ny fomban’Andriamanitra.  

Teny Grika 

Teny enina no nampiasaina izay mifandraika amin’ny 
mpampianatra ao amin’ny Testamenta vaovao, na izany aza, ny 
tsirairay avy amin’ireo teny ireo mitovy ny teny fototra 
nihaviany. 

� Mampita fahalalana 

“Didasko” dia midika hoe mampianatra na manoro. 
Mampianatra no nandikana izany. 

� Mitondra fahalalana 

“Didaktikos” dia midika hoe mpanoro làlana. Mahavita 
mampianatra no nandikana izany. 

� Mandray an-tànana 

“Didaktos” dia midika hoe miandraikitra ny, mampiaiky 
amin’ny fampianarana, nampianatra no nandikana izany. 

� Mampianatra (Anarana)  

“Dikaskalia” dia midika hoe fanoroana làlana, ilay asa na ilay 
fampahafantaraba. Foto-pampianarna, fianarana, fandalinana no 
nandikana izany. 

� Mpampianatra 

“Dikaskolos” dia midika hoe mpanoro làlana ary izao no 
handikana azy: 

� Mpandalina in-14, 

� Mpampita fahalalana in-47, 

� Mpampianatra in-10 times,  

� Mpampiana-dalàna in-67. 

� Mampianatra (Matoanteny)  

“Didache” dia midika hoe fanoroana làlana, ny fanaovana 
fanoroan-dàlana. Izao no nandikana azy hoe “foto-pampianarana 
no nampianarina.” 

Noho izany ny mpampianatra dia ilay manoro làlana, ary 
amin’ny alàlan’ny fampianarana dia mahatonga ny hafa 
hianatra. Tafiditra amin’izany ny fanehoana, fanazavana ary 
fanoroana làlana momnba ny foto-pampianarana amin’ny hafa.  

Ny mpampianatra izao anisan’ny anatin’ireo asa fanompoana 
dimy dia nofidin’Andriamanitra mba hanoro làlana ny hafa.  

JESOSY, ILAY MPAMPIANATRA  

Jesosy no ohatra voalohany ho antsika amin’ny mpampianatra. 
Izay rehetra nantsoina ho mpampianatra dia tokony handinika 
ny Filazantsara ary mandalina ny fiainana naha Mpampianata 
Azy.  

Fantatra 

� Mpianatra  

Ny mpianatra dia nahalala an’i Jesosy ho mpampianatra. 

Marka 4:38 Ary Jesosy natory teo am-bodin'ny sambokely tambonin'ny 

ondana; ary namoha Azy izy ireo ka nanao taminy hœ: Mpampianatra ô, tsy 

mampaninona Anao va izao hahafatesanay izao? 

Jaona 13:13 Hianareo manao Ahy hœ Mpampianatra sy Tompo; ary marina 

ny filazanareo, fa izany tokoa Aho. 

� Fariseo 

Ny fariseo sy ny mpampiana-dalàna dia nahalala an’i Jesosy ho 
mpampianatra. Na izy ireo aza dia niezaka ny nampiasa ny 
fanomezam-pahasoavany amin’ny fampianarana tahaka ny 
fandrika mba hampiasainy amin’ny fifandirana ara-politika sy 
ara-pombam-pivavahana. 

Matio 22:16-17 Dia naniraka ny mpianany mbamin'ny Herodiana hankeo 

aminy izy ka nanao hœ: Mpampianatra ô, fantatray fa marina Hianao ka 

mampianatra marina ny lalan'Andriamanitra ary tsy manahy olona, satria 

tsy mba mizaha tavan'olona. Koa lazao aminay ary izay hevitrao: Moa mety 

va ny mandoa vola hetra ho an'i Kaisara, sa tsia? 

� Ilay Zatovo Mpanan-karena 

Ilay zatovo mpanan-karena dia niantso an’I Jesosy hoe 
“Mpampianatra Tsara.” 

Marka 10:17 Ary nony vao nivoaka nankeny an-dalana Jesosy, dia nisy 

olona anankiray nihazakazaka nanatona ka nandohalika teo anatrehany ary 

nanontany Azy hœ: Mpampianatra tsara ô, inona no hataoko handovako 

fiainana mandrakizay? 

� Nikodemosy 

Nikodemosy dia mpampianatra ary raha nanatona an’i Jesosy 
izy dia amin’ny maha mpampianatra Azy. 

Jaona 3:2 Izy nankao amin'i Jesosy nony alina ka nanao taminy hœ: Raby 

ô, fantatray fa mpampianatra avy amin'Andriamanitra Hianao; fa tsy misy 

olona mahay manao izao famantarana ataonao izao, raha tsy Andriamanitra 

no momba azy. 

Na taiza na taiza nalehan’i Jesosy 

Jesosy dia Mpampianatra na taiza na taiza nalehany. Mandany 
fotoana betsaka amin’ny fampianarana vahoaka maro dia maro 
Izy. 

Matio 9:35 Ary Jesosy nandeha nitety ny tanàna rehetra sy ny vohitra, 

nampianatra tao amin'ny synagoga sy nitory ny filazantsaran'ny fanjakana 

ary nahasitrana ny aretina rehetra mbamin'ny rofy rehetra. 

Matio 11:1 Ary rehefa vitan'i Jesosy ny nandidiany ny mpianany roa 

ambin'ny folo lahy, dia niala teo Izy hampianatra sy hitoriteny any an-

tanànan'ny olona. 

Matio 13:54 Ary nony tonga tany amin'ny taniny Izy, dia nampianatra ny 

olona tao amin'ny synagoga, ary talanjona ny olona ka nanao hœ: Avy taiza 

re no nahazoan'ilehity izany fahendrena sy asa lehibe izany? 

Matio 21:23 Ary rehefa tafiditra teo an-kianjan'ny tempoly Jesosy ka 

nampianatra, dia nanatona Azy ny lohan'ny mpisorona sy ny loholona ka 

nanao hœ: Fahefana manao ahoana no anaovanao izao? Ary iza no nanome 

Anao izao fahefana izao? 

Marka 10:1 Ary niainga niala teo Jesosy, dia tonga tany amin'ny sisin-

tanin'i Jodia sy tany an-dafin'i Jordana; ary nisy vahoaka betsaka indray 

niangona teo aminy; koa araka ny fanaony dia nampianatra azy indray Izy. 

Jesosy dia nampianatra tany amin’ny synagoga, ny tempoly, 
teny an-dàlana, teny an-tendrombohitra, na taiza na taiza 
nalehany. 

Marka 14:49 Teo aminareo isan'andro Aho an-kianjan'ny tempoly, nefa tsy 

nisambotra Ahy ianareo; fa mba hahatanteraka ny Soratra Masina izao. 

Lioka 21:37 Ary nony antoandro dia nampianatra teo an-kianjan'ny tempoly 

Izy; ary nony alina dia nivoaka Izy ka nitœtra teo an-tendrombohitra atao 

hœ Oliva. 

NAMPIANATRA TAMIN’NY FOMBA MIAVAKA JESOSY 

Tamim-Pahefana 

Betsaka ny nampianatra tamin’ny andron’i Jesosy, fa nisy 
zavatra momba ny fampianarany izay nahatonga ny olona 
hanamarika zavatra. Ny vahoaka dia voasintona satria nisy hery 
sy hosotra tamin’ny fampianarany fa tsy tahaka ny hafa izay efa 
reny.  

Gaga daholo izy rehetra satria nampianatra tamim-pahefana Izy. 

Matio 7:28-29 Ary nony efa vitan'i Jesosy izany teny izany, dia talanjona 

ny vahoaka noho ny fampianarany, satria nampianatra azy toy izay manana 

fahefana Izy, fa tsy tahaka ny mpanora-dalàna teo aminy. 

Izany hosotra sy fahefana izany ihany no nomen’i Jesosy ny 
fiangonany.  

Ny fahombiazan’i Jesosy amin’ny fampianarany dia tsy satria 
noho ny fahaiza-manaony na fomba fanehoany. Tsy tamin’ny 
endriny na ny fomba fiakanjony. Fa tao amin’ny fahefany. 

Nandray Avy Amin’Andriamanitra 
Hosotry Ny Fanahy Masina 

Ny nahatonga an’i Jesosy nahomby tamin’ny maha 
mpampianatra Azy dia satria izay noraisiny avy tamin’ny Ray 
ihany no nampianariny ary tamin’ny hosotra sy tamin’ny 
herin’ny Fanahy Masina .  

Jaona 8:28 ka dia hoy Jesosy: Rehefa asandratrareo ny Zanak'olona, dia 

ho fantatrareo fa Izaho no Izy, ary tsy manao na inona na inona ho Ahy 

Aho, fa araka ny nampianarin'ny Raiko Ahy no ilazako izany zavatra izany. 

Jaona 7:16 Dia namaly azy Jesosy ka nanao hœ: Tsy Ahy ny 

fampianarako, fa an'izay naniraka Ahy. 

Nampiasa Sary 

Rehefa nadeha teny amin’ny Tanana Jesosy, dia nampiasa 
ohatra hita maso na resahana. 

Matio 9:16 Ary tsy misy olona manampina lamba tonta amin'ny tapa-

damba tsy mbola voalòna; fa ny vaovao izay natampina dia handrovitra ny 

lamba, ka hitatra ny triatra. 

Nanao Fanoharana 

Hanao tanatara kely Jesosy, na fanoharana, ary avy eo manazava 
izany, mifandraika amin’ny fahamarinana eo amin’ny fiainan’ny 
olona. 

Nanomboka Teo Amin’izay Nisy Ny Olona 

Avy amin’izay misy ny olona no hanombohan’i Jesosy 
mampianatra ary avy eo mitondra azy amin’izay tiany hisy azy. 
Ilay vehivavy Samaritana teny am-pantsakana dia teny ohatra 
tsara ny amin’izany. 

Jaona 4:10;15;25;26 Jesosy namaly ka nanao taminy hœ: Raha fantatrao 

ny fanomezan'Andriamanitra sy Izay miteny aminao hœ: Omeo Aho 

hosotroiko, dia ianao no ho nangataka taminy, ka nomeny rano velona. 

Hoy ravehivavy taminy: Tompoko, omeo izany rano izany aho, mba tsy 

hangetaheta na hanketo hantsaka intsony. 

Hoy ravehivavy taminy: Fantatro fa avy ny Mesia (Ilay atao hœ Kristy); ka 

rehefa tonga Izy, dia hambarany amintsika ny zavatra rehetra. 

Hoy Jesosy taminy: Izaho Izay miresaka aminao no Izy. 

Fahagagana Manamarina Ny Hafatra 

Ny famantarana sy fahagagana dia nisarika ny olona ho amin’i 
Jesosy. Nanamafy izany fa ny hafatra dia avy amin’ 
Andriamanitra. 

Lioka 5:17 Ary tamin'ny andro anankiray, raha nampianatra Jesosy, dia 

nipetraka teo ny Fariseo sasany sy ny mpampiana-dalàna, izay efa niala 

tamin'ny tanàna rehetra any Galilia sy Jodia ary tany Jerosalema; ary ny 

herin'ny Tompo dia tao aminy mba hahasitranany. 

Rehefa nanatona an’i Jesosy i Nikodemosy, fariseo izy ary 
anisan’ny mpanapaka sy mpanoro hevitra teo amin’ny Jiosy. 

Fantatr’i Nikodemosy hoe Iza Jesosy noho ny amin’ny 
famantarana mahagaga izay nataony. 

Jaona 3:1-2 Ary nisy Fariseo anankiray atao hœ Nikodemosy, mpanapaka 

tamin'ny Jiosy. 

Izy nankao amin'i Jesosy nony alina ka nanao taminy hœ: Raby ô, fantatray 

fa mpampianatra avy amin'Andriamanitra Hianao; fa tsy misy olona mahay 

manao izao famantarana ataonao izao, raha tsy Andriamanitra no momba 

azy. 

OHATRA-NA MPAMPIANATRA 

Paoly 

Paoly dia apostoly, evanjelistra ary mpampianatra ihany koa izy. 

1 Timoty 2:7 Mba hanao izany no nanendrena ahy ho mpitory sy Apostoly 

(milaza ny marina aho, fa tsy mandainga), ho mpampianatra ny jentilisa 

amin'ny finoana sy ny fahamarinana. 

2 Timoty 1:11 ny amin'io filazantsara io no nanendrena ahy ho mpitory sy 

Apostoly ary mpampianatra.  

Barnabasy Sy Paoly 

Tany Antiokia, ny sasany tamin’ny mpino izay nitsoaka ny 
fanenjehana dia nijoro vavolombelona tamin’ny Grika ary nisy 
fiangonana nitsangana. 

Asan'ny Apostoly 11:21-26 Ary ny tanan'ny Tompo nomba azy ireo, ka 

maro no isan'izay nino sy niverina ho amin'ny Tompo. 

Ary ren'ny sofin'ny fiangonana tany Jerosalema ny amin'ireo, dia naniraka 

an'i Barnabasy izy handeha hatrany Antiokia. Ary rehefa tonga izy ka 

nahita ny fahasoavan'Andriamanitra, dia faly ka nananatra azy rehetra 

haharitra hiray amin'ny Tompo amin'ny fo minia fatratra. Fa lehilahy tsara 

fanahy izy sady feno ny Fanahy Masina sy finoana; ary maro be ny olona 

nanampy ho an'ny Tompo.  

Dia lasa Barnabasy nankany Tarsosy hitady an'i Saoly. Ary rehefa nahita 

azy izy, dia nitondra azy hankany Antiokia. Ary niara-niasa tao amin'ny 

fiangonana hatramin'ny herintaona ngarangidina izy roa lahy ka 

nampianatra olona maro; ary tany Antiokia no voalohany nanaovana ny 

anaran'ny mpianatra hœ. 

� Nampianatra Mpino Vaovao 

Paoly,ilay olona tena nanenjika ny mpino ka nahatonga azy 
hitsoaka tany Antiokia, taty aoriana dia hitan’i Barnabasy ary 
nentiny tany Antiokia mba hampianatra ny mpino vaovao.  

� Mpaminany –Mpampianatra 

Na i Paoly na i Baranabasydia niasa amin’ny maha mpaminany 
sy mpampianatra talohan’ny nanirahana azy ho apostoly. 

Asan'ny Apostoly 13:1 Ary teo amin'ny fiangonana tany Antiokia nisy 

mpaminany sy mpampianatra: Barnabasy sy Simeona, izay atao hœ Nigera, 

sy Losio Kyreniana sy Menahema (izay niolonono tamin'i Heroda 

mpanapaka) ary Saoly. 

� Apostoly- Mpampianatra 

Paoly dia nanohy ny asa fanompoany amin’ny maha apostoly-
mpampianatra. 

1 Timoty 2:7 Mba hanao izany no nanendrena ahy ho mpitory sy Apostoly 

(milaza ny marina aho, fa tsy mandainga), ho mpampianatra ny jentilisa 

amin'ny finoana sy ny fahamarinana. 

2 Timoty 1:11 ny amin'io filazantsara io no nanendrena ahy ho mpitory sy 

Apostoly ary mpampianatra.  

Apolosy 

Apolosy dia mpampianatra. 

Asan'ny Apostoly 18:24-26 Ary tonga tany Efesosy ny Jiosy anankiray 

atao hœ Apolosy, izay teraka tany Aleksandria, lehilahy nahay nandaha-

teny sady nahery tamin'ny Soratra Masina. 

Izany lehilahy izany efa nampianarina ny lalan'ny Tompo; ary nafana fo izy, 

dia niteny sy nampianatra marimarina ny amin'i Jesosy, kanefa ny batisan'i 

Jaona ihany no fantany. 

Ary izy niteny tamin'ny fahasahiana teo amin'ny synagoga; ary rehefa 

nandre azy Prisila sy Akoila, dia nandray azy hankao aminy ka nampianatra 

azy marimarina kokoa ny amin'ny lalan'Andriamanitra. 

NY FAMPIANARANA DIA MITONDRA FAMPIRAISANA 

Ny fampianaranatsy tokony hampisaraka ny tenan’ny mpino, fa 
tokony hitondra fampiraisana. 

1 Korintiana 3:5-11 Koa inona moa Apolosy, ary inona moa Paoly? 

Mpanompo ihany izay nahatonga anareo ho mpino ireo, dia samy araka ny 

nomen'ny Tompo azy avy. 

Izaho namboly, Apolosy nandena, fa Andriamanitra no nampitombo. Ka dia 

tsinontsinona izay mamboly, na izay mandena, fa Andriamanitra Izay 

mampitombo no izy. Ary iray ihany ny mpamboly sy ny mpandena; nefa 

samy handray izay valim-pitiany avy araka ny fisasarany izy. 

Fa mpiara-miasa amin'Andriamanitra izahay; ary sahan'Andriamanitra sy 

trano arafitr'Andriamanitra ianareo. Araka ny fahasoavan'Andriamanitra 

nomena ahy, tahaka ny fanaon'ny mpità-marika mahay no nanaovako ny 

fanorenana, ary ny hafa mandrafitra eo amboniny; nefa aoka ny olona 

rehetra hitandrina izay arafiny eo amboniny. 

Fa tsy misy mahay manao fanorenana hafa afa-tsy izay natao, dia Jesosy 

Kristy. 

FANONTANIANA FAMERENANA 

1. Araka ny Matio 28:19,20 dia ahoana no fomba hanaovana mpianatra ny firenena rehetra? 

 

 

 

 

 

 

 

2. Manomeza famaritana ny dikan-teny amin’ny teny Grika fototra na teny Hebreo fototra izay 

nampiasaina hilazana ny mpampianatra.  

 

 

 

 

 

 

 

3. Manomeza zavatra telo momba ny fanompoan’i Jesosy amin’ny maha mpampianatra Azy izay 

nampiavaka Azy tamin’ny mpampianatra hafa tamin’ny androny. 

Lesona Faharoa Ambin’ny Folo 

Ny Asa Fanompoan’ny Mpampianatra (Tohiny)  

NY MANAMARIKA NY MPAMPIANATRA 

Hosotra Manokana  

Ny mpampianatra dia afaka mampianatra izay fantany momba 
ny Baiboly, fa ny antson’ny mpampianatra dia 
fanomezan’Andriamanitra. Ny asa fanompoana dimy izay an’ny 
mpampianatra dia tsy antso izay mifototra amin’ny fahafahana 
na fitodihana amin’ny fampianarana. 

Ny fanomezam-pahasoavana amin’ny fanompoana ho an’ny 
mpampianatra dia tsy ho makiana. Hitondra renirano loharano 
velona izany, ary hohosoran’ny Fanahy Masina. 

1 Jaona 2:20 Fa ianareo kosa manana hosotra avy amin'ilay Masina ka 

mahalala ny zavatra rehetra. 

1 Jaona 2:27 Ary ny aminareo, dia ilay hosotra noraisinareo taminy no 

mitœtra ao aminareo, ka tsy mila hampianarin'olona ianareo; fa satria ny 

hosotra avy aminy no mampianatra anareo ny zavatra rehetra, sady marina, 

fa tsy lainga izany, dia tomœra ao aminy ianareo, araka ny nampianarany 

anareo. 

Mamemy Fanahy 

Ny mpampianatra dia tokony hanetry tena ary ho mora anarina. 
Tsy tokony hanana toe-po miady. 

2 Timoty 2:24-25 Ary tsy mety raha miady ny mpanompon'ny Tompo, fa 

ho malemy fanahy amin'ny olona rehetra, mahay mampianatra, mahalefitra, 

mananatra ny mpanohitra amin'ny fahamoram-panahy; fa angamba 

Andriamanitra hanome azy fibebahana hahalalany tsara ny marina, 

Ny tenan’i Kristy dia mila ny asa fanompoan’ny mpampianatra. 

Miankina amin’ny Fanahy Masina 

Ny mpampianatra voahosotra dia hiankina amin’ny Fanahy 
Masina rehefa manomana sy mampianatra izy. Azony tsara fa 
ny Fanahy Masina no mitondra fahazavna-tsainasy aina amin’ny 
tenin’Andriamanitra. 

Jaona 14:26 fa ny Mpananatra, dia ny Fanahy Masina, Izay hirahin'ny Ray 

amin'ny anarako. Izy no hampianatra anareo ny zavatra rehetra sy 

hampahatsiaro anareo ny zavatra rehetra izay nolazaiko taminareo.  

Efesiana 1:17 mba homen'Andriamanitr'i Jesosy Kristy Tompontsika, 

Rain'ny voninahitra, ho anareo ny fanahin'ny fahendrena sy ny 

fanambarana amin'ny fahalalana Azy tsara, 

1 Korintiana 2:13 Izany koa no lazainay, tsy amin'ny teny ampianarin'ny 

fahendren'olona fa amin'ny teny ampianarin'ny Fanahy, raha milaza zava-

panahy amin'izay olona araka ny Fanahy izahay. 

Hiteny Amin’ny Fahefana 

Tahaka ny ohatra ho antsika fa Ilay Mpampianatra Lehibe 
nampianatra tamin’ny fahefana, ny mpampianatra ihany koa dia 
afaka mampianatra amin’ny fahefana. 

Matio 7:28-29 Ary nony efa vitan'i Jesosy izany teny izany, dia talanjona 

ny vahoaka noho ny fampianarany, satria nampianatra azy toy izay manana 

fahefana Izy, fa tsy tahaka ny mpanora-dalàna teo aminy. 

Fifampitomboana 

Ny mpampianatra tsara sy mahomby dia hampitombo ny toe-
piainany eo amin’ny fiainan’ireo izay hampianariny.  

2 Timoty 2:2 Ary izay zavatra efa renao tamiko teo anatrehan'ny 

vavolombelona maro dia atolory ny olona mahatoky, izay hahay 

mampianatra ny sasany kosa. 

Hanolotra ny tenany amin’ny fianarana ny tenin’Andriamanitra 
izy. Ny fampianarany dia hametraka aingam-panahy ao amin’ny 
ny vahoakan’Andriamanitra fitiavana sy fanajana ny Teny, ary 
hitondra azy eo amin’ny fahamatorana amion’ny finoana. 

Mandray Avy Amin’ny Hafa 

Ny mpampianatra dia manaiky hampianarina. 

Romana 2:21 ka moa ianao izay mampianatra ny sasany, tsy mba 

mampianatra ny tenanao koa va?  

Mpianatra Ny Teny 

Fantasika fa Timoty dia mpampianatra voahosotra, ary ho 
apostoly koa nefa Paoly dia mbola namporisika azy hianatra. 

2 Timoty 2:15 Mazotoa manolotra ny tenanao amin'Andriamanitra ho olona 

voazaha tœtra, dia mpiasa tsy mahazo henatra, mizara tsara ny teny 

fahamarinana.  

Ny mpampianatra dia tokony hanana fahalalana feno ny 
tenin’Andriamanitra.  

Toetra ara-boajanaharin’ny mpianatra mihitsy ny manontany 
fanontaniana. 

Mampianatra Ny Hafa Foana 

Ny mpampianatra voahosotra dia hemetraka izay rehetra 
ananany ao amin’ny fampianarany. Tsy hihazona fahamarinana 
izay fantany mihitsy izy. 

Asan'ny Apostoly 20:20 ka tsy mba nafeniko izay mahasoa, fa nambarako 

sy nampianariko anareo teo imason'ny olona ary tao amin'ny isan-trano; 

Asan'ny Apostoly 20:27 Fa tsy nafeniko anareo, fa notoriko taminareo 

avokoa ny saina rehetra natolotr'Andriamanitra. 

Mazava Tsara 

Ny mpampianatra dia ho feno fitandremana amin’ny fampiasana 
teny mazava ilaina tsy mivoana mihitsy.  

Matio 22:15 Ary tamin'izay dia lasa ny Fariseo ka niara-nisaina mba 

hamandrika Azy amin'ny teniny. 

Ny mpampianatra dia tokony ho afaka hampihatra ny Teny 
amin’ny tranga rehetra eo amin’ny fiainany. Ny mpampianatra 
dia tokony hametraka fototra mafy orina sy mijoro tsara hatrany 
hatrany amin’ny Tenin’Andriamanitra eo amin’ny mpino.   

Hebreo 5:12 Fa na dia tokony ho efa mpampianatra aza ianareo noho ny 

fahelan'ny andro, dia mbola mila izay hampianatra anareo ny abidim-

pianaran'ny tenin'Andriamanitra indray; ary efa toy izay tokony homen-

dronono ianareo, fa tsy ventin-kanina. 

 Fiainana Maodely 

Ny mpianatra dia nianatra izay nataon’i Jesosy talohan’ny 
nianarany izay nampianariny. 

Asan'ny Apostoly 1:1 Ry Teofilo, ilay boky voalohany dia nosoratako ny 

amin'izay nataon'i Jesosy sy nampianariny, 

Ny mpampianatra dia tokony hanana fiainana modely sy 
mampiatra izay ampianariny. 

Matio 23:1-3 Ary tamin'izany Jesosy dia niteny tamin'ny vahoaka sy 

tamin'ny mpianany ka nanao hœ: Eo amin'ny fipetrahan'i Mosesy no 

ipetrahan'ny mpanora-dalàna sy ny Fariseo; koa amin'izany, izay rehetra 

lazainy dia ataovy ka tandremo; fa aza mba manao araka ny asany, satria 

miteny ihany izy, nefa tsy manao. 

 Mampianatra Mba Hanova Fiainana 

Afa-po ny mpampianatra rehefa fantany fa nampianatra ny fo sy 
ny sain’Andriamanitra tamin’ny mpianatra izy,ary mahita ny 
mpianany mandeha amin’ny fankatoavana ny zavatra izay 
nianarany. 

Deotoronomia 4:5 Indro, efa nampianariko didy sy fitsipika ianareo, araka 

izay nandidian'i Jehovah Andriamanitro ahy, mba harahinareo any amin'ny 

tany izay efa hidiranareo holovana. 

Deotoronomia 31:12-13 Vorio ny vahoaka rehetra, na lehilahy, na vehivavy, 

na ankizy madinika, na ny vahiny ao an-tanànanao, hihainoany sy hianarany 

ka hatahorany an'i Jehovah Andriamanitrao sy hitandremany hanaraka ny 

teny rehetra amin'ity lalàna ity. Ary ny zanany koa, izay tsy nahalala, dia 

handre ka hianatra hatahotra an'i Jehovah Andriamanitrareo amin'ny andro 

rehetra hiainanareo eo amin'ny tany, izay efa hidiranareo holovana, rehefa 

tafita an'i Jordana ianareo. 

Misy vokatra lehibe azo antenaina rehefa ny mpampianatra no 
mpampihatra ny fampianarany, rehefa ny fiainany no 
fahamarinana mifandraika amin’ny tenin’Andriamanitra. Raha 
nampianatra ny mpino tany Efesosy Paoly, dia nampitombo ny 
toe-piainany teo amin’ny fiainan’ny mpianatra. Vokatr’izany, 
dia nandre ny Filazantsara izay rehetra tany Asia. 

Asan'ny Apostoly 19:9b-10 dia niala tamin'ireo izy ka nitondra ny 

mpianatra nitokana, dia niady hevitra isan'andro tao amin'ny trano 

fampianaran'i Tyrano. Ary naharitra roa taona ngarangidina izany, ka dia 

nandre ny tenin'ny Tompo izay rehetra nonina tany Asia, na Jiosy na 

jentilisa.  

 Fanohanana Ara-bola 

Ny mpampianatra dia tokony hotohanan’ireo izay hampianarany 
amin’ny ara-bola. 

Galatiana 6:6 Aoka izay ampianarina ny teny mba hahafoy zava-tsoa ho 

an'izay mampianatra. 

Tokony hisy fomba fanohanana ara-bola ihany koa ao amin’ny 
fiangonana ho an’ny apostoly, mpaminany, evanjelistra ary 
mpampianatra tahaka ny an’ny mpitandrina. 

Rehefa misy fiangonana vaovao miorina, ny apostoly sy ny 
mpaminany dia tohanan’izay fiangonana maniraka. Na izany 
aza, rehefa manomboka mihalehibe ny fiangonana dia tokony 
hanomboka ho raisiny andraikitra ny fanohanana ny evanjelistra 
sy ny mpampianatra tahaka ny atao amin’ny mpitandrina. 

Rehefa nitombo arak’isa izay ilaina ny fiangonana, izy ihany 
koa, dia tokony hanantena haniraka apostoly sy mpaminany 
miaraka amin’ny fanohanana ara-bola.  

FOMBA FAMPIANARANA 

Amin’ny Ohatra 

Ny mpampianatra dia mampianatra amin’ny mahizy azy sy izay 
ataony. Ny fiainan’ny mpampianatra dia tokony ho boky 
mivelatra, ohatra tsara amin’ny hafa. 

2 Timoty 3:10 Fa ianao kosa dia efa nanaraka tsara ny fampianarako, ny 

fitondran-tenako, ny fisainako, ny finoako, ny fandeferako, ny fitiavako, ny 

faharetako, 

Jaona 13:12-15 Ary rehefa voasasany ny tongony, dia nandray ny lambany 

Izy ka nipetraka indray, dia nanao taminy hœ: Fantatrareo va izay nataoko 

taminareo? Hianareo manao Ahy hœ Mpampianatra sy Tompo; ary marina 

ny filazanareo, fa izany tokoa Aho. 

Koa raha Izaho, Tompo sy Mpampianatra aza, no nanasa ny tongotrareo, 

ianareo kosa mba tokony hifanasa tongotra. Fianarana no nomeko anareo, 

mba hanaovanareo araka izay nataoko taminareo. 

Amin’ny Fanambarana 

Ny mpampianatra dia tsy mampianatra amin’ny ohatra fotsiny, 
fa mampianatra amin’ny  fanambarana ny fahamarinan’ny 
tenin’Andriamanitra ihany koa. Rehefa mampianatra izy, dia 
tokony hiady mihitsy izy hihazonany fandanjalanjana tsara 
amin’ny Tenin’Andriamanitra. Tena zava-dehibe ny 
fampianarany raha mifototra amin’ny fahalalana ny Teny, 
amin’ny fahtakarana izany fahamarinana izany, ary amin’ny 
fahendrena amin’ny fomba fampiharana izany fahamarinana 
izany. 



Ministry of the Teacher (Cont.) 

119 

AHOANA NO FOMBA HIZAHANA TOETRA NY MPAMPIANATRA 

Jakoba 3:1Ry rahalahiko, aza dia samy ho mpampianatra be ihany ianareo, 

satria fantatrareo fa ho mafimafy kokoa no hitsarana anay mpampianatra. 

Ny asa fanompoan’ny mpampianatra dia tokony tsy ho raisina 
ho maivamaivana. Ny mpampianatra dia tena manana 
andraikitra lehibe ary manana asa fanompoana tena misy 
fiantraikany amin’ny làlana hizoran’ny fiangonana. 

Isika dia nolazaina fa tokony hahalala ireo izay miasa eo 
amintsika. Tokony ho fantatsika ny toetra sy asa fanompoan’ny 
olona alohan’ny hametrahana azy amin’ny asa fanompoana eo 
anivon’ny fiangonana.  

1 Tesaloniana 5:12 Ary mangataka aminareo izahay, ry rahalahy, mba 

hekenareo izay mikely aina eo aminareo sy mitondra anareo amin'ny Tompo 

ary mananatra anareo, 

 Inona No Tokony Hotandremana 

Timoty dia nanome antsika lisitra hitsarantsika ny 
mpampianatra.  

1 Timoty 6:3-5 Raha misy olona manao fampianarana hafa noho izany ka 

tsy manaiky ny teny tsy misy kilema, dia ny an'i Jesosy Kristy 

Tompontsika, sy ny fampianarana izay mahatonga ny tœ-panahy araka 

an'Andriamanitra, dia miebœbo foana izy ka tsy mahalala na inona na 

inona, fa adala amin'ny fiadian-kevitra sy ny fiadian-teny izay mahatonga 

fialonana, fifandirana, fanaratsiana, fiahiahian-dratsy, fifandirana 

lalandava, fanaon'ny olona vetaveta saina sady efa nialan'ny 

fahamarinana, manao ny tœ-panahy araka an'Andriamanitra ho fahazoan-

javatra. 

�  Fampianaran-diso  

Raha misy olona mampianatra zavtra mifanohitra amin’ny 
Tenin’Andriamanitra, dia fampianaran-diso izay, ary tena 
tokony sorohana tsara.  

2 Petera 2:1Efa nisy mpaminany sandoka teo amin'ny olona Isiraely, ary 

hisy koa mpampianatra sandoka tahaka izany eo aminareo, izay hahatonga 

mangingina sain-diso mahavery ary handà ny Tompo Izay nividy azy aza ka 

hahatonga fahaverezana tampoka ho amin'ny tenany.  

2 Timoty 4:3 Fa ho avy ny andro izay tsy hahazakan'ny olona ny 

fampianarana tsy misy kilema; fa hangidihidy sofina izy, dia hamory 

mpampianatra ho azy araka ny filany 

� Finoana Tsy Eken’ny Fiangonana 

� Fomban-drazan’ny Olona 

Raha misy olona mampianatra finoana tsy eken’ny fiangonana 
na fomban-drazan’ny olona ka mifanohitra amin’ny 
Tenin’Andriamanitra misy fanambarana, dia tokony ho hanarina 
izy, hahitsy na halàna. 

� Zahana Toetra Amin’ny Teny 

Tokony hotsaraintsika am-pitandremana amin’ny 
Tenin’Andriamanitra ny fahamarinana. 

Asan'ny Apostoly 17:11 Ary ny tœ-panahin'ireo dia tsara noho ny tao 

Tesalonika; satria nandray ny teny tamin'ny zotom-po indrindra ireo ka 

nandinika ny Soratra Masina isan'andro, na marina izany, na tsia. 

� Zahana Toetra Amin’ny Zavatra Manosika Azy 

Tokony hotsaraintsika am-pitandremana ny manosika ny 
mpitarika iray, ary mitandrina ny amin’ireo izay mampianatra 
na mitory mba hahazoany harena maloto. 

Titosy 1:10-11Fa maro no maditra, mpitaria foana sy mpamitaka, indrindra 

fa ny avy amin'ny voafora - tsy maintsy hotampenam-bava ireo - izay 

mampivadika mpianakavy maro, fa mampianatra izay tsy mety, mba 

hahazoany harena maloto. 

2 Petera 2:3 Ary amin'ny hafatratry ny fitiavany harena no hanaovany 

varotra anareo amin'ny teny mamitaka; efa ela izay no tsy nijanonjanona ny 

fitsarana ireny, ary tsy rendremana ny fahaverezany. 

� Zahana Toetra Ny Fifandraisany 

Mitandrema ny amin’ny mpanompo izay miasa ivelan’ny 
fanaraha-maso sy ny fifehezan’ny fiangonana. 

Romana 13:1-2 Aoka ny olona rehetra samy hanaiky ny fahefana lehibe. Fa 

tsy misy fahefana afa-tsy izay avy amin'Andriamanitra; fa izay misy dia 

voatendrin'Andriamanitra. Koa izay manohitra ny fahefana dia manohitra 

ny voatendrin'Andriamanitra; ary izay manohitra dia hahazo fahamelohana. 

Famintinana 

Ny mpampianatra dia tena mpanompo manan-danja eo amin’ny 
tenan’I Kristy. Ny asa fanompoan’ny mpampianatra hafa dia ho 
voafetra amina fiangonana manokana. Ny sasany dia ho 
voairaka hampianatra fiangonana hafa.  

Ny mpampianatra dia hanampy antsika hijanona hijoro tsara 
amin’ny Tenin’Andriamanitra. Izy dia hihazona antsika amin’ny 
làlana tsara amin’ny fihazonana antsika miorina amin’ny 
Tenin’Andriamanitra.  

FANONTANIANA FAMERENANA 

1. Manomeza zavatra telo manamarika ny mpampianatra manokana izay maneho ny toetrany na ny 

fahendreny. 

 

 

2. Hazavao ny asa fanompoan’ny mpampianatra.  

 

 

3. Milazà zavatra telo izay tokony hotandremana rehefa zahana toetra ny fampianaran’ny olona iray. 


